
Николай Николаевич Максимов кулӑшла калавсем ҫеҫ 
мар, романсемпе повеҫсем те аван ӑсталать. Ҫак ӑста- 
лӑха пула пӗр чӗлхе тупрӗ те ӗнтӗ вӑл вулакансемпе. 
Унӑн произведенийӗсене хапӑлласах йышӑнаҫҫӗ хуласем- 
пе ялсенчи ӗҫченсем, автора ырӗ сӑмахсемпе тав тӑваҫ- 
ҫё вӗсем.

Халӑх тавӗ Н. Максимова хавхалантарнӑҫемӗн хавха- 
лантарать. Нумай пулмасть-ха (1982 ҫулта) «Ас паракан- 
сем» ятлӑ кулӑшла калавсемпе шӳтсен кӗнеки кӑларнӑч- 
чӗ вӑл. Халӗ акӑ каллех тепӗр кулӑш кӗнеки хатӗрлерӗ. 
Хатӗр кӗнекене, паллӑ ӗнтӗ, кӑлармаллах. Унсӑр пур- 
нӑҫри тӗрлӗрен йӑх-яха епле хуекатӑн! Вӗсене шӑртла- 
сах тёмалла-ҫке!

КАЛАВСЕМПЕ ШӲТСЕМ

MAH А Р Ӑ М -«КЛАССИЧЕСКИ» 
Х Ё Р А Р Ӑ М

Нӗлтӗр пуҫланчӗ-ха ку. Х ӗрарӑмсен кунӗ хыҫҫӑн. А ра, уяв 
уявах, эпё те Укҫинене, савнӑ мӑш ӑрӑма ёнтӗ, ятне тесе, хӑлха 
ҫакки туянса парнеленӗччӗ ун чухне. Пит хаклах та мар япали, са
пах арӑм  мӗн тери хӗпӗртенине курасчӗ сирӗн! Тӗкӗр умне пынӑ 
та апла-капла ҫаврӑнкаласа ҫеҫ тӑрать, ҫав вӑхӑтрах мана хӗр чухне 
те калам ан ӑш ӑ та пархатарлӑ сӑмахсемпе тав туса савӑнтарать...

Ҫапла пурте чиперех нртсе каятчё-и, тен, ҫак самантра кӳршӗ 
арӑмӗ Олимпиада килчӗ кёчё пирён пата. Сӑмах май каласан, Ук- 
ҫинепе эпир район дентрне ялтан куҫса килнӗ, пурӑнасса та ялти 
пекех пурӑнатпӑр. Кӳрш ӗсем вара кунтах ӳссе ҫитӗннӗ. Ҫавӑнпах 
пулӗ, вёсем кӑшт урӑхларах пурӑнаҫҫӗ. Уйрӑмах сӗтел-пукан, тум- 
тир тавраш ӗпе аппаланма кӑмӑллаҫҫӗ.

Ҫак Олимпиада хайхи тӳрех курчё ман парнене.
— Ай-уй, Аксинья, мӗн тери паха алка туянса панӑ сана упӑш- 

ку! — ал  лапписене тӗлённӗ пек шарт ҫапрӗ вӑл. — И-и, питӗ хак- 
лӑскер нихак, кур-ха, кӑн-кӑйак чуллӑ. Чулё тата еплерех йӑлтӑpv 
татса тӑрать, алм аз тейӗн...

«А ра, ку та йӳнӗ япалана хаклинчен уйӑрса илеймест-ҫке, — 
шухӑш ларӑм эпё. — Тем те пӗлен пек ты ткалать тата хӑйне». Ҫапах 
тӳрлетмерём кӳрше. А рӑм та ш арламасть. Япалн ку виҫӗ тенкӗ 
кӑна тӑрать тесе епле калӑн-ха.

— ...Тулӗк акӑ мӗн, Аксинья, — чӗвӗлтетрӗ м алалла Олимпиа
да. — Ку алкана ҫакнӑ чухне кӑвак кӗпепе кӑна ҫӳремелле санӑн. 
Тӗксӗм кӑвак кӗпепе. К алӑпӑр, велюртан ҫӗленнпе. Х аклӑ япала 
ҫумӗнче, пӗлетӗн-и, йӳнни килёшмест. Кӗлеткӳ чипер, сӑну таса 
санӑн, хайхи чисти классически хӗрарӑм  пулса тӑрӑн.

Вӑл ш ӳтлесе ҫеҫ пуплешет тесе эпӗ. Ҫук иккен. Тепӗр икӗ кун- 
ран Олимпиада каллех персе ҫитрё.

— Ну, Аксинья, кӑтарт-ха ҫёнӗ кӗпӳне, — алӑкран кӗнё-кӗмен 
ыйтрӗ вӑл.

— А ра, мён-ҫке-ха, лавккана каймашкӑн ӗлкӗреймерӗмӗр, — 
хуравларӗ арӑм.

Чӑннипе унаш кал шухӑш пач ҫукчӗ пирён.
— Епле ёлкёреймерӗр пулать? Виҫмине, авӑ, пирӗн патра пуху



пулать. Сана та преми лекес пек-ха унта. Ш упка кӗпепе тухӑн-и 
халӑх у мне? Ҫав терн чаплӑ хӑлха ҫакки пур ҫӗртех...

Тен, алка чӑннипех ҫапла курӑнать? Пулать-ҫке тепӗр чухне: 
хакӗ йӳнӗ, япали паха. Тата арӑмӑн та халӑх умне тухма тиветех. 
М аттур вӑл ӗҫре, ҫавӑнпа ялан  преми тивӗҫет ӑна. Н амӑс кӑтартма 
юрамастех савнӑ мӑш ӑрӑма, ҫӗнӗ кӗпе туянса пам аллах пулать.

Виҫҫӗн тухса уттартӑмӑр хайхи лавккана, туянтӑмӑр-туянтӑмӑ- 
рах велюр кӗпене...

Темшён-ҫке, пухура Олимпиада упӑшкипе мар, манпа ларчӗ. 
А кӑ, м ала тухнисене чы слама тытӑнчӗҫ. Манӑн Укҫинене те сцена 
ҫине чӗнсе кӑларчӗҫ. Ҫӗнӗ кӗпипе вӑл самай чипер курӑнать.

— Итле-ха, Иӑван, туфли кирлӗ арӑмна, — кӑт! тӗкрӗ мана 
аякран  Олимпиада. — Ҫӳллӗ кӗлелли. Пӗлетӗн-и, лавккара пурччӗ 
хура тӗсли. Ы лтӑн йӑрӑмпа зреш ленӗскер, кӗлли пӑта пек шӗвӗр. 
Утмӑл пилёк тенкӗ тӑрать.

— Утмӑл пилӗк тенкӗ? — тӗлӗнтӗм эпӗ. — Ҫавӑнш ӑнах ун чух- 
лӗ укҫа пӗтерме... Вунпилӗк тенкӗлӗххипех утм а ҫӑмӑл.

— Вӑл тӗрӗс-ха, кулленхи пурнӑҫра йӳннипех ҫӳретӗр. Анчах, 
ак, тепӗр эрнерен районта малта пыракансен слечӗ пулать. Чӗнеҫ- 
ҫех унта арӑмна, каларӗ тесе калӑн. Ы ттисенчен япӑхрах курӑнтӑр-и 
мӑш ӑру? Мён тери паха алка ҫакса янӑ, кёпи те чаплӑ халӗ. Ҫав 
туфлиш ӗн намӑс куртӑр-и? Хыт пӑрҫа мар пуль эс?

—  Ҫапли ҫапла-ха, туф ли туянм алӑх укҫа тупма пулӗ...
Районти слетран арӑм  ҫав тери хавасланса таврӑнчӗ. Ш упаш-

кара, республикӑри актив пухӑвне, яраҫҫӗ иккен ӑна. Таҫтан илтнӗ 
ку хыпара Олимпиада.

— И ӑван, эппин, ҫӗлӗк туянса пам алла санӑн арӑмна, — вӗ- 
рентме тытӑнчё вӑл мана. — Тутӑрпа ҫӳремеҫҫӗ халӗ хулара Ҫинех 
тата, тутӑр ҫыхсан, хаклӑ та чаплӑ хӑлха ҫакки те курӑнмӗ...

Мён тӑвӑн, тӑватҫӗр тенкӗ ы тла тӑракан ш аш кӑ ҫӗлӗкӗ туянса 
пама тиврё Укҫинене. Эх, ку ӑнм аннӑ алкана-а! Пӗчӗкскер хӑй, 
кӗсъе тёпне вара ш ӑйӑрать те ш ӑйӑрать. Туянм аллаччӗ те ҫавӑн 
чухне духи — ёҫӗ пӗтнёччӗ... Ҫитменннине, нуш а кунпа та вӗҫлен- 
мерё-ҫке. Ш упаш карта ман арӑм а... М ускава ям а йышӑннӑ! П аллах, 
Олимпиада хӑлхинчен пӑрӑнса иртеймен ҫак хыпар.

— Пёлетӗн-и, Иӑван, М ускавра унта экскурсисене илсе ҫӳреҫҫӗ. 
Телевидени ӳкерсе илӗ арӑмна Х ӗрлӗ площ адьре. Н амӑс кӑтартӑн-и 
мӑш ӑрна пётӗм тӗнче умӗнче?

—  Тата мён кирлӗ-ха? — тарӑхсах каларӑм  эпӗ. — Пурне те 
туянтӑм ӑр пек-ҫке?

Олимпиада эпӗ тарӑхнине сисмест те.
— Пек те, пурне те мар ҫав, — хӑйӗннех печӗ вӑл. — М ускав

ра халё кӗрёкпе ҫеҫ ҫӳреҫҫӗ. Х ӑвах шутла-ха: арӑмун ҫӗлӗкӗ тӑ- 
ватҫӗр тенкӗ тӑрать, пальтовӗ вара унран йӳнӗрех. Аван мар кап- 
ла. Сӑран атӑ кирлӗ тата, ҫӳллӗ кёлелли...

И рӗксёрех мотоцикл валли тесе пухнӑ укҫапа кӗрӗкпе атӑ туян- 
ма тиврӗ.

Чӑи та, савӑнӑҫӗ куҫ тулли пулчӗ кайран. Ман арӑма М ускавра 
ыттисемпе пӗрле, чӑнах та, ӳкерсех илнӗ. Телевиденипе темиҫе хут 
та кӑтартрӗҫ. Мӗн тетёр эсир, чип-чипер майрах, ыттисенчен пӗртте 
кая мар. Тёрӗссипе, чипертерех те. Укҫинен унӑн, пӗлетӗр-и, ҫи- 
пуҫӗ кӑна мар, сӑн-сӑпачӗ те чипер-ҫке. Ҫавӑнпа Олимпиада та киле 
пырсах каларё мана:

— А рӑму сан, И ӑван, — терӗ пуҫ пӳрнине кӑнтарса, — чисти 
классически хёрарӑм . Тулӗк лайӑхрах хӑлха ҫакки туянса пам алла 
ӑна, аван мар паха тумтирлӗ ҫынна виҫ тенкӗлёх алкапа ҫӳрени.

Шак1 хытса лартӑм  эпё. Ну... Тарӑхрӑм  тетёр пулё-ха. Ҫу-ук! 
Ну култӑмӑр вара Олимпиадӑпа. А ра, чике тӑрш ш ӗ лартнӑ-ҫке вӑл 
мана. Ҫапах ы рӑ ӗҫ тунӑ, шеремет. Курӑр-ха хӑвӑрах манӑн 
Укҫинене телевизорпа: нӳршӗ арӑмё калаш ле, нлассически хӗрарӑм 
вӑл!

Халӗ ӑҫта васкатӑн, тетӗр-и? Ы ран Укҫине таврӑнм алла. Унччен 
чи-ипер алка туянса хурасчӗ-ха.

ҪЁНЁААЕ ЁҪАЕКЕНСЕМ

Район пуҫлӑхӗсенчен пӗри Иван Иванович Нахрапов ӗҫ сӗтелӗ 
хушшине вырнаҫма та ӗлкӗрейменччӗ, телефон шӑнкӑрр! турӗ.

— Итлетӗп, — Сарлака хулпуҫҫийёпе трубкӑна хӑлхи ҫумне 
хӗстерчӗ вӑл. Хӑй ҫав вӑхӑтрах сётел ҫинчи календарь листисене 
уҫкалам а тапратрӗ. Унта паян-ыран тумалли ӗҫсене палӑртнӑ.

— Район зоотехникӗ М урлышкин чӑрмантарать-ха сире, — 
илтёнчӗ трубкӑран... — И ван Иванӑч, тархасш ӑн, ҫав Упаева, «М а
ла лла» колхоз председательне, ӳкёте кёртӗр. М ана вӑл ниепле те 
итлесшӗн мар.

— Мӗн айӑпа кӗчӗ тата Упаев? — кӑмӑлсӑррӑн ыйтрӗ Нахрапов.
— А ра, ҫитес ҫулччен колхозра виҫҫӗр ӗне кӑна хӑварасш ӑн 

вӑл, — хыпалансах ӑнлантарчӗ Мурлышкин. — Темле те ӳкӗтле- 
рём ёнтӗ, ырӑпа та, усалпа та калаҫрӑм  — хӑйӗн шухӑшне улӑш- 
тарма пурӗпӗр килӗшмест.

Н ахрапов пёр самант нимӗн те чӗнмерӗ.
— Мӗн тӑвӑн, халӗ хуҫалӑхсене пысӑк ирӗк панӑ, — терӗ вӑл 

кӑш т вӑхӑтран. — Кирлех-тӗк, вы льӑх йышне чакарм а та пултараҫ- 
ҫӗ. Ҫёнӗлле ӗҫлемелле халӗ, тӑванӑм, ӑнлантӑн-и, ҫӗнӗлле-е!

— Ҫапла та-ха, анчах пирӗн района вы льӑх йышне чакарм алли 
ҫннчен нимӗнле директива та килмен-ҫке, — йӑваш ш ӑн хирӗҫлерӗ 
М урлышкин. — Енчен, У паева кура, ытти председательсем те...

Ку тӗрӗсех ёнтӗ, хальхи халӑхпа, чӑнах та, аптрам алла: пӗрне 
кӑна мӗн те пулин тума ирёк пар, ыттисем тӳрех унаш кал аташ ма 
ты тӑнаҫҫӗ... Эппин, Упаевпа калаҫса пӑхмаллах.

Телефонпа ҫыхӑнсан, малтанлӑха Нахрапов унпа ӗҫ пирки пи- 
тех сӑмахламарӗ.

— Сывлӑху еплерех, М ихаил Петрович? — ыйтрӗ вӑл Упаевран.
— Чиперех пек-ха, Иван Иванӑч, — кӑмӑллӑн хуравларӗ лешӗ.
— Мана вара, темшӗн, хавш анӑ тесе пёлтерчӗҫ сан пнрки, — 

ш ахвӑртрӗ Нахрапов.
П редседатель сисчӗвленчӗ, пёр хушӑ шӑпӑрт тӑчӗ. Телефон 

трубкинчен вӑл вӑкӑр пек мӑш латса сывлани кӑна нлтӗнчӗ.
— Камсем-ха вӗсем, маншӑн ҫав териех тӑрӑш аканскерсем? — 

ыйтрӗ Упаев, кӑш т тӑхтасан.
— Ну, вӑл тарама-ха, — сӑмаха кирлӗ еннелле пӑрчӗ Н ахрапов.— 

Эс унта ӗнесене курайми пулнӑ, тет. Ҫӗнӗ ҫултан виҫҫӗр пуҫ 
кӑна усрасш ӑн, тет. Чӑнахах-и ку?



— А ра, мӗн-ма, чӑнахах, — ӑнлантара пуҫларӗ Упаев. — Хӑ- 
вӑрах  ш ухӑш ласа пӑхӑр, халӗ .пирӗн виҫҫӗр аллӑ ӗне, кашнинчен 
ҫулталӑкра вӑтам ран икӗ пин килограмм сӗт суса илетпӗр. Енчен, 
эпир ҫакӑн чухлӗ апатпах виҫҫӗр ӗне кӑна усрасан, кашнинчен са- 
халтан нкӗ пин те сакӑрҫӗр килограмм илме пулать. Куратӑр-и, 
сӗчӗ — ы тларах, тӑкакӗ — сахалтарах. Ҫапла ӗҫлеме хушаҫҫӗ-иҫ 
пире ку чухне.

— Тӗрӗс, — килӗшнӗ пек турӗ Нахрапов. — Анчах, калӑпӑр, 
ун чухлӗ сӗт суса илеймесен?

— Илетпӗр! — ҫирӗппӗн ш антарчӗ Упаев. — Пирӗн ӗнесем 
ӑратлӑ, сёт виҫшер пин литр ы тла та антарм а пултараҫҫӗ, ҫавӑнпа 
эпир ҫитес ҫул апатне те нумаирах хатӗрлеме ш утлатпӑр.

— М ӗнле майпа тата? — кӑсӑкланчӗ Нахрапов.
— Эпир, Иван Иванӑч, ҫитес ҫул ҫӗрулми ҫӗр аллӑ гектар вы- 

рӑнне сакӑрвуннӑ кӑна лартас тетпӗр. Тухӑҫне вара икӗ хут ӳсте- 
ретпӗр. Кӑшман тӗлӗш пе те ҫаплах тӑватпӑр. Хайхи вы льӑх апачлӗх 
тата ҫӗр ҫирӗм гектар хуш ӑнать...

К ӑна илтсен, Н ахраповӑн тачка пичӗ ҫине сивӗ тар пӑчӑртатса 
тухрӗ.

— А пла, эс ҫӗрулмипе кӑш ман та сахалрах лартса-акса ӳсте- 
ресшӗн-ха? — тӗлӗнчӗ вӑл.

— Ҫапла, — пуҫлӑх хӑйне ы рланӑ пек туйнӑран хавхалансах 
ӑнлантарчӗ Упаев. —  Вӗсене ҫӗрш ер гектар йӗркеллӗ пӑхса ӳстер- 
меш кӗн пирён ҫын ҫитмест. С ахалрах ҫёр ҫинче вара харпӑр хӑй 
пахчинчи пек ҫитӗнтерӗпӗр.

—  Енчен, сан эксперименту ӑнӑҫсӑр вӗҫленсен? — сассине хы- 
тарчӗ Нахрапов. — Ҫанталӑк ш ӑрӑх та уяр  тӑчӗ-тӗк, пӗтет вӗт.

— А ра, типӗ ҫанталӑкра пысӑк лаптӑксенче те пушшех нимӗн 
те туса илейместпӗр-иҫ. К апла ш ӑварма та пулӗ, ытти ёҫсене те 
лайӑхрах ӑнӑҫтарӑпӑр, — ҫине тӑчӗ Упаев.

—  Эс... сӑмах ҫапма ӑсталанса кайнӑ вара! — тарӑхнине пытар- 
м арӗ Н ахрапов. —  Тӑнла, тӑванӑм; ҫӗнӗлле ӗҫлем елле тени вӑл 
камӑн пуҫне мӗн пырса кӗрет, ҫавна тумаллине пӗлтермест. Чи пир- 
вай пирӗн п атп тл ӑх а  апат-ҫимёҫ ы тларах парас пулать, ҫавна ма- 
нас марччӗ.

— Ҫавӑншӑн тӑрӑш атпӑр та...
—  Эс мана ан пӳл1 — кӑш кӑрса пӑрахрӗ Нахрапов. Енчен, Упаев 

ҫак пӳлём ре ларас-тӑк, вӑл унӑн тарӑн та хӗсӗк куҫӗ ӗлӗкхи пекех 
вут-хём сирпӗтнине асӑрханӑ пулёччӗ. — Ман шутпа, санӑн ку шу- 
хӑш усем — нимӗнле ҫёнӗлӗх те мар. Вёсен хӳттипе йывӑрлӑхсен- 
чен кӑна пӑрӑнасш ӑн эсӗ, яснӑ?

—  Чимӗр-ха, — сӑмах хуш асш ӑн пулчӗ Упаев.
А нчах Нахрапов ӑна калам а памарӗ, председателе тата хытӑ- 

рах  пӑскӑртрӗ:
—  П аллах, халӗ хуҫалӑхсене пысӑк ирӗк панӑ, эпир сире ма- 

лаш не каш ни вак-тӗвек тӗлӗш пе хуш ма пултараймастпӑр. Ҫавӑнпа 
хуҫалӑх  пуҫёнче ҫав тери пултаруллӑ ҫын кирлӗ. Сан вара, сывлӑ- 
ху, чӑнах та, хавш анӑ пек курӑнать. Ненай, туртайӑн-ши малаш не 
хӑвӑн лавна.

Пӗр хуш ӑ трубкӑра каллех Упаев йывӑррӑн сывлани кӑна ил- 
тӗнчӗ.

— Вара, Иван Иванӑч, мӗн-и, виҫҫёр аллӑ  пуҫах хӑвармалла-и? 
Е кӑш т ӳстерм елле те-и? — ы йтрӗ вӑл тепӗртакран. — Ҫӗрулми...

— Эпир сире вӑйпах апла ту та капла ту  тесе сӗнеймӗпӗр, — 
каллех  йӑваш ш ӑн калаҫрӗ Н ахрапов. — Х алӗ, ҫӗнӗлле ӗҫленӗ чух
не, хӑвӑра пысӑк ирӗк панӑ. Анлантӑн-и?

— Анлантӑм! — хаш! сы вларӗ Упаев. — Ан иккӗленӗр, пурте 
йӗркеллех пулё...

Председательпе калаҫса пётерсен, Нахрапов каллех календарь 
листисене тустара пуҫланӑччӗ, ҫав самантра кантурти пай заве- 
дующийё кӗрсе тӑчё.

— Мӗн сӑмахпаччӗ? — ыйтрӗ унран Нахоапов.
— А ра, Иван Иванӑч, кирпӗч завочё районӑн ҫитес ҫулхи обя- 

зательствисене пётёмпех пӑсать, — пӗлтерчӗ заведующи.
Мӗн тӑвӑн, ирӗксӗрех кирпӗч завочӗн директорӗпе Глиновпа 

ҫыхӑнма тиврӗ.
— Эс унта, А лександр Васильевич, ҫитес ҫул ёҫ тухӑҫлӑхне 

ӳстересшён мар, теҫҫё. Тӗрёсех-и ку? — вӑхӑт ҫуккипе, хальхинче 
сывлӑх суннӑ-сунман ӗҫ пирки калаҫа пуҫларё Нахрапов.

— Ёнтӗ...' тем пекех ӳстересчё те-ха, май ҫук-ҫке, —  айӑплӑн 
хуравларӗ Глинов. — Оборудовани кивӗ, кӑм акана тёпрен юсамал- 
ла, пӗрлеш ӳ вара укҫа памасть.

— Ҫапла пулӗ те, пирён икӗ процента ҫӳлтисем килӗштерес ҫук, 
асту, — хытарчӗ Нахрапов. — Халё, ху пӗлен, пурте ҫёнёлле ӗҫ- 
леҫҫё.

— Мён тӑвас-ха... — ӑнлантарма тытӑннӑччё Глинов, анчах 
Нахрапов ӑна тек итлемерӗ.

— Мён тӑвасси паллӑ — ёслемелле! — татса хучё вёл. — Сан 
вырӑнта тепри пулсан, тахҫанах аслисенчен укҫа та, ҫёнӗ оборудо
вани те ыйтса илмелле. Чухлаймастӑн-им унаш кал ёҫсене еплерех 
майлаш тармаллине?

— А ра, чухлатӑп та-ха, ун пек хӑтланмаш кӑн аван мар-ҫке.
— Эккей санпала, — кӑмӑлсӑрланчӗ Нахрапов. — Ы тла ҫем- 

ҫешке эсӗ, тӑм пекех. Енчен сӗнёлле, ҫынсенчен юлмасӑр ёҫлес 
тесен, тем те тӑвӑн. Ы тах пултараймасан вара, чӑнах та... Ну, шу- 
хӑш ла хӑвӑртрах, шалти резервсене ш ута ил...

Трубкӑран пёр хушӑ нимён те илтӗнмерё.
— Ну, калӑпӑр, тата икё процент хушсан... — иккёленерех ка- 

ларӗ вава Глинов.
— Аван, — ы рларӗ Нахрапов. — Ҫапах тӑватӑ процент та пӗ- 

чёк цисЬра.
— Н у... тата икё процент хушсан...
Нахрапов тарӑхса ҫитрё ӗнтё. К.урӑр-ха, сьтнни проценчёсене 

маччаран сеҫ илет, ҫапах мён терй хытӑ, хӑй кёсйинчен кӑларса 
парать тейён.

— Ҫичё процент ҫурра ҫитерейместён-и вара? — ыйтрё вал .— 
Производствӑна йёркелейми пултӑн-им, А лександр Васильевич? 
Халё, асту, ҫав тери пуҫаруллӑ руководительсем кирлё пире. Ёлёк- 
хи пек, ҫӳлтен мён хуш асса кётсе ларакансем  1мар. Эс вара... М-да, 
ненай каплах пулсан...

Гликов татах тем ш ухӑш ларӗ пулас, пёр хушӑ каллех ш арлама-
рё.

— Иван Иванӑч, каҫарӑр, — шыва путма тытӑннӑ ҫын сассипе 
каларё вёл юлашкинчен. — Эпир кунта активпа канаш ласа пёхрё- 
мёр та, ҫитес ҫул ёҫ тухӑҫлӑхне сакӑр процент ӳстерме, ҫапла вара 
халёха кӑҫалхинчен сакӑр процент ы тларах кирпёч пама йышӑн- 
тӑмӑр.

— Вӑт ку аван, килёш ӳллё хыпар, — мухтарё Нахрапов.
Калаҫса 'пётерсен, вёл каллех календарь листисене тустарма

пуҫларё. М ӗнле ҫав тери кирлё ёҫ пирки ҫырса хунёччё-ха унта? 
Е урӑх ҫёре ҫырнӑ-ши? Вӑт хӑямат, ниепле те аса кнлмест.

' К аллех телефон хиӑнкӑравӗ янӑраса кайрё.

— Иван Иванӑч, Активов пенсионер чӑрмантарать-ха сире, — 
илтӗнчӗ трубкӑран район пуҫлӑхӗсем пурте пёлекен старик сасси.— 
Песупраҫи, Иван Иванӑч, Й ӑла управленине ҫӑматӑ тӗплеттерме 
кайрӑм . П аянах туса параймастпӑр, ыран кил, теҫҫӗ. М ёнле вӑл, 
ҫӑматӑ тӗплеме икӗ кун кирлё-и? З ак аз  нумаййи ҫине переҫҫӗ, му- 
ш ельниксем. Х ӑвӑрах пёлетӗр, эпӗ песупраҫисене тӳсме пултарай- 
масгӑп. К апла мар-ха, управлени пуҫлӑхне хӑйне кӗрсе тустарам, 
терӗм. Ун патне кайрӑм та... паччушки!.. пуҫлӑх канаш лу ирттерет 
иккен. Ёҫ вӑхӑтӗнчех! У наш кал мируприятисене, ман шутпа, ӗҫ 
хыҫҫӑн е канмалли кунсенче ирттермелле...

Нахрапов сӑмах ҫаптарма ухута пенсионера тӑнланӑ май, ал 
лаппипе хӑйне ҫутӑ ҫамкинчен шап! тутарчӗ. А ра, ыран канаш лу 
ирттерме^ ш утланӑччӗ-ҫке. Канаш лусем сахалрах ирттересси ҫинчен. 
Ҫав ш ухӑш а таҫта ҫы рса хун^ччӗ... Вӑл тепӗр хӗрӗх тӑхӑр минутран 
Активовпа аран-аран калаҫса пӗтерчё те, халран кайнӑскер, тӑрса 
алӑка уҫрё:

— Х алех руководительсемпе актива пӗлтер, — хуш рӗ вӑл сек
ретарш е. — Ы ран ирхине вунӑ сехетре пурте канаш лӑва килччӗр. 
Ҫӗнӗлле ӗҫлеме вӗрентмелле вёсене. JIa-айӑх вӗрентмелле!

ТУНТИКУН-ҪӐМӐА КУН

Капкӑн тусӑм!

Тунтикун — йы вӑр кун, теҫҫӗ. Ҫук, пӗртте апла мар. Паян, ап- 
релӗн пёрремӗш ӗнче, пулса иртнине шута илсе, эпӗ ҫапла калам а 
хӑятӑп: «Тунтикун — ҫӑмӑл кун».

А рӑм  мана ирхине улттӑрах вӑратрӗ.
— И ӑван, — терӗ, — ӗҫе кайнӑ чухне ҫурт-йёр кантурне кӗр- 

се тух-ха, шыв крайне килсе юсама кала.
— А ра, — тетӗп, — кантур саккӑрта кӑна ёҫлеме тытӑнать-иҫ.
— Эй, пурнӑҫран юлнӑ эсё, — хирӗҫлерӗ арӑм. — Ҫынсене 

лайӑх пултӑр тесе, халӗ ӗҫ кунне ҫиччёре пуҫлаҫҫӗ унта.
Ёненесех килмерӗ те, мӗн тӑвӑн, арӑм  хушнине итлесех пулать. 

Кантура ҫиччӗ тёлнех ҫитрӗм хайхи. А к тамаша! Чӑнах та, пуҫлӑхӗ 
те, бухгалтерӗ те, сантехникӗ те ёҫ вырӑнӗнчех.

— Мӗн ҫӑмӑлпаччӗ? — тараватлӑн  кӗтсе илчӗҫ мана.
Х ам нуш апа паллаш тартӑм  ҫеҫ, сантехникӗ манран ыйтать:
— М иҫере пымалла?
— А рӑм  кӑнтӑрлаччен килтех пулать те-ха, — тетӗп.
— Эппин, кранӑра кӑнтӑрлаччен пырса юсӑпӑр, — шантарчёҫ 

мана.
Ҫ унатлансах тухса кайрӑм кантуртан. Кётмелли вырӑна пырса 

тӑтӑм ҫеҫ, автобус персе те ҫитрё. Тӗлёнмелле! Расписанипех ҫӳрет- 
мӗн, ш еремет. Х алӑх та салонра нумай мар, икӗ ура ҫинче те тӑма 
пулать.

Ҫапла вара ёҫе вёхӑтрах ҫитрӗм. Цеха кётём кӑна, хатёрсене



майлаш тарса та хурайманччӗ, заготовкӑсем киле те пуҫларӗҫ. Ак 
хайхи, ӗҫ вёресе кӑна тӑрать. Кӑнтӑрлаччен сменӑри нормӑна тул- 
тарса та хутӑм.

А пата каяс умён телеательене ш ӑнкӑравласа илтӗм. Ҫапла та 
капла, тетӗп, телевизор пӑсӑлчӗ, сасси пӗтрӗ унӑн, хӑҫан пырса 
юсӑр-ши? А ра, хӑш  кун ӗҫе тухмасӑр кӗтмеллине пӗлмелле-ҫке ма- 
нӑн. «Эсир ӗҫрен миҫере таврӑнатӑр?» — ыйтаҫҫӗ телеательерисем. 
«П иллӗкре», — тетӗп. «А пла пиллёк ҫурӑра маҫтӑр сирӗн пата пы- 
рать», — теҫҫӗ. «Кулаҫҫӗ-и кусем?» — ш ухӑш латӑп ӑсра. Анчах 
ахалех иккӗленнӗ иккен. Киле ҫитсе хывӑнма ҫеҫ ӗлкӗртӗм, алӑк 
ш ӑнкӑравё янӑраса та кайрӗ. Телевизор юсакан м аҫтӑр персе ҫитнӗ- 
мӗн. Ҫур сехетрен манӑн сенкер экран чип-чипер кӑтарта пуҫларӗ.

— Ну, тусӑм, тавах сана, — чунран тав тӑватӑп ҫынна. — А кӑ 
сана ӗҫшён, акӑ, тата виҫӗ тенкӗ— ы рӑ кӑм ӑллӑ пулнӑшӑн.

— Эсир тем ан аташ ӑр, — ш арт та март килӗшмерӗ м аҫтӑр виҫӗ 
тенке илме. — Капла кӳрентеретӗр мана...

Вӑл кайсан, ҫӑвӑнма ваннӑя кӗтӗм! Ну, тӗлӗнтермӗш! К рана юса- 
са та хунӑ. Суйман леш  сантехникӗ.

Ҫӑвӑнсан каллех тумлантӑм  та, лавккана апат-ҫимӗҫ туянма 
кайрӑм. А рӑм иккӗмӗш сменӑра ӗҫлет, ӑна ш анмалли ҫук паян. 
Л авккана ҫитрӗм те, хамӑн куҫа ӗненместӗп. Кашни касса умӗнчех 
кассир ларать, ҫавӑнпа черет ҫукпа пёрех. Сентресем ҫинче вара — 
чи кирлё те лайӑх ҫимӗҫсем. Ы тти чухне вӗсене, кӗҫех лавккана 
хупатпӑр тесе, ӗҫ кунӗ вӗҫленнӗ тӗлелле пуҫтарса хураканччӗ...

Часах киле таврӑнтӑм  та ш алт аптӑрарӑм: вӑхӑт ҫичӗ сехет кӑна, 
эпӗ, кур-ха, пур ёҫе те туса пӗтернӗ. В ара пӗрре кино кайса курма 
шут тытрӑм. Сакӑр сехет тӗлнелле кинотеатра ҫитрӗм. Лайӑх фильм 
пырать иккен, хамӑр ҫӗрш ывра кӑларниех. К аллех тӗлӗнмелле: би
лет та пур... Залр а  шӑп тата, никам та ахӑраш са-ҫухӑраш са лар- 
масть...

Киноран тухрӑм та, пуҫа ҫав тери ӑслӑ шухӑш пырса кӗчӗ: «Арӑм 
таврӑниччен апат пӗҫерсе хурас!» Эппин, хӑвӑртрах киле ҫитмелле. 
Ҫул ҫине пӑхрӑм  та, симӗс ҫутӑллӑ «Волга» килнине курах кай- 
рӑм. Мён пулать те мён килет тесе, алӑ тӑратрӑм . Ёненетӗр-и, 
ҫук-и — такси шӑп ман тӗлте чарӑнчӗ.

— Инҫех кайм алла мар та, ш утсӑр васкатӑп, — тетӗп. — Тен, 
лартатӑр?

— Л арӑрах, ара, — кӑм ӑллӑн хуравлать водитель.
Киле ҫитнё тӗле счетчик пёр тенкӗ те ҫирӗм пус кӑтартатчӗ. 

Эпӗ водителе икӗ тенкӗ тыттартӑм та тухрӑм.
— Чимӗр-ха, — чарчӗ мана таксист, — каялла сакӑрвунӑ пус 

пам алла манӑн сире...
Вӑт, тамаш а-тӑк тамаша-а.
Киле хавхалануллӑ кӑмӑлпа пырса кӗтӗм, тӳрех катлет шарнт- 

леме лартрӑм , чей вӗретрӗм... Часах арӑм килсе кӗчӗ. «К аллех пи- 
рус м ӑкӑрлантарса тултарнӑ», текенччӗ вӑл халиччен тӳрех. Халь 
вара:

— Ай-уй, кухньӑран техёмлӗ ш ӑрш ӑ кӗрет, — тет. — Иӑван, 
чунӑм, нивушлӗ эсӗ апат пӗҫернӗ? Епле маттур эсӗ манӑн!..

Сӑнё те, сасси те чӗкеҫӗнни пек. Эх, кӑмӑл ҫӗкленчӗ ҫав.
Вӑт, халё ш ухӑш ла, Капкӑн тус, йывӑр кун-и вӑл тунтикун? Ен

чен, эпӗ каласа кӑтартнине ӗненмесен, эсӗ ҫак ӗҫсене ҫитес тунти
кун ху туса пӑхма пултаратӑн.

Салампа — И. Иванов.

АРЛАНОВ ТЕЛЕЙЁ

Завод хуралҫипе М ихейчӑпа грузовик водителӗ А рланов сӑмах 
татас вӗҫнех ҫитнӗччӗ ӗнтё, ҫак  самантра урам  енче сасартӑк  «Вол
га» илем лӗн кӑш кӑртни илтёнсе кайрӗ.

— Ти-ти-тирехтӑр! — ш ак хы тса тӑчӗ Михейчӑ, сехӗрленнипе 
ты тӑнчӑклӑ калаҫма тытӑннӑскер.

—  А пла... пётрӗмӗр, — аптӑраса ӳкрӗ Арланов.
— П ӗтремёр ҫав, пӗтмеллипех пӗтремёр, — тарӑхса кайрӗ Ми- 

хейчӑ. — Гӗтёмсер ҫунатпӑр ёнтё иксёмёр те, кӗл пулса вӗҫсе каят- 
пӑр... Чим, тепӗр тесен, мана мён? Энӗ сана ты тса чарнӑ — и фҫо! 
Неччу ҫыншӑн нуша кулачё ҫисе лармаш кӑн.

Ҫак ӑнсӑртран пырса кӗне ӑслӑ ш ухӑш  хуралҫа самантрах вӑй 
кӗртрӗ, лӑплантарчӗ. Х алӗ ӗнтӗ вӑл чиперех ш ухӑш лама тытӑнчӗ. 
Пуҫё вара унӑн кирлё чухне ӑна-кӑна ҫавӑрттарм а сам аях пулта- 
рать.

У рамра «Волга» тепре чӑтӑмсӑррӑн кӑш кӑртрӗ. М ихейчӑ гим- 
настеркнне туртса тӳрлетрӗ те проходной алӑкё патнелле ҫирӗппӗн 
таплаттарчӗ.

— Михейчӑ, турӑ пул, ан сут, икӗ ача манӑн, Михейчӑ! — тар- 
хасласа юлчё картиш ӗнче Арланов.

— Телейӳ пулсан, тен, ҫӑлӑп, ҫук-тӑк — ан ҫиллен, — шантар- 
м арё ӑна хуралҫӑ, пуҫӗнче ҫапах та темле ш анчӑк тытса.

Проходной хапхи умӗнче тӑракан «Волгӑн» уҫӑ кантӑкӗнчен 
кирпёч завочӗп директорён ҫиллес пичӗ курӑнать.

—  Эс мён, Михейчӑ, ҫы вӑрса кайман пуль?! Миҫе сехет кӗт- 
мелле сана кунта? —  тӳрех хӑр-хар илчӗ пуҫлӑх.

— Страсте, Иван Иванч! — сӑпайлӑн сы влӑх сунчӗ ӑна хурал- 
ҫӑ. — Х алех уҫса кӗртетӗп, халех. А к, пропускӑра пӑхӑп та...

— М ӗнле пропуск тата? — ӑнланмарӗ директор.
— А ра, завода кёме ирёк паракан пропуск пирки калатӑп-ҫке.
— А-а...
Директор хуралҫа тек хирӗҫлемерӗ, вӑрӑм  пӳрнине пиншакӗн 

малти кӗсйине чиксе ячӗ. Унта нимён те ҫук иккен. Хайхи дирек
тор хы палансах ытти кӗсйисене ухтарса тухрӗ — пропуск ниҫта та 
тупӑнмарӗ.

—  Ат, мур илесш ӗ, — терё вара директор айӑплӑн,— пӗлетӗн-и, 
Михейчӑ, киле манса хӑварнӑ...

—  Ш ел пулин те, хисеплё Иван Иванч, эпӗ сире кӗртейместӗп1— 
пуҫлӑхӑн пропуск ҫуккишӗн хӗпӗртенӗ пекех каласа хучӗ Михей- 
чӑ.

Нимӗн те курман-илтмен пек ларакан  водитель хуралҫӑ ҫине 
куҫ хӗррипе кӑсӑкланса пӑхса, илчӗ.

— М ихейчӑ, эсӗ мён, мана палламастӑн-и? — тарӑха пуҫларӗ 
пуҫлӑх. — Ҫак завод директорё эпӗ, Иван Иванович Иванов!

— П аллатӑп, питӗ аван паллатӑп сире, хисеплӗ Иван Иванч. 
Ҫапах пропусксӑр ман умран эсир мар, ҫерҫи те вӗҫсе иртеймӗ. Не 
полошенӑ —  и фҫо1

Д иректор пёр хуш ӑ нимӗн тум а аптӑраса ларчӗ, унтан йӑлӑннӑ 
пекех ыйтма тытӑнчӗ:

— Михейчӑ, нтле-ха... Ну, тӗрёс тӑватӑн эсӗ манран пропуск 
ыйтса, питӗ тӗрӗс тӑватӑн, маттур! Анчах тепӗр чӗрӗк сехетрен ма- 
нӑн тёп специалистсемпе канаш лу ирттермелле... Кёртсе яр , тар- 
хасшӑн, каҫар пӗрреллӗхе...

— Не полошенӑ! — пат татрё ӑна Михейчӑ. — Кам пӗлет сире, 
пуҫлӑхсене, ӳкӗтленӗ пек туса кӗрсе кайӑр та, кайран мана выговор 
хаплаттарса парӑр хайхи, премисӗр хӑварӑр. Х урал япӑх тӑрать те
се... Не полошенӑ — и фҫо! Луччӑ ҫавӑрӑр та маш инӑра, пропуск 
илме вёҫтерёр килелле. Инҫе пурӑнмастӑр, тен, ӗлкӗретӗр канаш- 
луччен.

Хальхннче водитель тӗлӗнсе кайсах пӑхрӗ хуралҫӑ ҫине, тӑнлавӗ 
патӗяче пӳрнине ҫавӑркаласа, ӑна тем асӑрхаттарчӗ.

— Эс мён тата хӑлаҫланса ларан? — кӑш кӑрса пӑрахрӗ дирек
тор водителе. — Ҫавӑр хӑвӑртрах машина. Тӗрӗс тӑвать хуралҫӑ. 
Вӑт ҫавӑн пек ӗҫлем елле пурин те. Эс пур...

«Волга» самантрах кутӑн чакрӗ, ҫаврӑнчӗ... Вӑл урам кукӑрӗн- 
че курӑнми пулсанах Михейчӑ хапхана яри уҫса ячё.

— Тухса сирпӗн хӑвӑртрах!— чаш кӑрса каларё вӑл А рланова.— 
Сирӗнпе, ш улӗксемпе, ҫы хланса, тем курӑн. Пёр машин кирпёч 
песплат илсе каять, э... Ю рать-ха телейӳ пулчӗ хӑвӑн, директор 
пропускне маиса хӑварнӑ, авӑ...

Тулли тиенё грузовик мёкёрсе илчё те хускалса кайрё.
— Спаҫҫип, Михейчӑ!— кабинӑран кӑш кӑрса хӑварчӗ А рланов.— 

Ку хутӗнче икӗ литр тухать манран. К ӑларса янӑш ӑн... тата ҫӑл- 
нӑшӑн.

«М А Т Т У Р С Е М»

Автоколонна начальнике Петр Петрович Вашаватов ёҫ пӳлёмне 
ваш латтарса кёчӗ кӑна, селектор канӑҫсӑррӑн уласа та ячё. Тёп ме
ханик калаҫасш ӑн иккен, лара-тӑра пӗлменскер, ӗҫ кунё пуҫланнӑ- 
пуҫланман каллех тем анратать ёнтӗ. Петр Петрович селектор ҫут- 
кӑҫӗсенчен пӗрне пусрӗ те, ҫӑварне микрофон патнерех тытса, -кӑ- 
мӑлсӑррӑн ыйтрӗ:

— Федоров, мӗн сиксе тухнӑ унта санӑн?
— Паян тата икӗ машина ҫула тухаймарӗ, — пӑш ӑрханса та 

хыпӑнса пӗлтерчӗ тёп механик. — Пёрин распредвал ҫийӗнсе пӗт- 
нё, теприн крестовини ваннӑ... Петр Петрович, тархасщ ӑн, снабже- 
нецсене пӑскӑртса илӗр. Тимӗр ш апа уттипе кӑна ҫӳреҫҫӗ. Уйӑх 
каяллах каларӑм  запас пайсем пӗтнӗ тесе, халӗ те кӳрсе килмен. 
М ашинӑсен ҫурри рейса тухаймасть ӗнтё! План ҫунать!

— Ю рать, Федор Федорч, эпӗ вӗсене халех пӗҫерккӗ парса 
илӗп, — ш антарчӗ Ваш аватов. — План тенӗрен вара, мотри, кашни 
юсавлӑ машинӑпа туллин усӑ кур. Унсӑрӑн... П лана ҫунтарма пире 
никам та ирӗк памӗ.

Эппин, распредвалпа крестовина кирлӗ-ха... Чим, ара, ку япала- 
сене Петр Петрович хӑй те асрах тытатчӗ-ҫке, паян ӗҫе килнӗ чухне



ҫул тӑрш ш ӗпе вӗсем ҫинчен ш ухӑш ласа пычӗ. Ш ухӑш лӑн, распред
вал ш аккам а, крестовина чёриклетме тытӑнсан, машина юрӑхсӑра 
тухасса кӗтсех тӑр. Ҫапла, Федоров тӗрӗс калать, снабженецсене 
паянах ярса илмелле...

Ваш аватов каллех селекторӑн тепӗр ҫуткӑҫне пусрӗ те:
—  Темтупайкин, халех ман пата кӗр, — хуш рӗ снабжени пайён 

пуҫлӑхне.
Темтупайкин нумай кёттермерӗ, темиҫе минутранах, хул хушши- 

не хулӑн папка хӗстернӗскер, начальник сӗтелӗ умне пырса тӑчӗ, 
сӑпайлӑн пуҫ тайрӗ.

— А кӑ мён, Темтупайкин, — тӳрех кирлине кала пуҫларӗ Ва
шаватов, — распредвалпа крестовина кирлӗ...

Темтупайкин ӑна сӑмахне вӗҫлеме те памарӗ.
— Петр Петрович, тёп механик ахалех хирлешет, — терӗ вӑл, 

автомат пек ш атӑртаттарса. — Федоров мён ыйтнине эпир пётём- 
пех ш ута илнё, акӑ, заявка та хатёрленё, — папкине уҫса кӑтартрӗ 
ҫавӑнтах, — тепӗр эрнерен базӑна ярса паратпӑр. Ҫитес кварталта, 
тен, запас пайсем килсе те ҫитёҫ.

— Хм, виҫӗ уйӑх кӗтме тивет... Ы тла нумай мар-и? — ятлас 
кӑм ӑлне кӑш тах чакарчӗ Ваш аватов.

— А ра, мӗн тӑвас-ха, — тачка аллисене сарса ячё Темтупай
кин, — пиртен килмест-ҫке. Иӗрки ҫапла.

— Ну, апла тесен, кётмех тивет, — килӗш рӗ Вашаватов. — А н
нах юсав цехӗнче 25-26 номерлӗ машина ларать. Паян илсе пынӑ 
ӑна. Унӑнне те ш ӑпах распредвалпа крестовина улӑш тарм алла. Пӗ- 
летӗн-и, Темтупайкин юлташ, ӑна виҫӗ уйӑхран мар, виҫӗ кунран 
та м ар, паянах юсасчӗ.

— А ра, епле-ха, — хирёҫлеме пӑхрё снабженец, ҫавӑнтах тата 
тем тавҫӑрса илнё пек пулчӗ те: — 25-26 номерлӗ тетӗр-и? Ю рать, 
Петр Петрович, тӑрӑш ӑп, —- терӗ, кавӑн пек пысӑк та яка пуҫне 
сулса.

— Мён те пулин сиксе тухсан, тӳрех м ана пёлтер вара, — 
ӑсатса ячӗ ӑна Вашаватов. — П ултарнӑ таран пулӑшӑп.

Темтупайкин нумай кӗттермерё, тепӗр сехетренех ш ӑнкӑрав- 
ларӗ.

— Распредвал техника енчен пӑхса тӑракан  станцире пур, — 
пӗлтерчӗ вӑл, — крестовина йӗрне тупаймарӑм-ха...

«М аттур! — ш ухӑш ларӗ Ваш аватов. — Х ӑвӑрт ёҫлет, шеремет. 
Снабженецсене ахалех ятлатпӑр тепӗр чухне».

— ...Петр Петрович, анчах станцире распредвал парасш ӑн мар. 
Ч ерете ҫы рӑнмалла, унтан темиҫе уйӑхран килсе пӑхӑр, теҫҫӗ, — 
м алалла хы парларӗ Темтупайкин.

— Эс тӑнла, лайӑх  тӑнла: ку япаласем  паянах кирлё! — хёрсех 
ӑнлантарчӗ ӑна Ваш аватов. — Паянах! У нсӑрӑн...

— Анлантӑм! Тӑрӑшӑп! — терӗ те Темтупайкин трубкӑна хучӗ.
Вӑл тепре ш ӑнкӑравласса Ваш аватов чӑтӑмсӑррӑн кӗтрӗ, пули-

пулми ҫынсем ан чӑрм антарччӑр тесе, хӑй патне никама та кӗрт- 
мерӗ. Ш ӑнкӑрав, чӗрене кӑлт! тутарса, тепӗр ҫур сехетрен янӑраса 
кайрӗ.

— Крестовина станцире ӗҫлекен пӗр слесарӗн пур, — пӗлтерчӗ 
Темтупайкин. — Анчах...

— Мён анчахё тата? — чӑтӑмсӑррӑн ы йтрӗ Вашаватов.
— А ра, пилӗк тенкӗ тӑраканскере вӑтӑр пилӗк тенкӗпе кӑна 

сутатӑп, тет, слесарӗ.
— Ах, юнӗҫе-ен| Ах, намӑссӑ-ӑр! — тарӑхса кайрё Вашаватов,

12



— Япалине хӑй станцирех вӑрланӑ ӗнтӗ, халь пиртен укҫа сӑптӑр- 
са пуясшӑн. Ҫавӑн мӑш кӑлне тӳсиччен, луччӑ тепӗртак ш ыраса 
пӑх-ха... Распредвал пирки ӗҫсем еплерех тата?

— Ун пирки тесен... Станци начальникӗн хуньӑшне ш ыраса туп- 
малла-ха.

— Вӑл тата мён тума кирлё пире? — ӑнланмарӗ Вашаватов.
— Пӗлекенсем каланӑ тӑрӑх, директор хуньӑш ӗ дача тума ты- 

тӑннӑ. Унӑн кирпӗчпе тимӗр-бетон плитасем турттарса кайм алла, 
тет. Вӑт вара... енчен, ӑна транспортпа пулӑшсан, тетӗп-ҫке.

— Эппин, туп хӑвӑртрах директор хуньӑшне! — васкатрӗ Ва
шаватов. — А вӑ, кӑнтӑрла ҫитсе пырать ӗнтӗ.

__— Тупасчӗ те-ха, автобуспа та троллейбуспа ҫӳресе вӑхӑт ну
май иртет-ҫке, — хаш сы вларӗ Темтупайкин. — Ҫынни вара, хӑй 
ӗҫӗпе чупаканскер, пӗр ҫӗрте ларас ҫук.

— Такси тыт! — хуш рё Вашаватов. — Тӑкаксене саплаштар- 
машкӑн сана Владивостока командировкӑна янӑ тесе приказ ҫы- 
рӑп.

— Апла тесен, халех шырама тытӑнатӑп! — хаваспах килӗш- 
рӗ Темтупайкин. — Эсир мана командировкӑна уйӑхлӑхах «ярӑр» 
вара. Ю лташ пур манӑн Владивостокра, унта уйӑх пурӑннӑ тесе, 
почтӑпа янӑ хут ҫине пичет ҫапса парӗ.

«Кур-ха эсӗ ӑна, епле ӗмӗтсӗр, — тӗлӗнчӗ Вашаватов, кунаш- 
каллинех кӗтменскер. — Таксипе ҫӳресе, пӗтерсен пӗтерӗ вунӑ тен- 
кӗ, илессе командировка укҫине сахалтан икҫӗр тенкӗ сӑптӑрасш ӑн». 
А нчах мӗн тӑвӑн, распредвал ҫав тери кирлӗ-ҫке... Ирӗксӗрех при
каз уйӑхлӑх ҫы рма тиврӗ. Унсӑрӑн тепрехинче Темтупайкин вӗлер- 
сен те тӑрӑш ас ҫук.

...Ваш аватов кӑнтӑрлахи апатран таврӑнчӗ ҫеҫ, каллех телефон 
янӑраса кайрӗ.

— Петр Петрович, урра! Станци директорӗ распредвал пама 
пулчӗ. Хуньӑшӗн дачине кирпӗчпе плитасем турттарса кайсан. Ва
ра пёр М АЗпа автокран кирлё пулать. Тепёр сехетрен вёсен пёр 
стройкӑна пымалла. Япалисене унтан турттарм алла иккен, — терё 
те Темтупайкин стройки хӑш  тӗлтине ӑнлантарчӗ.

— Крестовина пирки вара йӑлт аптрал, Петр Петрович. Такам 
мурё персе ҫитрё те, леш  слесарӗнчен ӑна вӑтӑрпа мар, хёрёх тен- 
кёпе туянма хатёр.

«Вӑт, мур, ӑҫтан тупӑннӑ вӑл ҫын ман тӗле, — пӑш ӑрханса 
ӳкрӗ Вашаватов. — Капла нимсёр тӑрса юлма пулать-иҫ...г>

— Кала: аллӑ тенкӗ паратпӑр, те ,— хуш рӗ хӑй, телефон трубки- 
не лешӗ халь-халь тарасран хӑранӑ евӗр ҫатӑрласа тытса. — Ху- 
ш аматне кӑна пӗлтер мана.

Темтупайкин слесарь хушаматне каларӗ.
— Эппин, ёҫ вӗҫленнӗ тёле таксипех лартса кил ӑна, — терӗ 

Вашаватов. — Кассӑра унӑн ячё пулать...
Снабженецпа калаҫса пӗтерсен, вӑл  каллех селектор ҫуткӑҫне 

пусрӗ.
— Стройцех начальникё итлет, — илтӗнчӗ сасӑ.
— Халех ача сачӗ тунӑ ҫӗрти автокрана, чугун ҫул станцине 

ёҫлеме янӑ М А За пӗр стройкӑна ярӑр! — хуш рӗ директор, унтан 
стройка тӗлне ӑнлантарчӗ.

— А ра, хамӑрӑн та ӗҫ мӑй таран-ҫке, — йӑлӑннӑ пек хирёҫле- 
рӗ стройцех пуҫлӑхӗ.

— Ҫагша пулӗ те, халех ямалла! Ш ефла пулӑш у ыйтаҫҫӗ пир
тен. Ҫӳлтисем хушнӑ, сӳтсе явмалли ыйту мар! — терё Вашаватов 
татӑклӑн.

Унтан вӑл  тёп бухгалтера чӗнсе илчӗ.
Ҫавӑнта пӗрремӗш  кварталш ӑн преми пам алла тунӑ води- 

тельсен списокне ак  ҫак ҫынна кӗртмелле, — терӗ ӑна, хуш амат 
ҫырса хунӑ хута ун еннелле ш утарса.

А на-кӑна сӑмахсӑрах ӑнланакан тёп бухгалтер килӗшсе пуҫ 
тайрӗ.

Ёҫ кунӗ вӗҫленнӗ тӗле хайхи Темтупайкин вӗҫтерсе те ҫитрӗ.
— Фҫо, Петр Петрович, пурте пур! — савӑнса пӗлтерчӗ вӑл, 

хулӑн ёнси ҫинчи тара ал  тӳрчӗпе ш ӑлнӑ май. -
— Пур пулӗ те-ха, халӗ ҫав‘ япаласене маш инӑна лартм алла. 

Унсӑрӑн мӗн усси.
— А ра, Петр Петрович, ӗҫ кунӗ вӗҫленчӗ-ҫке. Слееарьсем кӗҫ- 

вӗҫ тухса каяҫҫӗ. Тен, ыран?..
— Ы рана ниепле те хӑварма юрамасть. Ёҫӗ те унта икӗ ҫын 

валли пӗр сехетлӗх кӑна, — алӑ  сулчӗ Вашаватов. — Слесарьсе- 
не кала, ӗҫ хыҫҫӑн ю лса ӗҫленӗ тесе, икӗ смена укҫи тӳлӗпӗр.

— А пла тесен... — килӗш рӗ Темтупайкин, ҫавӑнтах юсавҫӑсем 
патне тухса вӗҫтерчӗ.

«М аттур, шеремет! — каллех ы рларӗ Ваш аватов снабженеца. — 
А халех ятлаҫҫӗ ӑна».

Ш ӑп тепӗр сехетрен Темтупайкин персе те ҫитрӗ.
— Пурте пулчӗ! — хӗпӗртесе хы парларӗ вӑл. — Машина халӗ 

чак кӑна ӗҫлет.
Ваш аватов ун аллине ӑшшӑн-ӑшшӑн чӑм ӑртарӗ те ӗҫ пӳлӗмӗнчен 

картиш не тухрӗ, юсав цехӗ умӗнчи «Ж игули» патне пычӗ, ӑна пур 
енчен пӑхса ҫаврӑнсан, кӗрсе ларчӗ. Заж игани уҫҫине сы лтӑмалла 
кӑшт пӑрчӗ кӑна — двигатель кёрлесе те кайрӗ. Ирхине ӗҫе килнӗ 
чухне кӑна-ха унӑн распредвалӗ кӑш т ш аккани илтӗнетчӗ, халӗ ва
ра питӗ таса, пӗр тикёссӗн ӗҫлет.

« А  ҫапах та йы вӑр кун пулчӗ паян ,— ш ухӑш ларӗ В аш аватов.— 
Ҫав вак-тӗвек япаласемш ӗнех мён тери тӑрӑш м а тиврӗ. Ну, халь 
ҫӳретӗп ӗнтӗ тепӗр кана...»

Ҫав самантра вӑл  ҫывхарса килекен Федорова асӑрхарӗ те, хы- 
палансах машинине хускатрӗ. Хапха уҫакан хуралҫӑ «Ж игули» но- 
мерне те аран  курса юлчӗ: 25-26 ЧУ.

ПУҪАӐХ ТАВРӐНАТЬ

Сидор Филиппович Туртаев, кантур пуҫлӑхӗн заместителӗ, ӗҫе 
ҫитрӗ кӑна, телефон ш ӑнкӑравё янӑраса кайрӗ.

— Д а, — трубкӑна ҫӗклерӗ Сидор Филиппович, — итлетӗп сире. 
— «Ҫӗнӗ ҫул» колхоз председателӗ Авоськин чӑрм антарать-ха,—

илтӗнчӗ трубкӑран. — Сехет ы тла ш ӑнкӑравлатӑп ёнтӗ, аран 
тытрӑм...

— Эс мён, эпир тӑххӑрта ӗҫлеме пуҫланине пӗлместён-им? — 
кӑм ӑлсӑрланчӗ Сидор Филиппович.

— А ра, вӑх£чӗ хӗрӳ-ҫке, В алерьян Алексеевич кун пек чухне 
кантура ҫиччӗрех пыраканччё.



Валерьян Алексеевич Аршинов — ш ӑпах ёнтӗ кантур пуҫлӑхӗ. 
В ӑл халӗ отпускра, ҫавӑнпа нуш аланать те ун вырӑнне ю лнӑ Тур- 
таев.

— Ну, юрӗ, ӗҫ пирки кала, — хуш рӗ вӑл.
— Сидор Филиппыч, тырра ниҫта хума ҫук. Элеватора леҫесчӗ 

ы тларах — транспорт ҫитмест. Ҫав «Сельхозтехникӑран» пӗр 
К ам А З ҫех ыйтса илесчӗ... Сидор Филиппыч, пулӑш ӑр, э?

— Эс мён, ху ыйтаймастӑн-им? — тарӑхса кайрӗ Туртаев. — 
Саншӑн машина ыйтмасӑрах пуҫ ҫаврӑнса тӑрать кунта. .

Телефон трубкине ш аплаттарса хучӗ кӑна вӑл, секретарь те- 
леграммӑсем йӑтса кӗчӗ. Сидор Филиппович вӗсене васкам асӑр ву- 
лам а тытӑнчӗ. «Совхоза тислёк кӑларм а пынӑ машинӑсем уйрӑм 
ҫынсем валли утӑ турттарса калӑм  ҫапаҫҫӗ тчк «Сельхозхими» пуҫ- 
лӑхӗсене хы тарма ьштатпӑр», «Ш ефсен автоколонни халӗ те ҫитей- 
мен зпт тархасш ӑн калаҫса пӑхӑр»... Пурте ҫавӑн йьнпши телеграм- 
мӑсем. Мӗнле-ха хӑшпӗрисем Туртаев ӗҫне ӑнланасш ӑн мар. Транс
порт ш ы раса ларасси вӑл, тупата, ӑна нихӑш енчен те пырса тив- 
мест. «Херӳ вӑхӑт, хӗрӳ вӑхӑт!» — теҫҫӗ пурге. Вара мён, Туртае- 
вӑн халӗ ӗҫе иртерех ҫӳреме тытӑнмалла-и, пыр типиччен калаҫмал- 
ла-и телефонпа? Ҫук, тӑвансем, кашни ҫӗртех пуҫлӑхсем, ответлӑ 
ҫынсем пур районта. Туртаев ӗҫӗ вӑл— вӗсене кӑтартусем  парасси, 
хушасси, кайран— ҫав кӑтартусемпе хушусене епле пурнӑҫланине 
терӗслесси...

Ҫапла ш ухӑш лакаласа, вӑл юлашки телеграммӑна алла илчӗ. 
В уламасӑрах пӑрахасш ӑнччӗ, юрать-ха, тем чарчӗ апла тума. «Ыт- 
ларикун вунтӑватӑ сехетре таврӑнатӑп тчк «Аршинов», —  тесе 
ҫырнине вуларӗ те Туртаев самантлӑха, аршӑн ҫӑтнӑ пек, яш т тӳр- 
ленсе хы тса ларчӗ. Ҫавӑнтах сиксе тӑчӗ, алӑк  уҫса, приемнӑйри 
секретарьне хӑтӑрса тӑкрӗ:

— М аруҫ, эс ма ку таранччен те кӑтартман Аршинов телеграм- 
мнне?! Ҫитменнине, чи аяла чиксе хунӑ. Енчен, эпӗ ӑна вуласа ӗл- 
кёреймен пулсан, э? Пӗтерен вёт мана капла.

— А ра, тин кӑна илсе килчӗҫ ӑна. Черетпе хутӑм  эпӗ телеграм- 
мӑсене, — тӳрре тухма хӑтланчё секретарь, анчах Сидор Филиппо
вич ӑна итлесе тӑмарӗ, алӑка ш алтлаттарса хупрӗ те телефон труб
кине ярса тытрӗ:

— Гараж! Гараж  и ку? Туртаев калаҫать. Чугун ҫул станцине 
халех «Волга» кӑларса ярӑр. Аршинов таврӑнать паян вунтӑватӑ 
сехетре...

— К аҫарӑр, Сидор Филиппыч, анчах «Волга» ҫук пирён, — ил- 
тёнчё гараж  заведующ ийён сасси.

— Епле ҫук пултӑр? А ҫта чиксе хунӑ ӑна? — ятлам а пикен- 
чӗ Сидор Филиппович.

— А ра, сирӗн хуняму пахчана кайрӗ унпа.
— Эй, мур, ҫаплаччӗ-ҫке, — аптӑрарӗ Сидор Филиппович. — 

Эппин, эпё урӑх ҫӗртен «Волга» тупса ярӑп. Эс вара У А Зика пур- 
пӗр яр . Д ублер вырӑнне. Техника вӑл, ху пёлен... Енчен, пӗри ҫул 
ҫинче ванса кайсан...

— Эпӗ ярӑп-ха, — иккӗленерех килӗш рӗ завгар. — Тулӗк В а
лерьян А лексеевич вӑл Сочирен таврӑнмалла. Кӑнтӑртан вара 
пуйӑс ҫук кӑнтӑрла.

Вӑт, мур, Туртаев ҫакна аса та илмен. Тепӗр тесен, тен, А р
шинов М ускав урлӑ таврӑнать. Ҫула май, тен, япала туянмаш кӑн 
шут тытнӑ. Ҫу-ук, тем тесен те, вокзала машина яни тёрёсех. Ан
чах аэропортра та кётмелле Аршинова. Кам пӗлет, самолетпа ярӑн- 
тарса ҫитӗ те...

Сидор Филиппович вокзал умне кайса лартма пёр завод дирек- 
торёнчен «Волга» ыйтса илчё, райпо председательне аэропорта 
«Ж игули» ҫитерме хуш рӗ, унтан, ш анчӑклӑ пултӑр тесе, вӑрман 
комбиначён рабочисене турттаракан автобусне те унтах кӑларса 
ячё. Ҫав автобус пирки сӑмах татнӑ чухне комбинат директорё пёр 
япалана аса илех кайрё тата.

— В алерьян Алексейчӑн А ҫтӑрханра тӑванӗсем пур. Виҫӗмҫул 
Сочирен таврӑннӑ чухне вал пирвай унта кӗнӗччӗ, кайран А тӑлпа 
хӑпарнӑччӗ, — терё вӑл.

«Чӑнах, апла та пулма пултарать, — ш ухӑш ларё Туртаев. — 
М ӗнле-ха вӑл, пысӑк пуҫлӑх, ҫапах телеграмма путлӗн ҫаптарма 
вӗренсе ҫитеймен. Ҫавӑнта, ҫав сехетре кӗтсе илёр темеллеччӗ те — 
ӗҫӗ пӗтнӗ. Х аль шыра ӑна...»  Ҫапах, мӗн тӑвӑн, ҫывӑхри пристане 
машина ям аллах. Тулӗк ҫӑмӑл мар ӗнтӗ ӑна тупма, вӑхӑт вунпӗр 
тӗлнелле ҫы вхарса пырать, авӑ, пурте рейса тухса пӗтнӗ...

Ю лашкинчен Туртаев телефонпа район больницин тӗп врачне 
тытрӗ.

— Каҫарӑр, манӑн «В аскавлӑ пулӑшу» машини кӑна юлнӑ, — 
хирӗҫлеме пӑхрӗ главврач.

— Эппин, ярӑр ҫавна! — ӑна пӳлсех татӑклӑн хуш рӗ Сидор 
Филиппович. — Аршинова кӗтсе илмелле, ӑнланатӑн-и? Чирлӗ 
ҫыннусем кӗтӗҫ пӑртак...

Х алӗ ӗнтӗ «В аскавлӑ пулӑшу» каретин дублерне тупмалла. Тур
таев «Сельхозтехникӑна» ш ӑнкӑравларӗ.

— Сидор Филиппыч, ҫӑмӑл машинӑсем иккӗшӗ те Ш упаш карта 
манӑн, — айӑплӑн хуравларӗ «Сельхозтехника» пуҫлӑхӗ.

— Эппин, груз турттарм алли пур-и?
— Газ-51 ларать, авӑ, картишӗнче.
— Униа май килмест, — хирӗҫлерӗ Туртаев. — Аршинов арӑ- 

мӗпе кайнӑ. Эппин, кабинӑра иккӗн лармалли машина кирлӗ.
— Пурччӗ манӑн пёр К ам А З, анчах «Ҫӗнӗ ҫул» колхоза кайма 

хуш нӑччӗ ӑна. П редседателӗ тархасласах ыйтрё те... Тухса вӗҫте- 
реймен-ха машинӗ, — пӗлтерчӗ лешӗ.

— Во, маттур! Тыт та халех нристане кӑларса яр ӑна, халех!— 
хуш рӗ Туртаев.

Ҫакӑн хыҫҫӑн тин лӑш тах пулчӗ вӑл, тарланӑ ҫамкине сӑмса 
тутрипе ш ӑлса типӗтрӗ, кресла ҫине тӳнсе кайса, ҫӑмӑллӑн сы власа 
ячё. Чӑнах, пӑш ӑрханмалли нимӗн те ҫук ӗнтӗ халӗ, пур ҫӗре те 
икшер машина кӑларса янӑ...

Ш ухӑш а татса, каллех телефон ш ӑнкӑравларӗ.
— Алло, Сидор Филиппыч, каллех «Ҫёнӗ ҫултан» калаҫатӑп- 

ха. «Сельхозтехника» ҫав-ҫавах машина памасть, эсир К ам А За 
таҫта ям а хушнӑ тесе суеҫтерет управляющ ийӗ, — пӑлханса пӗл- 
терчӗ Авоськин.

— Ҫапла, васкавлӑ ӗҫ тупӑнчӗ, — лӑпкӑн хуравларӗ Туртаев.
— Сидор Филиппыч, вӗлеретӗр капла эсир мана, чёрёллех вё- 

леретӗр. Иӗтем ҫинче ты рӑ ҫунать, вунш ар тонна... Куна ахаль хӑ- 
вармастаи эпё, Сидор Филиппыч, Валерьян Алексейч килсен, пё- 
тёмпех...

Т уртаев ӑна итлесе пӗтермерё, трубкӑна хучё.
«К аласа кӑтартах, тӑмсай, — йӗкӗлтерӗ вӑл ӑшёнче А воськина.— 

Сан К ам А Зу ӑҫта кайнине пӗлсенччӗ эсӗ...»

АВТОМАТИЗАЦИЛЕРЁҪ

Пӗр тунтикун конструктор бюровӗн пуҫлӑхӗ Готовальнов ир- 
ирех пӗтӗм сотрудниксене пуҫтарчӗ.

— Хисеплӗ юлташсем! — пӗлтерчӗ вӑл, хавхаланса. — Дирек- 
ци пире калам а ҫук пысӑк ӗҫ хуш рӗ. Х ӑвӑрах пӗлетӗр, пирӗн завод- 
ра ш плинтсене халӗ те алӑ вӗҫҫён тӑваҫҫӗ: рабочи пралука кирлӗ 
чухлӗ татать те ҫурм алла авса хурать. Мӗн чухлӗ вӑй, мӗн чухлӗ 
вӑхӑт сая  каять! П аллах, наукӑпа техника революцийӗ хӑватлӑн 
аталанса пынӑ тапхӑрта предприятире хакнаш кал анахронизм пурри 
пирӗншӗн, конструкторсемш ӗн, чӗр намӑс. Ҫавӑнпа ҫапла хушрӗҫ: 
шплинт тӑвассине малаш не автоматизацилемелле, ку ӗҫпе тӑрма- 
ш акан Ивановпа Петров рабочисене конвейер ҫине куҫармалла.

Конструкторсем ҫӗнӗ ӗҫе хӗрӳллӗн пуҫӑнчӗҫ. А ра, конкурс 
йӗркипех тум алла, тет, ӑна. Чи ӑнӑҫлӑ проектшӑн преми те параҫ- 
ҫӗ, тет.

К Б  начальникё патне чи пирвай Востроумов кӗҫӗн конструк
тор персе ҫитрӗ.

— А кӑ, — терӗ вӑл, сӗтел ҫине чертежсем сарса хунӑ май, — 
питӗ ансат автомат ӑсласа кӑлартӑм . П ралук хӑех куҫса пырать, 
пӗр тӗлте ӑна ҫёҫӗ татса тӑрать, ҫавӑнтах ҫӳлтен пусакан пластин
ка пралук татӑкне ҫурм алла авать.

— Хм, — мӑйӑхне пӗтӗркелерӗ Готовальнов,— пӗтӗмӗшпе ил- 
сен, аван проект. А нчах та, калӑпӑр, кассан-кассан ҫӗҫё мӑкалма 
пултарать. Ун чухне мён тумалла?

— К ӑларса илмелле те хӑйрамалла.
— К ӑларса илмелле тен-ха. Эппин, каллех алӑ вӗҫҫён ӗҫле- 

мешкӗн тивет? Пирӗн вара тёллевӗ мӗнлеччӗ-ха? То-тӑ! Автомати
зацилемелле! X

Востроумов ҫакна та тавҫӑрса илейменшён вӑтанса кайрӗ, чер- 
тежёсене пуҫтарма тытӑнчӗ.

— Эс ҫапах пуҫна ан ус, — лӑплантарчӗ кӗҫӗн конструктора 
К Б  начальникё. — Пӗлетӗн-и, касакан инструментсем енёпе Н аж 
даков конструктор ӗҫлет. 'Ген, вӑл пулӑшӗ?

Кӑна илтсен, Востроумова кӑш тах чун кӗчӗ курӑнать, вӑл пуҫ- 
лӑха пуҫ тайрё те тӳрех Н аж даков патне тухса утрӗ.

Тепёр икё эрнерен икӗ конструктор КВ начальникё патне пӗрле 
пырса кёчӗҫ, сӗтел ҫине ҫӗнё чертеж сем сарса хучӗҫ.

— Так, так, — проекта пӑхкаланӑ май ы рларӗ Готовальнов 
конструкторсене. — Н аж даков сӗннӗ механизм пралука татакан 
ҫӗҫҫе вӑхӑтран-вӑхӑта хӑех хӑйраса тӑрать-ха, эппин. Аван, питӗ 
аван, тусӑмсем. Анчах, енчен, калӑпӑр, хӑйри ҫийёнсе пӗтсен?

Конструкторсем пӗр-пӗрин ҫине чӑл-чал пӑхса илчӗҫ.
— Тата автомата ӗҫлеттермеш кён оператор кирлё пулать. Унйн 

ӗҫ вырӑнё ӑҫта? — тепӗр ыйтупа ш алтах анратрӗ К Б  начальникё 
конструкторсене.

— Эппин... инструментсем проектлакансемпе калаҫса пӑхмал- 
ла мар-ши? — хӑю сӑррӑн сёнчё Востроумов.

—  Эпё вара пульт специалисчёсем патне паям, — пёлтерчё 
Наждаков.

Ҫаплах турёҫ. А нчах ку ыйтусене татса панӑ май тата кӑткӑс- 
раххисем тупӑнса пычӗҫ. Сӑмахран, ЭВМ кирлё пулчё. Электро-

йроёоД ЙЗОЛЯЦийӗ ҫийӗнсе пётсен пулма пултӑрӑкан иикёкрен асар- 
ханса, сыхлӑх системн хатӗрлеме тиврӗ. Ку системӑна сивӗтмелли 
система кирлӗ пулчӗ. Унтан татах темтепӗр... Х алӗ ӗнтӗ Востроу- 
мовӑн пӗчёкҫӗ аппаратӗнчен тем мӑнӑш агрегат пулса тӑчӗ. Агрегат 
мар, чӑн-чӑн цех! А на валли ҫурт проект лам а кӳршӗри «Строй- 
проект» институтпа договор турӗҫ...

Тепёр икё ҫултан завод картишӗнче ҫӗнӗ пысӑк цех ӳссе лар- 
чӗ. Ш плинт тӑвакан цех. А на уҫнӑ ятпа савӑнӑҫлӑ митинг ирт- 
терчӗҫ.

— Паян эпир конструкторсен бюровӗн пултарулӑхне те ырӑпа 
асӑнмасӑр иртейместпӗр, — терё завод директор! хӑйӗн саламлӑ 
сӑмахӗнче. — Опытлӑ руководитель Готовальнов юлташ ертсе пы- 
ниие К Б  эпир панӑ задание, пӗтём коллективпа пӗр пулса, юлташ- 
лӑн, туслӑн ӗҫлесе пурнӑҫларӗ. Маттур! Ҫавӑнпа эпир премие те 
кашнинех пайласа парӑпӑр...

Д иректор хушнӑ хыҫҫӑн ҫёнӗ цеха кӗрлеттерсе ячӗҫ. Ш урӑ ха
лат тӑхӑннӑ вуншар оператор, программист тата ытти специалист- 
сем автомат-цех тавра вӗткелене пуҫлареҫ. А кӑ, йышӑнакан каме- 
рӑна пёрремёш шплинт персе анчӗ, темиҫе минутран — тата тепре...

— Урра-а! — янӑратрӗ таврана митинга пухӑннисем хӑватлӑн 
кӑшкӑрни.

А лӑ вӗҫҫӗн тумалли ӗҫрен хӑтӑлнӑ Ивановпа Петров рабочисем 
тӗлӗннипе ӗнсисене кӑтӑртаттарса хыҫкаларӗҫ те хӑйсен ҫӗнӗ вы- 
рӑнне — конвейер патне таплаттарчӗҫ.

АВАЛЛӐХ ЭКСПОНАЧЁСЕМ

— Ю лташсем!
Ку сентресем ҫинче эсир хуҫалӑхра куллен кйрлӗ ягтласем  нӳ- 

ратӑр. Тӗслӗхрен, ҫак чӑмаккана илер. Тимлесерех пӑхсан, вӑл чул 
ӗмӗрӗнчи пуртта аса илтерет. Ун пекех, кӑшт тӑрӑхларах хурӑмлӑ, 
тӗксём хӗрлӗ тӗслӗ. А вӑр лартмалли ш ӑтӑк та пур. Чӑн та, тӗпре- 
нессе авалхи чулран хӑвӑртрах тӗпренсе пӗтет, ҫавӑнпа ку япала- 
на питӗ асӑрханса ты ткалам алла. Сӑмахран, пуленкере турат куҫӗ 
пӗрре кӑна пулсан та, ӑна ҫурма юрамасть. К аскаламаш кӑн ҫӑка е 
ӑвӑс йышши ҫемҫе йывӑҫсене суйласа илмелле.

Е, акӑ, юнашарах вӑрӑм кусар евӗр япала ҫакӑнса тӑрать. Уйӑх 
каялла пирён пата археологсен ушкӑнӗ килсе кайнӑччӗ. Ҫавсем ун 
пирки хёрсех тавлаш са илчӗҫ. Пӗрисем: «Ку вӑл бронза ӗмӗрӗнчи 
хӗҫ» ,— теҫҫӗ. Япали касасса касать иккен те, металӗ ҫемҫе пулнӑ- 
ран, часах мӑкалать. Ҫавӑнпа пӑхӑрпа тӑхлан хутӑшӗнчен тунӑ пек 
туйӑнать. Теприсем: «Ҫук, ку вӑл ахаль ҫава кӑна, кӳршӗри хулара 
туса кӑлараҫҫӗ ӑн а» ,— тесе ӗнентереҫҫё. Тавлаш рӗҫ-тавлаш рӗҫ те, 
урама тухса, сукмак хӗрринчи курӑка ҫулса пӑхмашкӑн шут тытрӗҫ. 
Мӗн тетӗр эсир, хайхи чип-чиперех ҫулать... курӑк ҫак япалана. Ле- 
шӗн, бронза хӗҫ текеннин, касакан пайӗ вара ҫур минутрах катӑлса- 
ванса иётрё. «Хӗҫ мар ку, ҫава та мар», — терӗҫ аптӑранӑ архео-



логсем. Пӗри хӗлле ятарласа икӗ уйӑхлӑха кнлме, наука халиччен 
пӗлмен ҫак япала ҫинчен диссертаци ҫырма пулчӗ. Пӗр ш утласан, 
кулас та килет. Тепӗр тесен, килтӗрех, ӗҫлетӗр. Б ронза ӗмӗрӗнчи 
чӑн-чӑн хӗҫе тупмаш кӑн ай-яй мӗн чухлӗ ҫӗр чавм алла пулӗ-ха, ку 
япали вара куҫ умӗнчех ҫакӑнса тӑрать.

А к ку тетте умӗнче вара ялти ш кул учителӗ Сидор Кузьмич 
ҫуркунне ф изика урокӗ ирттерчӗ. «Электричество аталана пуҫ- 
ланӑ тапхӑрти ансат приборсем» темӑпа. Сидор Кузьмич ӗнентер- 
нӗ тӑрӑх, кунаш кал япаласене пирӗн ӗмёр пуҫламӑш ӗнче Питӗрти 
пёр заводра туса кӑларкаланӑ иккен. Пӗтӗмпе те икӗ теҫетке ытла- 
рах кӑна пулна, тет, ҫав приборсем. Икӗ теҫеткерен пёр япали пи
рён ял а  лекни ку тӑрӑхри чӑваш сем ун чухнех суту-илӗве вӑйлӑ 
аталантарм а пултарнине кӑтартать имӗш.

Туссем! Ҫ акнаш кал тӗлӗнтермӗш сем пирӗн магазинра тэтах та 
нумай, иурин ҫинчен те каласа тӑмӑп. Анчах манӑн сире пӗртте 
улталас килмест, ҫавӑнпа тӳрех пӗлтерем: вӗсенчен пӗри те авалхи 
е ӗлӗкхи япаласем  мар. Чи малтан асӑнни, акӑ, чӑн-чӑн пуртах, ӑна 
пирӗн райпона кашни ҫулах ҫӗрш ер кӳрсе килеҫҫӗ. Тимӗрӗ патрак 
пулнипе, час тутӑхнипе кӑна чул пек курӑнать вӑл. Леш  кусарӗ те 
чӑннипе хурҫӑ ҫава ш утланать. Чӑи та, археологсем унпа ҫулайма- 
рӗҫ, анчах куншӑн ҫава айӑплӑ мар, тен. Вӑхӑчӗ кӗр енне сулӑннӑ- 
ҫке, курӑкӗ самай хы тнӑ халӗ... Виҫҫёмӗш япали те пӑхма кӑна 
ӗлӗкхи прибора аса илтерет, чӑннипе вӑл пирӗн ӗмӗр пуҫламӑшӗн- 
че кун ҫути курма пултарайман, мӗншӗн тесен ӑна Ш упаш карта, 
пёр заводра халё те туса кӑлараҫҫӗ. Магнитофон-и, магнитола-и теҫ- 
ҫӗ ӑна...

«Епле тӑрнаккай ку сутуҫӑ, ы рла-ырла хӑвӑртрах сутса пӗтерес 
тавара хурлать кӑна, ҫынсене пистерет», — тетӗр пулӗ-ха эсир. 
Ҫук, тӑвансем, пӗртте апла мар. Х аль каласа пани ӗнтӗ пирён ма
газина ӑнӑҫлӑ сутӑ тум а пулӑш асса шанатӑп эпӗ, ҫавӑнпа сӑмахӑм а 
пичет урлӑ пётӗм халӑха пӗлтерме ыйтатӑп. Ку чухне пур ҫӗрте 
те: ш кулсемпе клубсенче, предприятисемпе учрежденисенче, кол- 
хозсемпе совхозсенче тӗрлё музейсем тӑваҫҫӗ. Ҫавӑн чухлӗ музей 
валли экспонатсем тӳрех ӑҫтан тупса ҫитерён, Эппин, вӗсене йӗрке- 
лекенсем  тӳрех пирён лавккана килччёр, халӑха куллен кирлӗ та- 
варсем  тесе ӗнентерекен япаласене туянччӑр. Тӳрех калатӑп, кул- 
ленхи пурнӑҫра ҫавнаш кал ӑпӑр-тапӑр никамах та кирлӗ мар-тӑр, 
авалхи-ӗлӗкхи экспонатсем вырӑнне вара музейсене питех те юрӑхлӑ 
пулӗ...

Сутуҫӑ каланине тӗп-тӗрӗс ҫырса илнӗ.

С М Е Н А  Х Ы Ҫ Ҫ Ӑ Н

Смена вӗҫленсе пыратчӗ ӗнтӗ, Варанов мастер, хӑйӗн кантурӗ 
пеккинчен цехалла пӑхса, тутлӑн карӑнса илчӗ. Эй, карӑнмасӑ-ӑр! 
Кӗҫех килне пырса кёрӗ вӑл, ачисемпе пӗрле Ҫӗнӗ ҫул елкине ка- 
пӑрлатм а тытӑнӗ. А рӑмӗ ҫав хуш ӑра ёҫме-ҫиме хатӗрлӗ. Унтан хай-

Хи алӑк тӑррйнчи ш ӑнкӑрав та сасӑ парӑ пуҫлӗ. Тинкӗл-тинкӗл! — 
пӗр мӑш ӑр хӑна, тинкӗл-тинкӗл!— тепёр мӑш ӑр. Чи ҫывӑх тӑван- 
сем, чи ы рӑ туссем. Ҫӗнӗ ҫула вӗсемпе кӗтсе илнинчен лайӑх- 
раххи мӗн пултӑр!

«Елкӑна май ҫук илемлетсе пӗтересчӗ-ха,— ш утларӗ В аранов.— 
Сӳнекен-ҫунакан гирляндӑсемпе, ҫутӑ музыкипе капӑрлатас. В а
ра хӑнасем ҫӑвар карса тӗлӗнсе ларӗҫ».

Ҫак вӑхӑтра рабочисем ӗҫлеме пӑрахрӗҫ ӗнтӗ, пӗрерӗн е уш- 
кӑнпа килёсене уттарчӗҫ. Варанов куҫӗ тӗлне Криворукое токарь 
лекрӗ. Халиччен чи малтан тухса вӗҫтерекенччӗ вӑл смена пӗтес- 
пе, паян мӗн пулнӑ тата ӑна? Кур-ха, тем тӑрмаш ать те тӑрмаш ать. 
А кӑ, цехра пӗр ҫын та юлмарӗ ӗнтӗ, Криворуков ҫаплах-ха... Аха, 
вӑл та станокӗ умёнчен пӑрӑнчё. Анчах... алӑк  патнелле мар, чӑ- 
лан еннелле таплаттарчӗ. Ун пекки те пур цехра. Тӗрлӗ ӑпӑр-тапӑр, 
запас пайсем тытаҫҫӗ унта. Темскер хӗстерсе каясш ӑн мар-и ку 
ҫын? Эппин, ҫурӑмпа ҫаврӑнса тӑм алла та... Унашкаллине куриччен 
курманни.

«Чим, — тавҫӑрса илчӗ Варанов, — енчен, лешне хӗстерсе 
кайсан?»

М астер хӑйӗн пӳлӗмӗнчен хӑпӑл-хапӑл сиксе тухрӗ, рабочи ум- 
не чалтлаттарса пырса тӑчӗ.

— Эс мӗн тӑван кунта? — тӳрех хӑр-хар илчӗ вӑл.
Криворуков ш артах сикрӗ, мелсӗррӗн ҫаврӑнса тӑчӗ. Хӑйне

кӑш кӑрса пӑрахаканни мастер иккенне пӗлсен ҫеҫ майӗпен лӑп- 
ланчӗ.

— А ра, Сидорч, ҫак лампочкӑсен ҫыххине илсе каяс терӗм- 
Ҫке, — ним пулман пек каларӗ вӑл .— Ху пӗлен, ачасем валли 
елка ӑсталас пать паян.

— Вара?
— Халь ӗлӗкхи мар-ҫке, электрицӑсӑр мён елки пултӑр.
— Вара?
Криворуков мастера тӗсесе пӑхса илчӗ. Темскер, ӑнланайма- 

рӗ-ха вӑл ӑна.
— В ара... вӑт, илсе каяс терӗм ҫак лампочкӑсен ҫыххине.
Варанов токарь патнерех пырса тӑчӗ.
— Ку гирлянда мён тума кирлине пӗлетӗн-и эсӗ? — ы йтрӗ вӑл, 

сассине хытарса.
— Пёлмесӗр, завода урам  енчен илемлетмеш кӗн кӳрсе кил- 

нӗччё-ха'ӑна.
— Вара?
— Мён вара, мён вара? — тарӑха пудларӗ Криворуков. — 

Илемлетсе-эреш лесе ҫитерчӗҫ ӗнтӗ, ку ҫыхӑ вӑл — ытлаш ш и юл- 
ни.

— Ы тлаш ш и тесе, йӑкӑртса каймалла-и-ха вара? — хӑйӗннех 
печӗ Варанов.

— Сидорч, кама кирлӗ-ши ёнтё ҫак ҫыхӑ? Хакӗ те унӑн — тӑ- 
ватӑ-пилӗк тенкӗ кӑна, — алӑ сулчӗ токарь.

— Ҫанла ёнтӗ, ҫапла, —. тӑрӑхларӗ мастер, — эсӗ пилӗк тен- 
кёлёх сӗтӗрсе тухан заводран, тепрн... Ы тти предприятисенче те 
санаш кал кукӑр алӑллисем  пур-тӑр. Ҫӗршывӗпе мӗн чухлӗ тӑкак 
пухӑнать-ха вара?

Криворуков халӗ ӗнтӗ ни тарӑхм а, ни тёлӗнме пӗлмерё.
— Эс мён, Сидорч, ҫут тӗнчене тин тухса ӳкнӗ чӗпӗлле пуп- 

лешен ҫак? — ш алт аптӑрарӗ вӑл. — Пӗркун хӑвӑн умӑнтах элек
тромотор йӑкӑрт... э-э... нлсе тухрӑм. Ҫӗр аллӑ тенкӗ тӑрать вӑл, 
сӑмах май каласан. Эс ним те ш арламарӑн-ҫке ун чухне.

чуЗснё ШӑрЛӑмӑн, халь ак... асту! Ҫитет патш алӑха ҫӑ- 
ратса! Сознани текенни кирлӗ, — пуҫ пӳрнипе ҫамкаран ш аккаса, 
татса каларӗ мастер.

Токарь нимӗн ӑнланмасӑр хулпуҫҫине сиктерсе илчӗ те лам- 
почкӑсен ҫыххине каялла хучӗ, мастер ҫине ҫаврӑнса пӑха-пӑха, 
урам алла уттарчӗ. В ӑл алӑкран тухса ҫухалчӗ ҫеҫ, Варанов хӑйӗн 
пӳлӗмне хӑпӑл-хапӑл кӗчӗ, унтан сум ка йӑтса тухрӗ. Чӑлан тӗлне 
ҫитсен, унталла-кунталла пӑхкаларӗ те, цехра никам та ҫуккине 
курса ӗненсен, алӑка уҫрӗ, лампочкӑсен ҫыххине сум кӑна персе 
чикрӗ.

— Пӗртен-пӗр ҫы хӑ юлнӑ та, хӑ, сана парӑп-и ӑна, — мӑкӑр- 
татрӗ хӑй. — Хамӑн елка лартм алла мар-им тата?..

ХӐЙСЕМ ЙӐНӐШАҪҪӖ

К аллех кӑларса ячӗҫ. Мён тери пысӑк тӗрӗсмарлӑх!
...Пирвай столовӑй заведую щ ийӗ иулма сӗнчӗҫ мана. Унччен- 

хине темшён таҫта питӗ хӑвӑрт ӑсатнӑ тет-и. Ҫакӑ пач кӗтмен ҫӗр- 
тен сиксе тухнӑран пуҫлӑхсем ун вырӑнне тӑруках никама лартма 
аптаранӑ... Эпӗ, ухмаххи, килӗш рӗм. А ра, аслисене итлеме хӑнӑх- 
на мар-и.

Турӑ умӗнчи пекех калатӑп: пӗтӗм чун-чӗререн, пӗтӗм вӑй-хал- 
тан, пётӗм пёлӗве, ӑсталӑха парса тӑрӑш рӑм ҫӗнӗ ӗҫре. Хамӑр ра- 
бочисене столовӑйра хӑтлӑ пултӑр тесе мён кирлине пурне те ту- 
рӑм темелле. Урайне мрамор сартартӑм , ӑпӑр-тапӑр сӗтел-пукан вы- 
рӑнне юманран ӑсталанине кӳрсе килтӗм. Стенасене эреш леттер- 
тӗм. Чи паха апат-ҫимӗҫ ӳкернӗ натюрмортсем йӗри-тавра ҫактар- 
тӑм. Пёлетӗр-и, вӗсенчи кӑвакал какайне, ҫтерлӗк пулла, треска 
пӗверне, хӗп-хёрлӗ помидора, сӗтеклӗ панулмие тата ытти вун- 
ш ар тёрлӗ ҫимӗҫе курсан, тепӗр чух хамӑн та сӗлеке юхатчӗ.

u Ҫук, пурӗпёр нумай ты тмарӗҫ мана заведую щ ире. Столовӑйра 
лайӑх аиат нӗҫермеҫҫӗ, ҫавна пула ҫимӗҫсене ахалех сая яраҫҫӗ 
тесе, ҫӑхав ҫырнӑ-мӗн такамсем. Тӗрӗслерӗҫ-тӗрӗслерёҫ те тӗрӗсле- 
кенсем, — ак  тамаша! — ф актсем  тӗрӗсех, тесе кӑларчӗҫ пӑрах- 
рӗҫ мана ӗҫрен.

Ю рать-ха ном енклатура ҫыннине тухнӑ эпӗ. Заводри клуб за- 
ведующине лартрӗҫ мана. Эх, тӑрӑш атӑп ҫӗнӗ ӗҫре, эх, тӑрӑш а- 
тӑп! Урайпа маччана пӗтӗмпех ҫутӑрах сӑрӑсемпе сӑрлаттартӑм , чӳ- 
рече каррисене улӑш тартӑм , клуб крыльци умне эреш лӗ юпасем 
ларттартӑм . Тата ы тларах ӗҫ тум аллаччӗ те, клубӑн укҫи хёсӗк- 
рех-ҫке. Ҫав-ҫавах кӑларса ячӗҫ мана юлашкинчен. Нимӗн те ту- 
мастӑн, ни драм а круж окӗ ёҫлемест санӑн, ни хор йӗркелеймерӗн, 
ҫамрӑксем  халь эстрадӑпа кӑсӑкланаҫҫӗ — санӑн вара дискотека 
та пулин ҫук, терӗҫ.

Ун хыҫҫӑн тата икӗ-виҫӗ ҫӗрте ӗҫлесе пӑхрӑм. Х алӗ акӑ ҫурт- 
йӗрпе коммуналлӑ хуҫалӑх пайне ертсе пыратӑп. Кантур умне хит- 
ре кӑна стендсем туса ларттартӑм . Ш алта, коридорта— тӗрлӗ пла-

катсем, лозунгсем. Холлра илемлӗ люстрӑсем ҫакрӑмӑр, тёрлӗ че- 
чексем лартрӑм ӑр чӳлмексене, сӗтелсем, креслӑсем вырнаҫтартӑмӑр. 
Стенасене мӗн тӗслӗ сӑрӑсемпе сӑрлам арӑмӑр тата! К уҫа шартар- 
маҫҫӗ вӗсегл, ҫав вӑхӑтрах тӗксӗм сӑн та кӗртмеҫҫӗ. Чуна лӑплан- 
таракан ш утсӑр хӑтлӑ тӗссем. Пирён пата килекен ҫынсем, кунӗпе 
кӗтсе ларсан та, ывӑнас ҫук кунаш кал ҫӗрте.

Ҫапах... Мён тетёр эсир? Такамсем каллех ҫӑхав ҫырнӑ. Хват- 
терсене вӑхӑтра юсамастпӑр пулать, ҫурт-йӗр тавра тирпей-илем 
кӗртместпӗр. Сантехника служби ҫынсен ыйтӑвӗсене пач тивӗҫтер- 
мест имӗш... Тӗрӗслерӗҫ-тӗрӗслерӗҫ каллех. П аян вара чӗнсе илчӗҫ 
те каларӗҫ:

— Сана, Петров юлташ, ӗҫрен кӑлармах тивет. Пӗлместӗн эсӗ 
хӑвӑн ӗҫне.

Епле пӗлместӗп пултӑр, тусӑмсем, тӑнлӑр-ха! Ара, эпӗ — ҫурт- 
йӗре илем кӗртес енӗпе ӗҫлекен художник, ятарласа училищ ӗрен 
вӗренсе тухнӑ ҫын! Нивушлӗ ӑҫта мён вырнаҫтармаллине, еплерех 
эрешпе илемлетмеллине пӗлместӗп пулать? Ҫук, пӗлетӗп эпӗ ха- 
мӑн ӗҫӗме, лайӑх пӗлетӗп. Сӑлтавсӑрах айӑплаҫҫӗ мана. Эппин, 
эсир те пулин ман хута кёрӗр-ха, юлташсем, тӑнлантарӑр пирӗн пуҫ- 
лӑхсене хӑйсем йӑнӑшни ҫинчен...

Ӑ Н Л А Н Ч Ё

Епле майпа лекрӗ Ш ампа Петти пирӗн бригадӑна — 'х а л ь  ас- 
тумастӑп ӗнтё. Кадрсен пайӗнче ӗҫлекенни калани ҫеҫ пуҫра юлнӑ.

— Ш утсдр ӑста слесарь килчӗ сирӗн пата, — терӗ вӑл. — Ун- 
ччен ӗҫленӗ ҫӗртен ҫы рса панӑ сӑнлавра ай тур-тур мухтаса пӗтер- 
нӗ ӑна. Чи пысӑк разряд  унӑн, чи кӑткӑс ӗҫсене тунӑ вӑл.

— Мӗншӗн-ха, эппин, пирён завода куҫса килтӗн эсӗ? — ыйт- 
нӑччӗ тахӑшӗ ҫёнӗ юлташран. — Кунта унаш кал кӑсӑклӑ ӗҫ те ҫук. 
Ҫап та ав, хӑйра та ларт — ҫавӑ кӑна.

— А ра, ҫынна ш еллени пӗтерет-ҫке, — именчӗклӗн пуҫне ус- 
рӗ Ш ампа Петти.

П урӑнтӑмӑр уйӑх пек. Ёҫлессе Ш ампа, мӗнле калас, ни апла, 
ни капла ӗҫлекелесе пыратчӗ. Хушсан — тӑвать, хушмасан — та
бак мӑкӑрлантарать.

Пӗррехинче вара... тӑнч ҫухалчӗ ҫавскер. Кун иртрӗ, иккӗ — 
ҫук ҫын. Виҫҫӗмӗшӗнче мана уи патне килне ячӗҫ. Мён пулнине 
пӗлмешкӗн ӗнтӗ. Эпӗ пынӑ тӗле шӑпах тем вӑрӑмёш  резина аттине 
хывса ларать хайхискер. Самаях хӗрӗнкӗ хӑй.

— О-э-э, салам! Манӑн бригада ман пирки пӑш ӑрханать, эппин?— 
кӑмӑллӑн кӗтсе илчӗ Ш ампа. — Эп вара, йиттит-кутрит, Кӗтне 
енне пулла кайрӑм та, ак, тин таврӑнтӑм. Тӑвансем ман унта. Ҫи- 
нех, пӗрин ывӑлё авланать, тепри тата ашшӗне пытарать. Ун пек 
чухне аҫтап-ха пӑрахса кайӑн. Совӗҫ тени пулмалла-и этемӗн, э? — 
кӑкӑрне чӑмӑрӗпе кӳплеттерсе илчӗ Пеття. — Ия, пулмалла! Вӑт... 
вара... Пӗр ыращ пӑтри тытасси пулмарӗ, иҫмасса...

Ҫапли ҫапла та, ҫын виҫӗ кун ӗҫе тухманни пирӗн бригадӑра 
халиччен пулман япала, ҫавӑнпа Пеття «пулла ҫӳренине» уш кӑнпа 
сӳтсе явм ах тиврӗ. Участок мастерӗпе профорганизатор та пулчӗҫ 
пухура. Ай пӑскӑртрӗҫ вӗсем унта... пирён бригадирпа профгруп
орга! Коллективри дисциплинӑна йӑлтах хавш атса янӑ, ҫынсен ну- 
ши-хуйхине пач пӗлместӗр, ав, сирён ю лташ ӑр Налимов ҫухалсан 
та, ун патне виҫҫӗмӗш  кун ҫех кайса пӑхнӑ, ҫыннин вара —  ин- 
кек, теҫҫӗ. Пӗр сӑмахпа, бригадирпа профгрупорга выговор лекрӗ.

Ун хыҫҫӑн пёр кана татах чип-чипер пурӑнтӑмӑр. Кайран... 
каллех ӗҫе тухмарӗ Ш ампа. Х альхииче ҫав кунах килне кайса пӑх- 
рӑмӑр — ҫук ҫын. А рӑмӗ те нимӗн пӗлмест.

Тепёр кун хӑех тупӑнчӗ тата хайхискер.
— «Санаторие» кайса килтӗм-ха, хе-хе, — лӑпкӑн кулкаласа 

ӑнлантарчӗ вӑл, —  вӑтӑр тенкӗ тӳлесех ла-айӑх канса таврӑнтӑм.
Часах вӑл мӗнле «канни» ҫинчен каласа кӑтартакан  хут та ҫит- 

рӗ. У рӑлтаркӑчран. Каллех — пуху. Хальхинче пӗтӗм участокёпех 
пухӑнтӑмӑр. Ай пӑскӑртрӗҫ унта, ай пӑскӑртрӗ-ёҫ участок масте- 
рӗпе профорганизатора. Воспитани пирки пач маннӑ эсир, бригадӑ- 
на шаннипех ҫы рлахнӑ, теҫҫӗ цех начальникёпе цех профкомӗн 
пуҫлӑхӗ. Хӑш пӗрисем хута кӗнӗрен кӑна выговорпа ҫӑлӑнса юлчӗҫ 
мастерпа профорганизатор.

Татах ӗҫлетпӗр. Нумай иртрӗ-и вӑхӑт, сахал-и — каллех ЧП: 
Ш ампа Петти темле ядаласем  пӗҫертнӗ иккен те, хуралҫӑсем  ӑна 
ярса тытнӑ. К аллех — пуху. Пӗтӗм цехӗпе пухӑнтӑмӑр вӗт. Завод 
директорӗпе профком пуҫлӑхӗ хӑйсем пычӗҫ унта. Ай пӑскӑртрӗҫ 
вӗсем, ай пӑскӑртрӗҫ... цех начальникёпе цехри профком пуҫлӑхне. 
Тимлёх ҫук сирӗн, социализмла харпӑрлӑха пач упрамастӑр, теҫсӗ. 
Вунвиҫҫӗмӗш ӗҫ укҫи пам алла мар турӗҫ, патька, цех начальникёпе 
профком пуҫлӑхне.

Ю рӗ, пурӑнатпӑр. Икё эрнерен пирён Ш ампа Петти ӗҫе... тӑватӑ 
уран тенӗ пекех упаленсе килсе кӗчӗ. Ир-ирех сыпса тултарнӑ та, 
цехри ш ава хупласах янраттарать: «Ан авӑн, шӗшкӗ, ан авӑн та!..» 
Хӑй вара епле кӑна авкаланмасть-ш и... Мён тӑвӑн, каллех пуху пу- 
хасси ҫинчен пёлтерӳ ҫырса ҫакрӗҫ. Пӗтём завочӗпех пухӑнмалла, 
тенӗ. Директорпа заводри профком пуҫлӑхё пач аптӑраса ҫитнӗ, 
пуҫ усса кӑна ҫӳреҫҫӗ. А ра, пухӑва пӗрлеш ӳ пуҫлӑхӗсем килмел- 
ле, тет те...

А нчах хальхинче пуху пулмарё. Пирён Пеття тахӑш  вӑхӑтра 
директор патне кайса килнё те пичет пуссах ҫирӗплетнӗ хут илсе 
тухнӑ.

— Сывпуллаш ар, атьсемёр, — тет хайхискер. — Урӑх завода 
каяс терём. Ним ӑнланман ҫыи мар-ҫке. Ш еллерӗм  пуҫлӑхсене, 
чип-чипер ҫынсемех маншӑн выговор е пысӑкраххи те туянм а пул- 
тараҫҫё вӗт. Вӑт вара... Нумай кирлӗ-им мана? Лайӑх сӑнлав ҫыр- 
са пачӗҫ те — ӗҫӗ пӗтнӗ. Ну, тепре куриччен, эппин...

Тепре тӗл пулман-ха эпир Ш ампа Петтипе. Тен, эсир курнӑ 
ӑна?



Х А М  П У Л С А Н - И . .

Тӗлӗнетёп хальхи ҫынсенчен. Ы тла харпӑр хӑйшӗн кӑна тӑрӑ- 
ш аҫҫӗ-ҫке, патш алӑх интересӗсене ним вырӑнне те хумаҫҫӗ. Хампа 
пӗрле ӗҫлекенсенех илер. Эрне каялла ҫеҫ-ха М еталкин токарь та- 
рӑхса ҫӳретчӗ. «Уйӑх пуҫланнӑранпа вуна кун иртрӗ, пёр деталь 
туса курман-ха, — тет. — Эх ҫав снабженецсене! М еталл вӑхӑтра 
парса тӑма хӑҫан пуҫлӗҫ-ши? Вёсене пулах ҫур уйӑх ӗҫсёр ларатӑн, 
кайран ты тӑнаҫҫӗ вара хӑвалама. Ҫук ӗнтӗ, ҫак завода килнӗренпе 
йӗркеллӗ ӗҫлесе кураймарДм...» Ӗҫлемен кунсемшӗнех ӗҫ укҫи 
ҫырса пачёҫ те ӑна кайран, халь ҫын ш ӑпӑрт ҫӳрет. Эпӗ ун вырӑ- 
нӗнче пулсан-и, ла-айӑх тӑн кӗртмелле пӗрре ҫав ӑнманнӑ снабж е
нецсене. Х алӑх контрольне шалӑп ҫырмалла, килсе тустарччӑр пёр- 
ре. директор заместителе таранах ш трафласа пӗтерччӗр. Чӑнах, мӗн 
хӑрамалли М еталкинӑн? Рядовой ҫын вӑл, улттӑмӗш  разряд  унӑн, 
ӗҫе йӗркеллӗ ҫӳрет, ӗҫмест, арӑмёпе харкаш масть. Пӗр сӑмахпа, 
никам нихӑш енчен нимӗн тӑваяс ҫук ӑна. В ӑл вара ҫаплах лӑпкӑ 
пурӑнать, тарӑхнипе кӑшт м ӑкӑртатса илнипех ҫы рлахать...

Е тата Тайланов жестянщ ик пур пирӗн. Ҫавна, пӗлетӗр-и, учас
ток пуҫлӑхӗ хӑйӗн дачине тимӗр виттерттернӗ. Чӗр м ӑш кӑл вӗт, э! 
Рабочи вӑл пуҫлӑх тарҫи-им? Эиӗ ҫав Тайланов вырӑнӗнче пулас- 
тӑк-и? «Пошел эс туды та сюды!» — тенӗ пулӑттӑм леш не вырӑс- 
лах. Кирлек-тӗк, стена хаҫатӗнче фельетон хаплаттарса кӑларӑттӑм . 
Чӑнах, Тайлановӑн мӗн хӑрамалли. Ҫулталӑкран пенсие тухмалла 
унӑн, халь тин ӗҫрен никам хӳтерсе яраймё...

Якиев контролер хӑтланӑвӗнчен вара пач тӗлӗнмелле. Ҫавскер 
виҫӗмкун урам ра пирён технолога курнӑ. Леш ӗ вил ӳсӗр, автобус 
чаранакан вырӑнта юпана ы таласа тӑнӑ, тет. Хайхи Якиев мӗн тунӑ 
тетӗр? Тытнӑ та кӗртсе лартнӑ технолога автобуса, кӗртсе лартнӑ 
кӑна мар, хӑй те пӗрлех кайнӑ, лешне килнех леҫсе хӑварнӑ. Эпӗ 
Якиев вырӑнӗнче пулас-тӑк-и? Эй, ярса ты тм алла та ҫав вӗтӗркке 
технолога хул хушшине, профкома кайса пӑрахмалла. «А кӑ, ку- 
рӑр, еплерех ҫӳреҫҫӗ пирӗн специалистсем общ ествӑлла вырӑнсен- 
че, курар та савӑнӑр!» — темелле. Ара, Якиевӑн мӗн хӑрамалли. 
Орден пур унӑн. Пиччӗшӗ — директор замёстителӗ. Пӗр сӑмахпа, 
ӑна тӗкӗнме никам хӑяс ҫук...

Куртӑр-и, мёнлерех йӗркесем пирӗн заводра? Ҫыннисем тата 
еплерех? Курнине курмӑш  туса пурӑнаҫҫӗ, намӑссӑрсем, кӗҫҫе пит- 
сем! Вӑт ӗҫле ҫавсемпе, пурӑн вёсене пула йӗркесӗрлӗхсене тӳссе. 
Эх анчах та ҫав, нимӗн тума ҫук. Хамӑн пурин ҫинчен те каласа 
парас — бригадир эпӗ. Кӑҫал тата техникум пӗтеретӗп. «Ун хыҫҫӑн 
сана, Висов, мастера лартӑпӑр ак», — теҫҫӗ пуҫлӑхсем. Эппин, 
шел те ҫав, манӑн халлӗхе шӑпӑрт пурӑнмалла-ха.,.

Сывӑ-н, Ефросинья Евдокимовна!
Ёнер, Ҫӗнӗ ҫул умӗнхи каҫ, Сирӗнпе паллашнине аса илетӗп 

те, чунра халӗ те ӑш ӑ-ӑш ӑ туйӑм йӑш ӑлтатма ты тӑнать. К ӑтралат- 
нӑ ш урӑ ҫӳҫӗре, сӗт пек таса ҫаврака питӗре, йӑл-йӑл ҫиҫсе тӑра- 
кан чакӑр куҫӑра, мӑкӑнь ҫеҫки евӗр тутӑра ниепле те манаймас- 
тӑп-ҫке. К уҫа хупатӑп ҫеҫ — пурте, пурте куҫ умне чӗп-чӗррён тух
са тӑрать. Х ӑлхара вара вӗҫӗмсӗр Сирӗн йӗс ш ӑнкӑрав сасси пек 
куллӑр! ‘

Илтетӗр-и? Тинкӗл-тинкӗл! тӑвать, тинке-тинке! тенӗн туйӑ- 
нать. Ҫ апла ҫав, мана тинкелентерекен куллах ӗнтӗ вӑл. А нчах эпӗ 
уншӑн пӗртте пӑш ӑрханмастӑп, савӑнатӑп ҫеҫ. Ах, мён тери ырӑ 
мана паян, сирӗнпе паллаш нӑ хыҫҫӑн! А раскалӑм ӑр хуш рӗ пули- 
нех иксӗмӗре тӗл пулмаш кӑн.

Хисеплӗ Ефросинья Евдокимовна. Никам тупайми япаласене 
тупакан арҫынсене ш утсӑр кӑм ӑллатӑп эпӗ, тенӗччӗ Эсир. Ҫавӑнпа 
Сире ҫавнаш кал япала — хӗрлӗ роза — парнелеме ирӗк парсамӑр. 
А на Сире ман ятпа ҫак ҫы рӑва илсе пыракан ҫын парӗ.

Ы рлӑх та сы влӑх пултӑр Сире.
Чунраи хисеплесе — Амвросий.

Январей 1-мӗшӗ.

2

Ы рӑ кун пултӑр, Ефросинья тусӑм!
М ана тесен, ырӑ-ырӑ, ах, ырӑ-ҫке! Нихӑҫан та ш утламан санӑн 

ҫӳхе туту ҫав тери вӗри пуласса. Х алӗ те-ха туятӑп вӑл епле пӗҫер- 
нине. А са илетёп те — пӗтӗм ӳт пӳ вӗриленсе каять. Сан пата тух
са чупас килет вара... Анчах, мӗн тӑвӑн, ӗҫ вӑл  ӗҫех...

Нимён тӑвайман енне, тӑрсан-тӑрсан сам антлӑха куҫа хупса 
илетӗп те санӑн пит-куҫна аса илме ты тӑнатӑп. 'Гата йӗс ш ӑнкӑрав 
сасси пек куллуна. Илтетӗн-и? Тинкӗл-тинкӗл! тӑвать, тенкё-тенкӗ! 
тенӗнех туйӑнать.

Тепӗр чухне ҫапла та шухӑш латӑп: турӑ пӳрни пулӗ эсӗ ман- 
шӑн, тупата. И ксӗмӗр пӗр-пёрне ҫур сӑмахранах ӑнланатпӑр-ҫке. 
А стӑватӑн-и, январьте эсӗ мана: «Р оза  вӑл темех мар та, анчах ӑна 
кӑрлач уйӑхӗнче тупма пултаракан арҫын хӗрарӑм  ыйтнине юмах- 
ри асам ҫӑ пекех тивӗҫтерме пултарать ӗнтӗ», — терӗн. Епле тӗрёс 
каларӑн! Эпӗ те тёрӗс ӑнлантӑм  сана, тепрехинче «темех мар» че
чен вырӑнне ы лтӑн сулӑ парнелерӗм. Халё, акӑ, Х ӗрарӑмсен кунӗ 
ячӗпе, ю лташран ҫак ҫы рупа пёрле сӑсар тирӗнчен ҫӗленӗ доха 
ярса паратӑп. Япали манӑн ҫулталӑкри ш алуран хаклӑраххинчен ан 
тӗлӗн. Пуҫ пулсан, тенкӗ-тенкӗ вӑл пулать...

Ну, сы вӑ юл, Ефросинья. Командировкӑран таврӑнсан, тӗл 
пулӑпӑр-ха, ҫуммӑн ларса, ҫӗрӗпех калаҫӑпӑр вара.

Санӑн Амвросий.
М артӑн 7-мӗшё.



3

Чунӑмҫӑм Ф рося, сывӑ-и!
Хӑҫантанпа ӗнтӗ сана курманни, эрне те ҫитет пулӗ. Ш утласан, 

мӗн вӑл эрне? Ҫичӗ кун ҫеҫ темелле. Маншӑн вара ҫичӗ ҫул ирт- 
нӗн туйӑнать...

Мён тери юрататӑп эпӗ сана, пӗлесчӗ санӑн. Вӗри туту, ачаш 
ытаму, тупата, тӑнран кӑлараҫҫӗ ӗнтӗ мана. Ёҫре-и, килте-и, урам- 
ра-и — пёр сана ҫеҫ аса илетӗп.. Ҫут тӗнчере урӑх никам та, ни- 
мӗн те ҫук тейӗн! Пурӑнасса та пёр саншӑн кӑна пурӑнатӑп эпӗ. 
Ш ел, мана качча тухмаш кӑн халӗ те-ха килӗшместӗн эсӗ. Чӗп кӑ- 
ларм а лариччен йава ҫавӑрмалла тесе тӗрӗсех калатӑн пулё ҫав. 
Ю рӗ, ку енӗпе те пулӑш ӑп сана. Пирён пата вӑхӑтлӑха та пулин, 
ятне туса ӗнтӗ, ӗҫе кӗр ҫеҫ, тепӗртакран хваттер майлаш тарса та 
парӑп.

Санӑн йёс ш ӑнкӑрав пек куллу хӑлхара ялан  телейлӗн янӑра- 
тӑр тесе тем тума хатӗр эпӗ, тусӑм. Илтетӗн-и? Тинкӗл-тинкӗл! тӑ- 
вать вӑл, сан хӑтлӑ хваттерӳнти ш ӑнкӑрав тинкӗл-тинкӗл! тесе сасӑ 
панӑнах туйӑнать.

Санпа час-час тӗл пулайманшӑн, тархасш ӑн, ан ҫиллен. Ёҫ ҫав 
тери нумай. А на майлаш тармалла, кӑна... А ра, мӑш ӑрлансан, пур- 
нӑҫу пыл та ҫу пултӑр тетӗп-ҫке, ҫавӑншӑн тӑрӑш атӑп...

Чипер юл. Ашшӑн-ӑшшӑн ыталатӑп.
Амвросий.

Майӑн 15-мӗшӗ.

4

Савнӑ тусӑм Фросюшка, сывлӑх сунса, хӗрӳллӗн чуптӑватӑп 
сана!

Ҫӗнӗ хваттер сан кӑмӑлна кайнӑшӑн эпӗ питех те хӗпӗртетӗп. 
Хама тав сӑмахӗ каланӑнах туйӑнчӗ. Ёмӗтленнӗ ӗмӗтӳ малаш не те 
тулсах пытӑр.

Х алӗ ӗнтӗ, тинӗс хӗррине кайса, кӑш тах канасчӗ, тетӗн эсӗ. Мӗ- 
нех, путевка тупасси вӑл вӑрман касасси мар. Анчах, хаклӑ чунӑм, 
пирвай эпӗ сана акӑ мён пирки тӗплён ш ухӑш ласа пӑхма сёнесшӗн. 
Пирӗн ҫӗрш ывра тинӗс нумай. А ҫта кайсан лайӑхрах-ш и сана? Сӑ- 
махран, Х ура тинӗс хӗрринче ытла ш ӑрӑх. Сӗт пек таса ӳтӳ ыт- 
лашши пиҫсе хуралмӗ-ши унта? Тен, Б алтика тинёсӗ хёрринелле 
туртӗ сана кӑмӑлу? Е, ытах пӗр вырӑнта пурӑнас килмесен, Вӑта- 
ҫӗр тинӗсӗ хӗрринчи ҫӗршывсене курма тухса кайӑн?

Пӗр сӑмахпа, татДклӑн ш ухӑш ласа хур та, мана пӗлтер. Эпӗ 
вара ҫитес эрнерех сана путевка пырса парӑп. Иӗс ш ӑнкӑрав сасси 
пек куллуна янраттар-ха пӗрре тинӗс хёрринче. Илтетӗн-и? Тинкӗл- 
тинкӗл! тӑвать вӑл, ҫӑмӑл хумсем шепӗлтетнине хупласа. Чим! Мӗн 
пулчӗ тата? Тенкел, тенкел тенӗн илтӗнет вӑл. М ӗнле тенкеле аса 
илтерет-ши?

Тепре тӗл пуличчен, савнӑ тусӑм!
Ёмӗрлӗхех санӑн Амвросий.

Июнӗн 22-мӗшӗ.

P. S. Тен, тинӗс хӗррине пӗрле кайӑпӑр? Санпа эпӗ, пӗлетӗн-и, 
тӗнче хӗррине ҫитме хатӗр.

Салам, Фрося!
Суд тенкелӗ ҫинче ларса курнӑ хыҫҫӑн тӗнче хёрринех илсе 

килчӗҫ. Вӑрман кастараҫҫӗ. М ана кӑшт та пулин астӑватӑн-тӑк, тар- 
хасш ӑн, ҫӑм чӑлха пуҫӗ ярса пар. Кунта ҫав тери сивӗ.

Амвросий.
Д екабрӗн 10-мёшӗ.

Т Ё Л Ӗ Н Т Е Р М Ӗ Ш

Ҫав Логарифмов кашни кунах мӗнпе те пулин тӗлӗнтерет вара. 
Ҫынни вӑл математикӑпа... мӗнлерех калас... тӑнран тухаканскер. 
Хӗвел пӑхать-и, л ару  пырать-и, арӑмӗ ятлать-и — ҫавсен уссине 
е сиенне ялаиах циф ра чӗлхипе ӑнлантарса пама тӑрӑш ать.

Эрне каялла ҫеҫ-ха, ҫапла, унпа столовӑйра черетре тӑратпӑр.
— И ӑван, — тет хайхискер мана, — атя, пёр эксперимент тӑ- 

вар?
Манӑн мӗн калас. Ана-кӑна халлӗхе пач чухламанскер, эпӗ хул- 

пуҫҫине ҫеҫ сиктерсе илтӗм.
— Анчах пирён гуляш  пӑтӑсӑрах илме тивет, — ӑнлантарать 

Логарифмов. — Ун вырӑнне пӗҫернӗ тӑпӑрчӑ туянма сӗнетӗп.
Хӑй че-ен, ҫав тери пысӑк пӗлтерӗш лё ӗҫ тӑвас пек пӑхать ма

на куҫран. Ҫавӑнпа-ши, килӗш рӗм эпӗ. Тепӗр тесен, пӑтӑ ҫийӗп-и, 
тӑпӑрч-и — пёрех мар им. Кирек мӗнле апата та ёмӗрне тиркемен 
эпӗ.

Илтӗмӗр хам ӑра кирлине. Сӗтел хушшине ларм а та ёлкёрей- 
мерӗм, Логарифмов манӑнне те, хӑйӗнне те тӑпӑрчӑ турилккисене 
йӑтрӗ те тӗрӗслев тараси патне уттара пачӗ. Чӑн та, апата сивён- 
ме памарӗ хӑй, ик-виҫӗ минутранах таврӑнчӗ.

— Пӗлетён-и, сана — ҫирӗм ултӑ грамм, мана вара вӑтӑр са- 
кӑр грамм аш  сахалрах хурса панӑ, — пӗлтерчӗ вӑл хавхаланса 
(шаннӑ йӑвара кайӑк тытнӑ тейӗн ҫав). — Иксӗмӗртен пӗтӗмпе тӑ- 
хӑрвунӑ грамм тӑпӑрчӑ илсе юлнӑ.

Хыпарӗ ку, тунмастӑп, кӑш тах тёлёнтерчӗ. Столовӑйра апат- 
ҫимӗҫ меяю ра кӑтартнӑ чухлӗ хурса паманнине эпӗ пӗлетӗп-ха, ан
чах ҫавнаш калах улталаҫҫӗ тесе нихӑҫан та ш ухӑш ламан. Курӑр-ха, 
порцири ҫитмӗл пилӗк грамран мён чухлӗ илсе ю лаҫҫӗ... Ҫапах, 
тепӗр енчен, мӗнех вара вӑл ҫирӗм ултӑ грамм аш ...

— Вӑл-и, вӑл ҫав тери пысӑк цифра! — килӗш мерӗ манпа Лога
рифмов. — А кӑ, пире вӑтамран вӑтӑр тӑватш ар грамм лартнӑ. Сто- 
ловӑйра хам ӑр коллективри ҫичҫӗр ҫын апатланать. Кӳрш ӗри пред- 
приятирен виҫҫӗр ҫын килет. Ӗҫпе килен-ҫӳрен тепӗр икҫӗр ҫын 
кӗрсе тухать. Вёсенчен ҫурри кӑна гуляш  илнӗ тейӗпӗр. Ултҫӗр 
ҫын... вӑтӑр  тӑватш ар грамм...

Манӑн юлташ тутине мӑкӑл-макӑл тутарсах пӗр самант ӑш ра 
ш утласа ларчӗ те:



— Столовӑйра ӗҫлекенсем валли гуляш ран кӑна кунне вунтӑ- 
ватӑ килограмм та тӑватҫёр грамм аш юлать, — терё. — Котлет- 
шницель таврашӗнчен, яш каран, салатсенчен тата? Ман шутпа, кун
не вӑтӑр килоран кая мар аш  сӑптӑрса юлаҫҫӗ пиртен.

Чӑнах, авӑ мӗнешкел цифра иккен вӑл* ҫирӗм ултӑ, тӗрӗсрех, 
вӑтӑр тӑватӑ грамм.

— Пиртен тӑпӑрчӑ мён чухлё тытса юлнӑ тата. Ну. ӑна повар- 
сем киле нитех сӗтӗрмеҫҫӗ пулӗ-ха, кефирпа хутӑш тарса, хӑймана 
чӑмтараҫҫӗ пулӗ. Услам ҫу пикенсех «перекетлеҫҫӗ» тата, ытти ҫи- 
мӗҫсем...

Эпӗ ӗнтӗ тӗлӗннипе ш ак хытса лартӑм.
— Эсӗ ҫи, тусӑм, ҫи! — кулать Логарифмов, ҫавӑнтах куҫне 

чеен хёсет те: — Ну, еплерех манӑн эксперимент? — тесе ыйтать.
— Миҫен ӗҫлеҫҫӗ вара пирён столовӑйра? — кӑсӑклантӑм  эпӗ 

кӑш тах тӑна кӗрсен.
— Бухгалтера та ш утласан — вунулттӑн.
— Кашни ҫын пуҫне ш ута илсен, питӗ нумай «перекетлеҫҫӗ» 

капла, — иккӗлентӗм эпӗ. — Тен, йӑнӑшатӑн эсӗ? Ҫавӑн чухлӗ си- 
мёде кун каҫа ҫемйипе ҫисе пӗтереймӗн.

Логарифмов самантлӑха ш ухӑша кайрӗ.
— Нивушлё йӑнӑш рӑм? — иккӗленчӗ вал та. — Ю рать, пёр 

пуҫланӑскер, эпӗ ку япалана тепӗр майпа та тёрӗслесе пӑхӑп.
Тепӗр кун манӑн командировкӑна тухса кайма тиврӗ. Ёнер кӑна 

таврӑнтӑм унтан. Паян кӑтӑрла, столовӑя ансан, каллех Логариф- 
мова куртӑм. Вӑл та мана асӑрхарӗ, алӑ сулсах хӑй патне пырса 
ларма чӗнчӗ... К алаҫса кайрӑмӑр.

— Ну, эксперименту еплерех вӗҫленчӗ сан? — ытахальтен 
тенӗ пек ыйтрӑм унран.

— Питӗ лайӑх, — пӗлтерчӗ вӑл. — Эпӗ халӑх контролерӗ пул- 
нӑ май, виҫӗмкун ОБХССпа суту-илӳ инспекцийӗн ҫыннисене чӗн- 
се илсех хӑйне евӗр тӗрёслев ирттертӗмӗр. Пӗлетӗн-и, кун каҫа 
чӑнах та вӑтӑр икӗ кило аш айккине ӑсатма хӑтланчӗҫ. Заведующи- 
пе производствӑна йӗркелесе пыраканё машинӑпа килнӗ пӗр ҫынна 
вунӑ кило аш, пилӗк кило кӑлпасси парса янӑ. Каҫпа шеф-повар 
сумкинчен пилёк кило какай, пӗр ки ло .ы тла ҫу, ҫирӗм ҫӑмарта 
тухрӗ. Ы ттисем, чӑн та, кӑшт сахалрах илнӗ. Кашни хӑйӗн виҫине 
пӗлет курӑнать. Столовӑй бухгалтере вара хӑйма кӑм ӑллать пу- 
лас, виҫӗ лнтр йӑтнӑ. Савӑт-сапа ҫӑвакансем те пушӑ алӑпа каймаҫ- 
ҫё иккен ӗҫрен... Пӗр сӑмахпа, унччен ӑсра кӑна ш утласа кӑларнӑ 
цифра тупӑнчӗ-тупӑнчех.

Ку хутӗнче эпӗ вӑл каласа панинчен питех тӗлёнмерём ӗнтӗ.
— Вӑрӑсене мӗн турӑр вара? — тесе ҫеҫ ыйтрӑм.
— Мӗн турамӑр... Ҫимӗҫӗсене туртса илсе, каялла хуртартӑ- 

мӑр, хӑйсене асӑрхаттартӑм ӑр... — сӳрёккён хуравларӗ Л огариф
мов. Ҫавӑнтах тата хавхаланса кайрӗ: — Пӗлетӗн-и, пирён столовӑй 
виҫӗмкун шӑпах пилёк ҫул тултарнӑ иккен. Ҫав хуш ӑра унта ӗҫле- 
кенсене тӗрлӗ комиссисем, тӗрӗслевҫёсем тата ыттисем шӑп та лӑп 
ҫӗр хут асӑрхаттарнӑ. Эпир, эппин, ҫёр те пӗрремёш  хут асӑрхат- 
тартӑм ӑр...

Мён тетёр, каллех тӗлӗнме тиврӗ, амикке. Чухлатӑр-и, епле 
тимлӗ пӑхса тӑраҫҫӗ общепит предприятийӗсен ёҫне. Ҫ улталӑкра 
ҫирӗмшер хут тёрӗслеҫҫӗ...

— Столовӑй пуҫлӑхӗсем ҫавӑнпа вӗҫӗмсӗр улш ӑнаҫҫӗ иккен, •— 
тавҫӑрса илтӗм эпё. — Трестрисем вӗсене айӑпа кёрсен хытӑ пӑ- 
раҫҫӗ пулас. Хӑшӗсене, тен, хупса та лартнӑ?

Логарифмов мана каллех куҫран чеен пӑхса илчӗ те:

— П ӑрасса пӑраҫҫӗ ӗнтӗ, — терё. — Пирвайхи заведующие 
ресторан директорӗ туса хунӑ. Иккӗмӗшне кӳршӗри столовӑя ку- 
ҫарнӑ. Унчченхи производство заведующ ийӗ халӗ — кафе пуҫлӑ- 
хӗ... Х упасса та хупаҫҫӗ хӑшпӗрисене. Столовӑйӑн хальхи заве- 
дующине, акӑ, икӗ пӳлӗмлӗ хваттере «хупса хунӑ». У рӑхла кала- 
сан, тӑр-пӗччен пурӑнакан хӗрарӑм а хваттер черетсӗр-мёнсӗр па- 
нӑ...

Х ӑвӑрах куртӑр ӗнтё: ҫынни ҫавӑн пекскер вӑл, Логарифмов. 
Каш ни кунах мёнпе те пулин тӗлӗнтерет.

Т У Т Л Ӑ  А П А Т

А лександр Ильич Лапшин, халӑхри пек каласан, Лапш а Сан- 
тӑрӗ, ӗҫрен таврӑнчӗ те, пушмакне ш ӑпӑр кӗтессине хывса пӑрахса, 
тӳрех мӑн пӳлӗме таплаттарса кёчӗ, телевизор кӗрлеттерсе ячӗ. 
Я ланах ҫапла пулса пырать унӑн. А ра, каҫхине улттӑра ӗҫрен ту- 
хать ,те ш ӑпах «Сегодня в мире» передача пуҫланас умён ҫитет. 
У наш кал передачӑна вӑл епле-ха пӑхмасӑр ирттерӗ, ку чухне ҫын- 
нӑн пурнӑҫраи ю лма юрамасть.

Упӑш ки тӗнчери хыпарсемпе паллаш са тавракурӑмне анлӑлат- 
нӑ вӑхӑтра унӑн м ӑш ӑрӗ Н аҫтуҫ хыпалансах каҫхи апат хатӗрлерӗ. 
П ередача вӗҫленнӗ-вӗҫленмен А лександр Ильич кухньӑна пырать- 
ҫке. П аллах, паян та ҫаплах турӗ. Анчах, тем пек ӑш талансан та, 
упӑш ки пыриччен апата сӗтел ҫине лартса хурайм арӗ Наҫтуҫ.

— К аллех нимӗн те хатӗр мар, — кӑм ӑлсӑрланчӗ А лександр 
Ильич. — Миҫе каланӑ шӑп4 та лӑп ҫичӗ сехетре апат еӗтел ҫинче 
пулмалла тесе. Р еж им  кирлё мана, ӑнлантӑн-и, режи-им! Килте 
йӗрке туса тӑрасса шансах сана ниҫта ӗҫлеттерместӗп.

— Ҫиччас, Сантӑр, чунӑм, ҫиччас, — хыпаланчӗ Н аҫтуҫ, ҫавна 
май турилкки ӑнсӑртран кӑш т чалӑш рё те сӗтел ҫине пӗр-ик тум- 
лам  соус патлатрӗ анчӗ.

— Ат! Мӗнле-ха вӑл  тирпейлӗрех пулмалла мар, — асӑрхат- 
тарчӗ А лександр И льич, м ӑш ӑрӗ сӗтеле ҫӗтӗкпе ш ӑлса тасатнине 
сӑнанӑ май. — Ресторанра, ав, официантсем патнус ҫине вунӑ-вун- 
пилӗк турилкке утлантараҫҫӗ те, хӑрах алӑпа йӑтсах сӗтелсем хуш- 
шипе вӑр! та вӑрр! иртсе ҫӳреҫҫё...

Ҫапла ӑс панӑ май, А лександр Ильич аш  турамне вилкӑпа тир
се илчӗ, ҫӑвара хыпрӗ, чӑмла пуҫларӗ.

— Ы тлаш ш и ҫемҫетсе янӑ, — терё, чӑм лава лӑнкӑрт! ҫӑтса 
ярсан. — Капла аш ра витаминсем юлмаҫҫӗ. Эх-ха-ха-ай, ёмӗре 
пурӑнса ирттеретпӗр, апат пӗҫерме путлӗн ҫаплах вӗренсе ҫитей- 
мерӗмёр-ҫке.

— Сана ю раяс ҫук, — кӳренчӗ Наҫтуҫ. — Е пӗҫерсе ҫитерей- 
мен тетӗн, е ытлаш ш и ҫемҫетсе янӑш ӑн айӑплатӑн.

—- Мӗн пӗҫерсе ҫитерни-ҫитерменни унта! — кӑш кӑрса пӑрах- 
рӗ А лександр Ильич. —  А пат хатӗрлеме вуҫех пӗлместӗн эсё! От- 
не яш ка та  ш аркку санӑн, пӑтӑ та туранӑ какай. Ҫынсем, ав, ҫӗр- 
улмирен ҫӗр тёрлӗ апат хатӗрлеҫҫӗ.

— Ҫьшсем те ҫынсем тетӗн, — парӑмра юлмарӗ Наҫтуҫ. — 
пам сем  вееем? Тӗлентерсе ямалли апат мӗн пӗҫереҫҫӗ? Куҫпа kv- 
расчӗ перре, тутанса пӑхасчӗ.

Александр Ильич мӑшӑрне тӗсесе илчё, пёр самант тем шухӑш- 
ларе те:

;.Ю р-рать, тесе хучӗ. — Эппин, ыран каҫхи апата рестора- 
на каиапар. Кур, верен ҫимӗде еплерех хатӗрлемеллине.

1анласах каларӗ вӑл. Ҫавӑнпа тенёр кун, «Сегодня в мире» пе
редача вӗҫленнӗ-вӗҫленмен, иккёшё те ҫывӑхри ресторана тухса 
утрӗҫ, хатлӑ вырӑн суйласа илсе, сӗтел хушшине ларчӗҫ.

Чиперккем, пирӗнтен заказ йышӑн-ха? —• терё А лександр 
Ильич иртсе пыракан официанткӑна.

Халех, халех, кӑмӑллӑн хуравларӗ лешӗ, ҫавӑнтах тепӗр 
арҫын-официант патне кайрӗ те иккёшё тем калаҫа пуҫларӗҫ.

А лександр Ильичӑн арӑмне ӑс парас килсех тӑрать A na вӗ- 
рентме килнӗ-ҫке. ’

Куртан-и, — тӗксе илчё вӑл ӑна, — епле сӑпайлӑ калаҫаҫҫӗ 
кунта. Сан пек, пули-пулмишӗнех мӑртӑхмадҫӗ.

Н аҫтуҫ ш арламарӗ. Чӑннине хирӗҫ мӗнех калӑн.
Официантсем вара ҫаплах пуплешедҫӗ-ха.

Чиперккем, эпир васкатпӑр, — хӑйсем ҫинчен аса илтерчӗ 
А лександр Ильич.

Халех, халех, кӑмӑллӑн хуравларё официантка, пуҫне ун 
еннелле самантлӑха та пӑрмасӑр.

А лександр Ильич сехетне пӑхса илчӗ. Вӑхӑт саккӑр патнелле 
Ҫитсе пырать ӗнтӗ. Реж им а хӑнӑхнй хырӑм пакӑр-пакӑр! чӑр-чар! 
тума тытӑнчӗ.

— З ак аз  йышӑнатӑр-и эсир, йышӑнмастӑр-и? — тарӑхса кӑш- 
кӑрчӗ А лександр Ильич.

— Халех, халех, — каллех илтӗнчӗ кӑм ӑллӑ сасӑ.
Тепӗр чёрӗк сехетрен хайхи официантка вӗсем патне пырса тӑ- 

чӗ-тӑчех.
Пире Ш упаш кар салачӗ — иккӗ, унтан... — менюра кӑ- 

тартнӑ чи тутлӑ та техӗмлӗ апатсене калама хатӗрленчӗ А лександр 
Ильич, анчах ӗлкӗреймерӗ, официантка ӑна пӳлсе те хучӗ:

— Х ӑяр салачӗпе гуляш сӑр пуҫне нимӗн те ҫук.
М ӗнле вӑл ҫук? — килӗшесшӗн пулмарӗ А лександр 

Ильич. — Ресторан пуль кунта. Менюра, ав, тем те ҫырнӑ-ҫке.
— Пурне те ҫисе янӑ, — кӑмӑллӑн ӑнлантарчӗ официантка.
— М ӗнле вӑл — ҫисе янӑ? Эпир ҫиччӗре килтӗмӗр. Ресторан 

вунпӗрччен ӗҫлет. Ҫав таранччен мӗнпе тӑрантарасш ӑн эсир халӑ- 
ха? — пӑскӑртма тытӑнчӗ А лександр Ильич.

Анчах официантка вӑл Наҫтуҫ мар дав.
— Гражданин, эсир заказ паратӑр-и, ҫук-и? — сиввён ыйтрё 

хайхискер. — Ав, мён чухлё клиент кётет мана...
Мён тӑвӑн, пёр килнӗскер, пакӑртатакан хырӑма тултарсах кай

ма тивет... Ҫапла вара тепёр дур сехетрен официантка сётел дине 
сарӑхса кайнӑ хӑярпа сивё гуляш  пырса лартрё те, А лександр 
Ильичпа мӑш ӑрӗ апата пикенчӗҫ.

— Сантӑр, манӑн та сана малаш не салӑ кӑна тураса парас-и?— 
ыйтрё Н аҫтуҫ, сысна какайӗн ҫуллӑ татӑкӗсене курсан,

А лександр Ильич ш арламарӗ, ҫуллӑ касӑксене ҫеҫ айккинелле 
сиркелерӗ.

— Лапш ана та ҫӑпла чӑм аккаласа пӗҫермелле-н малашне? — 
каллех ыйтрё Наҫтуҫ.

— Эс мӗн мӑш кӑлласа ларан кунта? Мӗн м ӑш кӑлласа ларан? — 
тарӑхрӗ А лександр Ильич.

— М ӑш кӑлламастӑп-иҫ. Ху мана тутлӑ апат пӗҫермешкӗн вӗ- 
рентме илсе килтён те-ха...

Ёнтӗ А лександр Ильич тарӑхмаллипех тарӑхса ҫитрӗ.
—  Кунта та пулин путлӗн ҫиме памастӑн! — вилкине шап! ху- 

чӗ вӑл. — М ӗнле ӑссӑр хӗрарӑм  эсӗ, э? П урнӑҫ хӑтлӑ пултӑр тесе, 
юри килте усратӑп хӑвна, ниҫта та ӗҫлеттерместӗп...

Ҫ авӑнтах тӑчӗ те, сӗтел ҫине пилӗк тенкӗ пӑрахса, алӑк  пат- 
нелле таплаттарчӗ. Н аҫтуҫӑн мӗн тӑвас, вӑл та упӑш ки хыҫҫӑн ут- 
рӗ вара.

Тепӗр кун А лександр Ильич ӗҫрен таврӑнчӗ те ш алт аптӑрарӗ. 
А ра, Н аҫтуҫ таҫта кайса кӗнӗ-ҫке, пӑч ҫухалнӑ. «Сегодня в мире» 
передачӑна пӑхса пӗтерсен, А лександр Ильич, хӑнӑхнӑ йӑлапа, 
кухньӑна кӗчӗ, сӗтел патне пычӗ. Анчах пёр турилкке те ҫук сӗтел 
ҫинче, хут татӑкки кӑна выртать. А лександр И льич ӑна алла тыт- 
рӗ, вуласа тухрё те пукан ҫине лак! ларчӗ.

«Сантӑр, эсӗ малаш не ресторана ҫӳре, тутлӑ апат ҫи. Эпӗ вара 
ӗҫе вы рнаҫрӑм, паян иккӗмӗш сменӑна пӗрремӗш  хут кайрӑм », — 
тесе ҫырнӑ унта.

ПУАТАРУААӐ АЧАСЕМ

Сантӑр мучин ыран — менелник. Ҫитмӗл тултарать вӑл. 
Ҫавна май, уява хатӗрленмеш кӗн пулӑш ма тесе, Ш упаш картан та 
М ускавран, Х усантан та Канаш ран ывӑлӗсемпе хӗрӗсем  ҫемйи- 
семпе ҫитнӗ. Кунӗпех ӗҫлерӗҫ вӗсем, пӳрт-ҫурта мачча таранах ҫу- 
са тасатрӗҫ, картиш не тирпей кӗртрёҫ, сӑра сӗрчӗҫ, чуста ҫӑрчӗҫ... 
Каҫхине вара пурте пуҫтарӑнчӗҫ те сад  пахчине канма тухрӗҫ. Му- 
чипе ы вӑлӗсем , хӗрӗсем, кӗрӳш ӗсем, кинӗсем пӗрле ш ӑкӑл-ш ӑкӑл 
калаҫса лараҫҫӗ. Сантӑр м ӑш ӑрӗ Укахви инке вара каҫса кайса 
вы лякан мӑнукӗсем ҫинчен куҫ илеймест.

—  Пн-итӗ чипер ачасем  ӳстеретӗр эсир, маттур, — мухтарӗ 
вӑл хӗрӗсемпе ывӑлӗсене, кинӗсемпе кӗрӳшӗсене. — Ав ҫав сарӑ 
ҫӳҫлине, Санюка, пӑхса лартӑм  та... Чисти артистка, курӑр-ха, еп
лерех вы ляткалать пит-куҫне, мӗнлерех калаҫать, ш еремет...

— Эпир ахаль те актриса тӑвасш ӑн-ха унран, — кӑшт мухтанса 
илчӗ Санюк амӑш ӗ. — Ш упаш карта телевиденири театр студине 
ҫӳрет вӑл, ӑт.

Хайхи ыттисем те парӑм ра юласшӑн пулмарӗҫ.
— Пирӗн В аҫук вара тӑваттӑмӗш  ҫул м узы ка ш кулне ҫӳрет, — 

пӗлтерчӗ амӑш не аслӑ ывӑлӗ. — Баян калам а ты тӑнать те, кӳршӗ- 
сем итлеме каҫаҫҫӗ вӗт. Ш ел, баянне илсе килеймерӗмӗр. Тӗлӗн- 
теретчӗ-ха пёрре ялйыш а.

—  Ман Л ариса та тӑваттӑмёш  ҫул ҫӳрет, —  хутш ӑнчӗ калаҫӑва 
вӑталӑх кёрӳшӗ. — Тулӗк, — худож ество ш кулне. Пӗркун хамӑр

ҫурта урам  енчен ӳкерчӗ те — ну каснӑ-лартна ҫавах. А лӑкӗ те, 
пусма картлаш кисем те пур. Хамӑр хваттер чӳречинчен вара эпӗ 
пӑхса выртатӑп пулмалла, ха-ха-ха...

— Пирӗн Ҫеруш ун пек кун пек ш кулсене ҫӳреыест те, тӗп • 
шнулёнче отне пиллӗксемпе вӗренет, — ыттисенчен ӳксе юлмарӗ 
кӗҫӗн ывӑлӗ. — Уйрӑмах математикӑпа пултарать, ш еремет. Иккӗ- 
мӗш класра кӑна хӑй, ҫапах, пӗлетӗр-и, университет студенчӗсем 
ҫӳреҫҫӗ ун патне пулӑш у ыйтма. Уссе ҫитӗнсен, спутник вӗҫтерекен 
ученӑй пулать пулӗ тетӗп-ха ывӑлран...

Тата чылая пыратчӗ-ши сӑмах-юмах, ҫак вӑхӑтра ачасем вы- 
ляса ывӑнчӗҫ курӑнать те аслисем патне пычӗҫ.

— Асанне, хырӑм выҫрё ман, — терӗ пӗри. — Ҫупа ҫӑкӑр 
ҫиесчӗ. —

— М ана вая, кукамай, чӑх тукмакки пай, юять-и? — ыйтрӗ 
тепри.

— Эпӗ ҫӗр ҫырлипе сӗт юрса ҫийӗттӗм...
— Ҫӑмарта калакла пӗҫерсе пар ха мана, асанне, — анратрӗҫ 

ыттисем те.
Сантӑр мучи мӑнукӗсем ҫине пӑхса ларчӗ-ларчӗ те хаш! сыв- 

ласа илчӗ.
— Мён пулчӗ тата сана, ашшӗ? — сисчӗвленчӗ Укахви кине- 

мей.
— А ра, мӑнуксене ш алккӑ-ҫке, карчӑк, — хуравларӗ мучи. — 

Ю рать-ха паян аш  та, сӗт те, ҫӑмарта та, ҫы рла та пур пирён. Ы ран 
мён ҫисе пурӑнӗҫ-ши вёсем?

— Ы ран мён, тӗнче пӗтет-им? — ашшӗне ӑнланмасӑр кулса 
илчӗ аслӑ ывӑлӗ.

— Тӗнчи пӗтмӗ-ха та... Тулӗк, ав, хӑвӑр пурте хулана тапрӑр. 
Ачӑрсем те пӗри артистка, тепри вӑйӑҫ, виҫҫӗмӗшӗ художник, тӑват- 
тӑмӗшӗ ученӑй пулӗҫ. Тырпул кам ӳстерӗ, выльӑх-чӗрлӗх кам пӑ- 
хӗ вара? Кам тӑрантарӗ хӑвӑра, э?

Ҫитӗннисем ш ӑпӑрт пулчӗҫ. Ачасем кӑна, ӳссен кам пуласса 
пӗлменскерсем, мучипе кинемее ҫав-ҫавах анратрӗҫ...

СЛОН КУРСА ЮААСЧӖ

Ваҫҫа суеҫтерме юратнине пӗтӗм ял  пёлет. Чӗнессе те ӑна Суя 
Ваҫҫа тесе чӗнеҫҫӗ. Эппин, ҫав ҫынна тек ӗненмелле те мар пек...

Пӗррехниче ҫакскер урампа ваш латтарса пырать. Колхоз прав- 
ленийӗ умӗнче пирус мӑкӑрлантарса ларакан арҫынсем ӑна кураҫҫӗ 
те кӑш тах тӑрӑхласа илме ш утлаҫҫӗ.

— Эй, Ваҫҫа, мён те пулин суйса кӑтарт-ха! — йӗкӗлтеҫҫӗ вӗ- 
сем.

Лешё кӳренмест.
— Каккуй суйма халь, — алӑ сулать вӑл. — Х ӑвӑртрах район 

центрне ҫитесшӗн-ха.
— Мӗн пулнӑ тата? — кӑсӑкланаҫҫӗ арҫынсем.

— А ра, енер телёнмелле Слон йлсе пынӑ унта. Икӗ вакӳннӑ 
турттарса килнӗ, тет. П аян юлашки кун кӑтартаҫҫӗ. Пӑхса юлас- 
чӗ...

Ҫапла калать те Ваҫҫа, тек пуплешсе тӑмасть, хыпалансах ма- 
лалла утать.

— Суять вӑл! — тет арҫынсенчен пӗри.
— Эппин, хӑй мӗншӗн пит васкать? — иккӗленет тепри. 
Н умаях та вӑхӑт иртмест, ял  халӑхӗ пилӗк ҫухрӑмри мӑн ҫул

ҫине, автобус чарӑнакан вырӑна, кӑш ӑлл тухать. Суя Ваҫҫа, тем- 
шӗн, унта курӑнмасть...

У А Т А Л А Р Ӗ

Кантӑрвӑрри М аруҫӗ ял  вӗҫӗнчех пурӑнать. Ялӗ вара пысӑк, 
урлӑш -тӑршш ӗ внҫш ер ҫухрӑм. Ҫавӑнпа М аруҫ лавккана кайсан 
мӗн кирлине ялан  пухутлӑ туянма тӑрӑш ать. А ра, каллё-маллӗ 
ы тлаш ш и хутласси ан пултӑр тет-ҫке.

П аян та, акӑ, лавккана ҫитрӗ те, ҫы рла пӗҫерме тивет-ха тесе, 
вунӑ кило сахӑр песокӗ илчӗ, хутаҫне ҫурӑм  ҫине ҫавӑрса хурса, 
килнелле уттарчӗ.

«Ш уйттан сутуҫи, ҫӗр ҫӑтманскер, каллех улталарӗ пулас, — 
тарӑхса м ӑкӑртатрӗ хӑй. — Кур-ха, хутаҫ епле ҫӑмӑл. Тем тесен 
те, вунӑ кило ҫуках унта».

Утать те утать хӑй, утать те утать. П усать те пусать тулли 
хутаҫ, пусать те пусать.

«Ҫук ача, ахалех ҫы лӑха кӗтӗм, — ш ухӑш ларӗ М аруҫ тепӗр- 
такран. — Вунӑ кило пулма кирлё ку хутаҫра».

Татах утать хӑй, ял  вӗҫне ҫаплах ҫитеймест. Ёнтӗ хутаҫне пӗр 
хулпуҫҫи ҫинчен теприн ҫине куҫарса та пӑхать, ҫапах ӑна йӑтма 
та, м алалла кайма та йы вӑрлансах пырать. А ран-аран килне ҫит- 
рӗ хайхискер, ҫенёк картлаш кине хӑпарсан, тӳсеймерӗ, лаш! антар- 
чӗ хутаҫне урайне.

— Мишша! — кӑш кӑрчӗ хӑй хирӗҫ тухса кӗтсе илекен упӑш- 
кине. — Х ӑвӑртрах пытар-ха хутаҫа. Сутуҫа улталарӑм  эпӗ: вунӑ 
кило песокшӑн тӳлерӗм  те, сахалтан пӗр пӑт йӑтса килтӗм.

к У р ш ё с е м

Пӗр хӗрарӑм , калаҫса ларм а тесе, кӳрш е ачипех каҫнӑ. Кӳр- 
шисем ш утсӑр тарават ҫынсем пулнӑ, ача умне турилккепех канхвет 
лартнӑ та:

— Ҫиех, ҫи, — тенӗ ӑна, — ывӑҫпах илсе хӑналан.
Анчах ача турилкке енне аллине те тӑсман.
— Ай-уй, епле сӑпайскер ку сан, — ы рланӑ хӗрарӑм а кӳрши- 

сем. — Эппин, хӑвах илсе пар-ха ӑна.
Хӗрарӑм ачине пӗр ывӑҫ канхвет илсе панӑ.
— А ра, мӗн ачаш ланса тӑран эс паян, — тӗлӗннӗ хӑй, — ха- 

личчен именекен марччӗ-ҫке, хӑвах илекенччӗ.
— Илӗттӗмччӗ те, ман ывӑҫ пӗчӗккӗ ҫав... — ӑнлантарнӑ ачи.

Пӗррехинче кил хуҫи ирпе сад пахчине тухать. Пӑхать — ҫӗр- 
ле такамсем чи лайӑх улмуҫҫисене силлесе кайнӑ. Тарӑхать те, ку- 
лянать те хуҫа, анчах мӗн тӑвӑн... А птӑранӑ енне йӗр йӗрлеме ты- 
тӑнать ку. й ӗр ӗ  вара... кӳрше илсе каҫать. Кӗрет сад хуҫи кӳр- 
шисен килне. Вёсен ачисем, чӑнах та, панулми кӑш ласа лараҫҫӗ ик
кен.

— Каҫарсам, ы рӑ кӳршӗмӗр, — харӑс калаҫма ты танаҫҫӗ аш- 
шӗпе амӑшё. — Ҫылӑха кӗчӗҫ пирён ачасем, ҫамрӑк-ҫке-ха вӗсем, 
ӑна-кӑна нимӗн те ӑнланмаҫҫӗ. П арӑмра юлмӑпӑр эпир, ҫитес ду
лах хамӑр та улмуҫҫи лартӑпӑр, вӑл ӳссе ҫитӗнсен, панулми пухут- 
лах татса парӑпӑр сана.

  Ю рать, — килӗш ет сад хуҫи. — Эппин, халлӗхе эпӗ сирен
ятӑра ярам-ха ялта, эсир панулми тавӑрса парсан, ӑна та каялла 
пуҫтарса илӗпӗр вара.

Канмалли кун упӑшкипе арӑмӗ килти ӑпӑр-тапӑра^ йӗркене кӗрт- 
ме i h v t  тытнӑ. Темшӗн-ҫке, ӗҫӗ пит ӑнсах пыман. Хайхи пӗрне-пӗри 
ятла-ятла тӑрмаш аҫҫӗ кусем. Акӑ, упӑшки пукан урине ҫыпӑҫтар- 
ма тытӑнать. Анчах ури алӑран вӗҫертсенех тепре хӑйпӑнса каять.

— Сурӑх-тӑк сурӑх эс, — ятладать арӑмӗ, — ҫавна та путлӗн 
м айлаш тараймастӑн. Пусса тӑр-ха лайӑхрах, вара дат кӑна ҫыпӑҫса 
ларӗ...

Ҫак вӑхӑтра вӗсем патне кӳршӗ хӗрарӑм ӗ тӑвар ыйтма каҫнӑ 
пулнӑ.

«Сурӑх-тӑк сурӑх... пусса пӑрах...» — илтӗннӗ ӑна пӳртре ӗҫ- 
лекенсен хӑш пӗр сӑмахӗсем.

«Ч'им-ха, — ш ухӑш ласа илнӗ хӗрарӑм, — ара, кусен сурӑх пач 
дукчӗ-ҫке. Хӑйсем, кур-ха, пусасшӑн...»

Тӑвар ҫинчен манса кайсах каялла тухса вӗҫтернӗ хӗрарӑм.
— П ӗлетӗн-и,— тенӗ вӑл урамра тӗл пулнӑ пӗрремӗш дыннах,— 

пирӗн кӳршӗсем таҫтан тем мӑнӑш така вӑрласа килнӗ. Ҫын 
ан куртӑр тесе, пӳртӗнчех пусаддӗ ӑна.

ҪЫН ҪИТМЕННИ КАСАТЬ

— u Ю лташсем, юлашки ыйту магазин директорӗ ҫинчен. Хӑвӑ- 
рах пӗлетӗр, Иван Иванчӑ хӑш пӗр ҫитменлӗхсемшӗн ОБХСС... 
э-э... асӑрхаттарм а тытӑнсан, хӑйӗн ирӗкӗпе ӗҫрен хӑтарм а тиврӗ. 
Ун вырӑнне ҫын кирлӗ. Камӑн мӗнле сӗнӳсем пур?

— Сидор Иванча лартас директора!
— Сидор Иванча? Хм. Вал тин кӑна... лерен таврӑннине ман- 

тӑр-им?
— Чӑнах та-ҫке. Эсир хӑвӑр кам а сӗнетӗр?
— Пур-ха пёр ҫын. Сут(у-илӳ институчӗ пӗтернӗ. Ҫамрӑк. Атӑ- 

пуш мак пайне ертсе пырать.
— Молодцов-и? Эй, тупнӑ кам а сёнмелли! Питӗ япӑх органи

затор вӑл.У йӑх каялла  чехсем ҫӗленӗ атӑ килнӗччӗ. П ӑртак хӑвар- 
ха, терӗм. Икё мӑш ӑртан ы тла тем тусан та хӑвараймастӑп, тет. 
Тӗрӗслесен, пуҫне касаҫҫӗ имӗш... Милицинчен хӑракан ҫын мага
зин директорӗнче ӑҫтан ӗҫлетӗр...

— Чимӗр-ха, чимӗр, юлташсем, эсир хӑвӑр ларура ларнине ан 
манӑр. Х ӑнара мар кунта, йӗркеллӗрех калаҫас пулать... Молодцов 
тӗрӗс тунӑ. И сторилле пӗлтерӗш лӗ вӑхӑтра пурӑнатпӑр халӗ. Пӗ- 
тӗм халӑх пирӗн общ ествӑна м алалла кайм а чӑрмантаракан тум- 
хахсене пётерес тесе тӑрӑш ать, ҫитменлӗхсемпе кӗрешет. Эсир 
вара пай пуҫлӑхӗнчен тавар пытарса хӑварм а ыйтатӑр. Аван мар...

— А ра, пилӗк мӑш ӑр кӑна кирлӗччё мана.
— Пурпёр аван мар.
— Тепӗр тесен М олодцовӑн халлӗхе опыт сахалрах-ха. Пай 

пуҫлӑхӗнче пилӗк ҫул кӑна ӗҫлет вӑл.
— Вӑт ку тесен... Ҫапла, опыт ҫукрах. Ш ухӑш лам алла кун пир

ки.
— Эппин, Сидор Иванчах лартас. Лерен таврӑннӑранпа ҫур ҫул 

ӗнтӗ, вӑл ҫапах ниҫта та ӗҫе кӗмерӗ-ха. Суту-илӳрех вӑй хурасдӗ, 
хам тасалнине кӑтартса парасчӗ, тет. Чӑн-чӑн патриот вӑл, пирӗн 
кӑткас та ответлӑ ӗҫе чун-чӗререн парӑннӑ ҫын.

— Апла-тӑк...
—  Чимӗр-ха, ӑна лерен таврӑнсан та суту-илӳре виҫё ҫул ӗҫле- 

ме ю рамасть тенӗччӗ мар-и?
— Хм, мур илесш ӗ, ҫаплаччё пулас.
—  Тен, директора Вера Петровнӑна лартм алла? Вӑл та аслӑ 

пӗлӳ илнӗ. Опычӗ пысӑк унӑн, магазинри пур ӗҫе те пӗлеТ, Теми- 
ҫе пайра та заведую щ инче ӗҫленӗ, халӗ — директор замести- 
телӗ.

— Ҫу-ук, Вера Петровнӑран пулмасть! Пӗркун сӑран пиншаксем- 
пе курткӑсем  килнӗччӗ. Кирлӗ ҫынсене систерсе тухам-ха, унччен 
сутма тӑхтӑр, терӗм. И тлемерӗ мана, уйӑх планӗ тулм асть тесе, 
ҫав кунах сутса пӗтерчӗ.

— Эсир каллех... ӑҫта ларнине мантӑр пулас.
— А ра, сутнишӗн сивлеместӗп эпӗ ӑна. П лана тултарни вӑл 

лайӑх япала. М агазиншӑн та, пирӗн торгшӑн та... Анчах, тепӗр 
енчен, вӑл аслисем хушнине итлемерӗ-ҫке. Дисциплинӑна хӑнӑхман 
ҫын вара вӑл, хӑвӑрах пӗлетӗр...

— Ҫапла, дисциплинӑна хӑнӑхман ҫы нран директор пулай- 
масть. Ш ел, ҫынни лайӑхчӗ...

— Ю лташсем, директора Сидор Ыванчах лартма тивет|. Суд 
ӑна суту-илӳре тата виҫӗ ҫул ӗҫлеме чарнӑ пултӑр. Ю рать. Анчах 
приговора лере яриччен йышӑннӑ-ҫке. Унтан вара вӑл юсанса тух- 
нӑ. Ахальтен ҫур ҫул м аларах таврӑнмарӗ пулӗ ӗнтӗ.

— Тен, татах ҫын ш ыраса пӑхӑпӑр, э? Капла пире аслисем тем 
калӗҫ. Вӑхӑчё халь, хӑвӑрах пёлетёр...

— Вашуркина лартсан?
— Ш анчӑкран тухнӑ вӑл. Ана виҫӗмҫул ресторанта сӑра ӗҫ- 

нине курнӑ.
— Енчен, Чернов директор пулсан? Ёҫе лайӑх пӗлет.
— Ҫавӑ-и? Халӑх умӗнче путлӗн каладаймасть вӑл, трибуна 

умне тухсан, мӑк-мак кӑна тукалать. Пуҫлӑх вара вӑл чи пирвай— 
воспитани паракан ҫын. Мӗнле воспитани парӗ Чернов коллек
тива?

— Урӑх пирён кандидатсем те ҫук темелле. Ну, мӗн тӑвӑпӑр 
капла? М агазина директор кирлех.

— Иван Иванӑча тепре лартар эппин.
— Ан аташӑр-ха, ҫынни тин тухса кайнӑ. Тен, лерех кайса кил- 

ме тивӗ... Ч ерет ҫитмен халь ӑна.
— Пӗр сӑмахпа, Сидор Иванчах лартма тивет. Унччен те дирек

тор пулнӑскер, ӗҫе пӗлет, лайӑх организатор, дисциплинӑна пӑхӑ- 
нать, пултаруллӑ воспитатель... Леш  виҫӗ ҫул тесен, мӗн тӑвӑн, 
тивӗҫлё ҫын урӑх ҫукчҫке. Тата хӑрама та кирлӗ мар, йӑнӑшсене 
тӳрлетнӗ вӑл...

— Ну, мӗнех... Эх-ха-ха-ай, ҫын ҫукки касать-ҫке. Эппин, кам 
Сидор Иванча директора лартас тет, алӑ ҫӗклеме ыйтатӑп. Пурте 
пӗр саслӑ пулса йышӑнтӑмӑр. Ҫакӑнпа ларӑва вӗҫлетпӗр. Чимӗр-ха, 
ан саланӑр. Приемнӑйра Сидор Иванч ларать, вӑл пире... э-э... тав 
тӑвасшйн...

ШЕФА ШӐМӐ КИРАЁ

(Григорий Крошинран)

— Сывлӑх сунатӑп! — терӗм кӳршӗри НИИн йышӑну пӳлӗмне 
кӗнӗ-кёмен. — Эпӗ кӳрш ӗри проект тӑвакан кантуртан. — Сирӗн 
онытпа паллаш маш кӑн, наука сотрудникӗсемпе калаҫса пӑхмашкӑн 
ячёҫ мана. Ю рать-ши?

— Ю рамасӑр, — кӑмӑллӑн хуравларё секретарь. — Н аука сот- 
рудникӗсем пирӗн виҫҫӗн: Иванов, Сидоров, Скворцова. Хӑшӗнпе 
калаҫасш ӑн эсир?

— Ну... калӑпӑр, Ивановпа.
— Ивановпа-и? — секретарь сӗтел ҫинчен хулӑн тетрадь ялчӗ 

те уҫкаласа пӑхрӗ. — Ш ел, ҫук-ха вӑл, НИИбэНИИмэне кайнӑ.
— Эппин, Сидоровпа. Е Скворцовӑпа.
— Тархасшӑн! Тӳрех ҫапла каламаллаччӗ, — 'хавасланчӗ секре

тарь, вара каллех хулӑн тетраде ярса тытрӗ. — А хӑ, Сидоров ҫук,

главкра, Скворцова та трестра... Акӑ, хӑвӑр вулама пултаратӑр, 
«Ёҫрен ӗҫпе кайнине ш ута илекен ж урналра» пӗтӗмпех ҫырса 
хунӑ...

— Тата кам пур вара сирён?
— Ш еф кӑна. Вӑл пирён яланах хӑй вырӑыӗнче. А нчах... паян 

йыш ӑнмасть сире, пуриншён те ӗҫлеме тивет-ҫке унӑн... Тепёр те
сен, эпӗ сире хамӑн отчетсене парӑп та, пирӗн опытпа хӑвӑрах пал- 
лаш ӑр, э?

Ёҫ кунӗ вёҫленнӗ тӗле институт ш ефӗ патне кӗме май килчӗ- 
килчех. Эпӗ сӗтел патне пырсан, вӑл пуҫне сам антлӑха кӑна ҫӗкле- 
рӗ те:

— К аҫарӑр, вӑхӑт хӗсӗк: пуриншён те ӗҫлеме тивет... Мӗнле 
ыйтупаччӗ эсир?.. Чимӗр, аса илтӗм, каланӑччӗ мана... Ю рать, тӗп- 
чӗр, вӗренӗр пирён опыта. Анчах пёр япалана ан манӑр: «Ёҫ- 
рен ӗҫпе кайнине ш ута илекен ж урнала...»  И ӗрке тени, хӑвӑрах 
ӑнланма тивӗҫ, ҫав тери кирлё. Ну, ӑнӑҫу сунатӑп сире, — терӗ.

Ҫавӑнпа сӑмах пӗтрӗ.
Тепӗр кунне эпӗ каллех хутсемпе аппаланса лартӑм , наука сот- 

рудникӗсемпе калаҫса пӑхасси ҫав-ҫавах пулмарӗ. Чӑн та, вӗсем 
ирхине йӑпӑртлӑха килсе курӑнчӗҫ, анчах темиҫе минутранах тух
са вӗҫтерчӗҫ. П аллах, кун ҫинчен леш  ж урнала ҫырса хӑварчӗҫ...

— Тен, манӑн та вӗсемпе каяс?— ыйтрӑм эпӗ секретарьтен .— 
Л ере калаҫӑпӑр хайхи. Тӗрӗс-и?

— 'Гӗрӗс мар. Савӑт-сапа туяннӑ ҫӗрте е чугун ҫул вокзалӗн 
касси умӗнче мӗн ҫинчен калаҫм а пултаратӑр эсир?

—  М ӗнле вӑл... касса умёнче? — ӑнланмарӑм  эпӗ. — Ж урнал
ра главка, треста кайнӑ тенӗ-ҫке.

Секретарь кулса ячӗ:
— Эсир пӗчӗк ача некех... Универмага ш еф валли аялти  кӗпе- 

йӗм туянм а кайрӑм тесе ж урналра епле ҫырӑн-ха...
Ана-кӑна тӗппипех тавҫӑрса илме ӗлкӗреймерӗм эпӗ, кӗтмен 

ҫӗртен мана шеф чӗнтерчӗ.
— К аҫарӑр та, ҫынсем пурте кайса пӗтнӗ, хамӑн вара вӗсем- 

шӗн ӗҫлеме т,ивет, — айӑплӑн каларӗ вӑл. — Сире пӗр ӗҫ хушсан, 
тусӑмӑр, кӳренмӗр-ши? Пӗр суймасӑр, э?

— А ра, мён эсир... Хаваспах пулӑшӑп.
— Питӗ аван. Ю лташ пулса, тархасш ӑн, универмага кайса ки- 

лӗр. А рӑм  ш ӑнкӑравларё, унта Сингапуртан кӳрсе килнӗ кӗпе су- 
таҫҫӗ, тет. Х ӑвӑр валли те туянӑр... Хамах кайм алла та, куратӑр, 
сӗтел тулли хут... — айӑплӑн ӑнлантарчӗ шеф, хӑй ҫав хуш ӑрах 
мана укҫа ш утласа тыттарчӗ.

Эпӗ килӗшсе пуҫа султӑм  та тухса кайрӑм.
— Тата... мён... ж урнала ҫы рса хӑварм а ан манӑр! — илтӗнчӗ 

хы ҫра ш еф сасси. — Иӗрке тени ҫав тери кирлӗ!
Тепӗр ир эпӗ хул хушшине тӗрке хёстерсе ҫитрӗм те тӳрех 

ш еф патне кӗрсе кайрӑм. Леш ӗ телефонпа калаҫать.
— Пал Палыч, сире валли ҫавна та илсе параймасан, эпӗ Се

менов пулатӑп-и! — хӑпартлансах хы парлать вӑл такама. — Ҫап- 
ла, куппеллӗ вакун... Ҫӳлти вырӑн та ӗнтӗ... Ю рать-и? Аван. Эп
пин, эсир мана ю лташ ла... А хӑ, икӗ кило, тин пӗҫерсе кӑларни 
пулсан, виҫҫӗ те ю рать... Тавах, тавах, сы вӑ пулӑр!
Трубкӑна хунӑ-хуман манпа калаҫа пуҫларӗ:

— Эсир ҫитрӗр те-и? Маттур! Э-э... куншӑн пысӑк тав. Тата 
акӑ мӗн, хирӗҫри лавккара ш ӑмӑ сутаҫҫӗ. Иытӑсем валли. Манӑн та 
пӗр анчӑк пур, пӗтме маннӑскер. Ҫавӑн валли туянса килсе па- 
мӑр-и?

— А ра, эпе мён-ҫке-ха, кӳршёри проект тӑвакан кӑнтӳртӑн, Сй- 
рӗн опыта вӗренме тесе килнӗччӗ, — аса илтертӗм эпӗ.

— Пӗлетӗп, пӗлетӗп, ҫавӑнпа пушшех пысӑк тав сире... — хул- 
пуҫҫинчен юлташла лӑпкаса ӑсатса ячё мана шеф. — Пӗр япалана 
ан манӑр вара...

— Ж урнала ҫы рса хуыа-и?
— Во, тӗрӗс. Иӗрке тени ку чухне питӗ кирлӗ, тусӑм!
Эпӗ тухрӑм. А нчах лавккана ш ӑмӑ туянм а каймарӑм, хамӑр 

кантура ҫул тытрӑм. Тен, пирён ш еф эпӗ командировкӑран мӗншӗн 
ҫав тери хӑвӑрт таврӑннине ӑнланӗ. Х аллӗхе унӑн йытӑ ҫук-ҫке...

АСАННЕ ҪУРӐААТЬ

— Анато оль Виктӑрч, тухма юрать-и?
— А ҫта?.. Хм, каҫарӑр. П аллах, юрать.
— М ана та юрать-и? Нумайлӑха мар эпӗ. Тухатӑп та кӗретӗп...
— Манӑн та йӑпӑртлӑха аптекӑна кайса килмелле. Асанне вал

ли валокардин кирлӗ, хӑй ҫӳреймест, ватӑлнӑ. Куҫ хупса иличчен 
каялла таврӑнатӑп, А натоль Викторч, э?..

—  Ҫав тери вӑрӑм  калама кирлё мар, хам ах ӑнланатӑп эпӗ. 
Кайӑрах.

— К аҫарӑр, А натоль Викторч, манӑн тата...
— О-о-о!.. Ю рать! Тухӑр! Кӗрӗр! Аптека! Ватӑлнӑ! Юрать!!!
— Мён юрать?
— Мӗн тӑвас тетӗр, ҫавна тума юрать.
— Киле кайма та-и?
— Ю рать. Тулькӗш  ыран вӑхӑтра килӗр.
— Спаҫҫипах сире, А натоль Викторч. Анчах, сӑмах май, манӑн 

ыран кӑш т каярах килсен аванччё те...
— Ю рать. К аярах килнӗ хыҫҫӑн ҫех вӑхӑтра ҫитӗр.
— Спаҫҫип сире. Чӑн та... Тен, вӑхӑтра ҫитнӗ хыҫҫӑн эпӗ пӗр 

сехетлӗхе поликлиникӑна кайса килӗп?
— Ю рать. Ёҫ кунӗ вӗҫленнӗ ҫӗре ӗлкӗрӗр вара.
— П аллах. Анчах... Енчен, эпӗ ыран ӗҫрен иртерех каяс-тӑк, 

эсир хирёҫ пулмӑр-ши? Пуҫ ы ратать, чӑнах, ҫурӑлса каяс пек, ап
тека ватӑ, асанне хамӑр ҫы вӑхра ҫук. Анато-о...

— Ю рать, юрать. Виҫмине ӗҫе вӑхӑтра тухӑр вара.
— П аллах. Э-э... апат вӑхӑтӗнче пӗр виҫӗ сехет кӑна...
— Ю рать тенӗ, ю рать... Анчах, пӗлетӗр-и, эпӗ сиртен эрнекун 

ӗҫе ирех ҫитме ыйтнӑ пулӑттӑм.
— П аллах, ара, паллах! Кун пирки сӑмах та пулма пултарай- 

масть. Кирлӗ-тӗк — эпӗ яланах... Калӑр-ха, эрнекун пӗр-пӗр комис- 
си килмест пулӗ те?

— Ҫук, ҫук, ан пӑлханӑр.
— А хӑ... Эппин, тен...
— Ҫук, ҫук, эрнекун ирех килме ыйтатӑп сиртен.
— А нланм алла... Тен, ман вырӑна...

Сук! Саикина эпӗ яслйнё ача лӗҫме янӑ. Эайчиковӑн эрнёкӳМ 
хунямӑшӗ чирлемелле... Пӗр сӑмахпа, главкран шӑнкӑравласан, те
лефон тытакан никам юлмасть.

— М ӗнле вӑл — юлмасть? Эсир хӑвӑр тата?
— Эпӗ-и? Эпӗ эрнекун пулаймастӑп.
— Питӗ кирлӗ ӗҫ-им?
— Ёҫӗ-и? М ӗнлерех ӑнлантарам-ш и сире... Пӗр сӑмахпа, ва- 

локардин аякра, аптека ватӑ. Пуҫ хупса иличченех асанне ҫурӑлса 
кайм а пултарать... Анлантӑр-и?

К О М А Н Д И Р О В К А

(Игорь Ярославцевран)

— Ҫапла вара, пӗтӗмӗш ле илсен, ӗҫпуҫ чаплах мар, — терӗ 
юлашкинчен пай пуҫлӑхӗ Варфоломеев, аптӑранипе аллисене сарса 
ярса. — Яснозоринска сан хӑвӑнах кайма тивет, урӑх ҫын ҫук.

Никодимова ку хыпар савӑнтармарӗ.
— Яснозоринска-и?! — пӑш ӑрханса ы йтрӗ вӑл. — Ку вӑхӑтра 

мён тум алла унта? Ю ханшывӗ халь чӗркуҫҫи таран ҫеҫ, унта та 
пулин ш апасем кӑна. Упре-пӑван тесен, талӑкӗпех канӑҫ памаҫҫӗ... 
Ҫук, Яснозоринска кайм алла мар, ҫул укҫине пустуй пӗтерни ҫех 
ку. Х ӗлле тесен вӑт. Вӑрманта йёлтӗрне уҫӑлса ҫӳреме пулать, су- 
нара тухма, кайран — мунчана... Ҫулла — ҫук, — килӗшмесӗр 
пуҫне сулкаларӗ вӑл, — ы тла кичем унта.

— А ра, паллах, Яснозоринск вӑл Сочи мар. А нчах эпё сана 
канм а мар, ӗҫпе яратӑп-ҫке. План тулмасть пирён, вёсем вара кир
лё япаласене пире халь те тӑратман-ха, — ӑнлантарчӗ Варфоло
меев. — Кӗҫех квартал пӗтет, Яснозоринскран ҫав-ҫавах пёр хыпар 
ҫук. Ҫыру та, телеграм ма та мён чухлӗ ятӑм ӑр  — вутта лексе ҫун- 
чӗҫ тейён. Телефонпа та ҫы хӑнма ҫук иҫМасса, таҫта шуйттан шӑ- 
тӑкӗнче вырнаҫнӑ поселокӗ...

— Тӗрӗс! — ҫирӗплетрӗ Никодимов. — Чӑн-чӑн шуйттан шӑ- 
тӑкӗ. Вӗсемпе ҫыхӑниччен Париж па вунӑ хут калаҫса илме пулать.

— Ҫавӑнпа, Никодимов, сан каймах тивет, — ҫирӗппӗн каларӗ 
пуҫлӑх. — Ёҫрен хакли ҫук. П айра урӑх никам та юлмарӗ, леш 
каччӑ... М ӗнлеччӗ-ха ун хуш амачӗ? Ҫав кӑна.

— Сысоев-и?
— А хӑ, Сысоев. А на яраймӑн ӗнтӗ. Ҫ амрӑк вӑл, ӗҫе хӑнӑхай- 

ман-ха, ҫынпа путлӗн калаҫаймаст,ь. Пӗтӗм ӗҫе пӑсса хурӗ. Эс ва
ра — манӑн ЗА М , пултаруллӑ ҫын, пурне те пӗлетӗн, ӑна-кӑна еп
лерех м айлаш тармаллине аван чухлатӑн...

— Ун пирки ӗнтӗ, паллах... — кӑм ӑллӑн пуҫне ухса илчӗ Нико
димов. — Ёҫ тесен, тем тум а хатӗр эпӗ. Ҫапах ниепле те, ну, ни- 
мӗнле те каяйм астӑп халь Яснозоринска. Кунти ӗҫсене тӑрламал- 
ла ман, ҫитменне, пулӑ та ҫук унта... — хӑйӗннех печӗ вӑл. — 
Вӑт, калӑпӑр, Старореченска тесен. Пётӗм кӑм ӑлтан тухса вӗҫтерӗт-

тӗм! Вӑлта та илме юрать унта. Пӗлетӗр-и, яран кӑна ш ыва — 
хулки путса та анать. Хыпать-тӗк хыпать унта пулӑ, ҫур сехетре 
пёр витре ним мар тытатӑн.

— Пӗр витрех-и? — ӗненесшён пулмарӗ Варфоломеев.
— Лайӑхрах чухне — иккӗ те! Ҫанталӑкран килет. Уланкӑсем! • 

Ҫупахсем! Партассем! Кӑртӑшӗсем! Турӑҫӑм, мӗнлисем кӑна ҫук! — 
Никодимов ёнтӗ ҫак асаилӳсемпе темле хӑпартланса, хавхаланса 
кайрӗ.

— Король кӑртӑш ӗ, патша кӑртӑш ӗ, бояр кӑртӑш ӗ... Тата тем- 
лисем те унта, никам пӗлсе пӗтерес ҫук. Кайран хам ӑра кирлӗ ҫын- 
семпе кӑвайт умӗнче ларатпӑр. Ш ӳрпи — каш ӑка ҫӑтса ярӑн... 
Вӑт, ырлӑх-тӑк ырлӑх унта, ӗҫ те ӑнӑҫлӑ пырать вара...

Пай пуҫлӑхӗ Варфоломеев, ЗАМ не тӑнланӑ май, темскере лён- 
карт ҫӑтса ячӗ, хӑй ӑссӗн пӑртак ш ухӑш ласа ларчӗ. Куҫё йӑлтӑр- 
татма тытӑнчӗ унӑн.

— Нивушлӗ кӑртӑш сем ҫавӑн чухлӗ нумай тӗрлисем пулаҫҫӗ?
— Эй, пулмасӑр! — каҫса кайса калаҫрӗ Никодимов. — А к ҫа- 

кӑн тӑрш ш ӗ тата!— аллисене сарса ячӗ вӑл, анчах ҫавӑнтах каялла 
пӗрсе хучӗ. Ну, кӑна эп ытлашширех-ха. Ш ӳрпе валли вӗтӗ пулӑ 
пушшех селӗм ... •

— А мана хыпаҫҫӗ-и? — хыпаланса ыйта пуҫларӗ Варфоломеев.
— Тӑнран тухсах! — ӗнентерчӗ. Никодимов. — А манӗсене вара 

кашни чул айӗнче тупма пулать. Хӑйсене туртса кӑларасса юри 
кётсе выртаҫҫӗ, шельмӑсем.

Варфоломеев пуҫне канӑҫсӑррӑн пӑркаласа илчӗ, сарлака ал 
лапписене сӗтел ҫине хурса, тата тепӗртак ш ухӑш ларӗ те, татӑклӑн 
каларӗ.

— Эппин, юрать. Сан май килмест-тӗк, Яснозоринска Сысоевах 
ярӑпӑр. Тепёр тесен, тӗрӗслесе пӑхма вӑхӑт ӑна. ПултаратЬ-и, пул- 
тараймасть-и — курӑпӑр. Старореченска вара... хамӑн кайма ти
вет. Нимӗн те тӑваймӑн... Вӗсем те кирлӗ япаласем  вӑхӑтра парса 
тӑма пӑрахрёҫ-ха темскер. Вӑхӑчӗ ҫиҫӗмле ш ӑвать, квартал вӗҫ- 
ленсе пырать. Ёҫӗ ман кунта та мӑй таран та, ҫапах, мӗн тӑвӑн... 
Производствӑшӑн пуринчен ытларах тӑрӑш малла.

Никодимов унпа килӗшсе пуҫне сулчӗ, анчах кӑмӑлӗ, темшӗн, 
пӑсӑлчӗ унӑн.

.— Спиннинг илме ан манӑр, — тунсӑхне пусарса каларӗ вӑл. — 
Ю ханшыв сарлака унта, ывӑтмалӑх пур.

— Чӑнах-и? Спиннингпа та тытма пулать-и? — пушшех хӗпӗр- 
терӗ Варфоломеев. — Ку — питӗ лайӑх. Эппин, илетӗпех. Пӗр-ик 
сехет вӑхӑт тупатӑпах пулла кайса пӑхмашкӑн. Тен, ш ӳрпелӗх те 
тытӑп-ха.

— Эй, тытмасӑр! Тулӗк эсир тӳрех Милехинпа ҫыхӑнӑр. Леш 
план пайӗнчипе.

— П аллах, плановиксемсӗр епле-ха, — килӗшрӗ Варфоломеев.
— Эп урӑххи пирки... Мнлехпн вӑл — чӑн-чӑн спец. Аҫта мӗн- 

ле пулӑ пуррине веҫех пӗлет.
— П аянах тухса каятӑп! — сӗтел хушшинчен ҫӗкленчӗ Варфо

ломеев. — Ш ел, самолет вӗҫмест унта. Пуйӑспа ҫӳресе мӗн чухлӗ 
вӑхӑта сая ям алла. Э-э... К вартал вӗҫленет тетӗп-ҫке... План ҫу- 
нать...

X Ӑ Н Ӑ X Р Ё

(М арсель Салимовран)

Ц еха ҫӗнӗ ҫын килчӗ. Ҫамрӑкскер, тин кӑна профтехучилищӗ- 
рен вӗренсе тухнӑскер. Вӑл мастер патне хӑю сӑррӑн пычӗ те сыв- 
лӑх сунчӗ. М астерӗ, яланхи пекех, таҫта васкать.

— А к ҫак станока паратпӑр сана, — терӗ вӑл ҫамрӑка. — Ку 
вара, — туслӑн ҫапса илчӗ юнашар тӑракан рабочие хулпуҫҫин- 
чен, — сана ӑс параканни пулӗ. Наставник, эппин... Ну, вӗрен ӗҫ- 
лёме! Ман канаш лӑва васкамалла-ха.

Н аставник текенни качча алӑ пачӗ:
— П аллаш ар: Заки  Закийч.
— Ренат, — ятне пӗлтерчӗ ҫамрӑк.
— М алтанлӑха, Ренат, атя-ха, тухса туртса ярар. Унта ӗҫ пир

ки калаҫса татӑлӑпӑр.
Ренат темшӗн килӗш мерӗ.
— А тя, атя! — ҫине тӑчӗ Заки  Закийч. — П ӑлхарсен сигаре- 

чӗпе хӑналӑп.
— Туртмастӑп эпӗ.
— Туртмастӑ-ӑн? Пачах-и?!
— Ку таранччен пирус тавраш не ҫӑвара хыпса курман.
— Эт-те-те-е! — те тӗлӗнчӗ, те кӑмӑлсӑрланчӗ Заки  Закийч. — 

Ю рӗ, юрӗ. Эп вара тухса м ӑкӑрлантарса ярам-ха. Реж им манӑн, 
хе-хе, вӑхӑчӗ ҫитсен, ниҫта кайса кӗме ҫук. Эс кунта усӑсӑр ан тӑр, 
хӑнӑхкала ӗҫлемеш кӗн. Таврӑнсан, хӑшпӗр вӑрттӑнлӑхсене уҫӑп.

Ренат хаваспах ӗҫе пикенчӗ. Ҫункава пуҫтарчӗ, ӗҫ хатӗрӗсене 
те хатёрлесе ҫитерчӗ, анчах кӗрлеттерсе ям а тӑхтарӗ. Наставник 
тем калӗ, терӗ.

Ҫур сехетрен Заки  Заки$ч таврӑнчё.
— Эппин, ҫӑвара хыпса курман тетӗн-ха? — паҫӑрхи калаҫӑва 

м алалла тӑсрӗ вӑл. — Аван. Тӗрӗс тӑватӑн. Табак вӑл, пёлетӗн-и...
Н аставник вара чӗлӗм туртнин сиенӗ ҫинчен тепёр врачран та 

лайӑхрах ӑнлантарса пачӗ Р ената. Унтан сехечӗ ҫине пӑхса илчӗ те:
— А к тамаш а, кӗҫех апат вӑхӑчӗ ҫитет, — терӗ хыпӑнса. — 

Унччен тухса туртам-ха. А пат лайӑхрах анать кайран.
А пат хы ҫҫӑн Заки  Закийч Р ената ӗҫлеме ирӗк пачӗ те хӑй кал

лех цехран тухрӗ, сигаретне м ӑкӑрлантарса ячӗ. Вӑл килнӗ ҫӗре 
Ренат... икӗ станокпа харӑс ӗҫлетчӗ ӗнтӗ.

—  Маттур! — мухтарӗ ӑна наставник. — Х ӑнӑхатӑн, эппин.
Хӑй тепӗр чӗрӗк сехетрен каллех сигаретне туртса кӑларчӗ.
— Хамӑн станока чармастӑп, — ш ахвӑртрӗ вӑл тухас умён.
Ҫапла ҫӗнӗ йёрке тӗвӗленчӗ. Ренат икӗ ҫыншӑн ӗҫлет, Заки

Закийч хӑйшӗн те, ҫамрӑк тусёшён те туртать.
Кунсем, эрнесем, уйӑхсем иртрӗҫ. Пӗррехинче вара... Заки  

Закийч, яланхи пекех. туртакансен пӳлӗмне станокне чармасӑрах 
таплаттарчӗ. Хайхи пӑхать: Ренат та ун хыҫҫӑнах пырать.

— Эс тата ӑҫталла? — тёлӗнсе ыйтрё Заки  Закийч. — Станок- 
сене ма чарса лартрӑн?

Х уравлас вырӑнне Ренат сигарет туртса кӑларчӗ кӗсйинчен.
— Эс мӗн?! Чӑнахах-и? — ҫӑварне карса пӑрахрӗ наставник.
— Ҫӗнӗ ҫын мар ӗнтӗ зпӗ текех, — терӗ лӑпкӑн Ренат. — Ёҫе 

хӑнӑхрӑм, производствӑри пӗтӗм вӑрттӑнлӑхсене пёлсе ҫитрӗм..,

КУРНИ-ИЛТНИНЧЕН

« 0 =

УПАШКИ: —  Пёлетён-и, паян роман ҫырса пӗтертӗм эпӗ.
АРАМЕ: —  Аван. Анчах эсё мёншён симёс сухан туянса хуман!

Вагон тамбурёнче пёри открытка сутса тёрать.
—  Мён хак! —  ыйтать пёр пассажир.
Сутаканӗ пӳрнисемпе тем кӑтартать.
—  Анланмарӑм, —  хулпуҫҫине сиктерет пассажир.
Лешё каллех пу'рнисене вылянтарать.
—  Ҫапах та ӑнланаймастӑп, йёркеллёрех кала-ха эсё, —  тет пасса

жир.
—  Курмастӑн-им, нимуй эпӗ! —  тарӑхса кӑшкӑрса ярать сутаканё.

—  Укҫа ытларах чик, —  тет арӑмӗ пулла кайма хатӗрленекен упёш- 
кине. —  Паян лавккана карп курсе кипеҫҫӗ, вӑл ҫӑрттанран хаклёрах.

—  Атте, Байкал ӑҫта! —  ыйтать улттёри Ванькка.
—  Аннӳнтен ыйт, —  тавӑрать лешё. —  Килти япаласене веҫех вёл таҫ- 

та пере-пере чикет.

—  Пёлетён-и, Иван Макарчё мёшёрне доха туянса панё. Пин тенкё 
ытла тёраканни, —  пёлтерет арёмё упёшкине.

Упӑшки чӗнмест, аллине хаҫат тытать те вуланҫи тёвать.
—  Герман Ксенофонтёч тата хӑлха ҫакки парнеленё, —  малалла ка

пать арёмё. —  Пӗчӗкскер кӑна, виҫҫор аллё тенкё тёрать.
Упӑшки хаҫатне шатёр-шатёр ҫаваркалать.
—  Виссарион Веняминч вара...
—  Капа тӳрех, миҫе тенкё кирлё сана!! —  хаҫатне сӗтел ҫине шал! 

пёрахса ыйтать упёшки.

—  Тавах сире, тухтӑр. Эсир хушнине пурнӑҫласа пыгам та тинех сы- 
валтӑм.

—  Мӗн тенӗччӗ-ха эпё!
—  Эмел туянма рецепт панӑччӗ мана. Туянтӑм. Эмел кӗленчи ҫине 

вара ҫапла ҫырса хунӑ: «Пӑккине тачӑ хупса усрамалла».

Пӗри юлташне таҫта ҫёр чӗтренни ҫинчен каласа парать.
—  Шутсӑр хӑрушӑ вӑл. Ачасем йӗреҫҫӗ, хӗрарӑмсем ҫухӑраҫҫӗ, кан- 

тӑк ванать, сӗтел-пукан кисренет...
—  Мӗнех вара, —  алӑ сулать итлекенӗ, —  унашкалли ман килте каш

ни уйӑхрах иккӗ пулса иртет. Еҫ укҫи илнӗ кунсенче...

Кӑкшӑмра канакан ашшӗ ывӑлӗпе Атӑл хӗррине уҫӑлса ҫӳреме тух- 
нӑ. Уткаланӑ май вӑл ачине ҫитӗнсен нам пулмалли пирки ӑс панӑ.

Тахӑш самантра вӗсем пейзаж ӳкерекен художник патне ҫитсе тӑнӑ.
—  Куратӑн-и, ывӑлӑм, —  тенӗ ашшӗ, —  ҫын, авӑ, фотоаппарат туя- 

наймасть те, килёшнӗ вырӑна асӑнмалӑх ӳкерсе илессишӗнех мён тери 
нушталанать.

—  Эсир пӗтӗмпех эрехе пула чирлетӗр, —  тенӗ врач пациента.
—  Турран килесшӗ! —  тарахса кайнӑ ҫын. —  Ялти хвершӑл ҫапла 

каланӑччӗ мана, районти врач та ҫав юррах юрларӗ, халӗ, акӑ, эсир те... 
Чир-чӗре пӗлекен пёр тухтӑр та ҫук-шим тӗнчере!

Тем сӑлтавпа-ҫке, пӗр ялта хӗрӳ ӗ ҫ  вӑхӑтӗнчех пуху ирттермелле 
пулнӑ. Халӑх, паллах, палӑртнӑ вахата пухӑнман. Бригадир пурпӗр аптра- 
са ӳкмен.

—  Кунта килнисенчен Тӳшек Ваҫҫи вӑранмасӑр икӗ талӑк, урӑхла 
каласан, пӗрре выртсах ҫичё ҫыншӑн ҫывӑрма пултарать. Кушак Мӗтри 
хӑй валли пӗҫертнё чухне харӑсах виҫӗ михӗ тырӑ йӑтать, эппин, пӗччен 
виҫӗ ҫынна тӑрать. Пасар Укҫини кунепе пач чарӑнмасӑр пуплеме хатӗр, 
ӑна пилӗк хсрарӑмпа танлаштаратпӑр. Мӑян Петӗрӗ шӑп икӗ ҫул ниҫта 
та ӗҫлемест, ҫак вӑхӑта о т п у с к 'карчёпе шутласан, шӑпах хӗрӗх сакӑр

ҫыншӑн каннӑ. Ҫӑпала баҫлейё пӗрре ларса вунӑ чашӑк пӑтта ним мар 
ҫисе ярать —  тата вунӑ ҫын тупӑнчӗ хайхи, —  сасӑпа шутлам пен тӑвать 
бригадир, унтан районтан килнё ҫынна капать: —  Капла пӗтӗм бригада 
чухлӗ йыш пуҫтарӑннӑ, пухӑва уҫма та юрать ӗнтӗ, —  тет.

Ялта пӗри така ҫухатнӑ.
—  Эс курман-и ӑна! —  ыйтнӑ вӑл урам вӗҫӗнче пурӑнакан Якуртан.
—  Ш урӑ тӗслине-и! —  ыйтнӑ лешӗ.
—  Ахӑ.
—  Ҫамки ҫинче —  хура пӑнчӑ!
—  Ахӑ, ӑхӑ.
—  Сылтӑм мӑйраки хуҫӑк!
—  Ахӑ ҫав.
—  Ҫук, ман картишне унашкал така кӗмен, —  татӑклӑн каланӑ Якур.

—  Бокс пек лайӑх спорт ҫуках ҫав.
—  Эеир боксер-им!
—  Ҫу-ук, шӑл тухтӑрӗ.

Актер арӑмне савӑнса пӗлтерет:
—  «Чӑн-чӑн ухмах, тӑрлавсӑр тип», терё мана паян режиссер!
—  Уншӑн мён хёпӗртемелли!
—  Ара, ҫӗнё пьесӑра ҫавнашкал роль пур-ҫке.

Пӗр иртен-ҫӳрен шыва путакана туртса кӑларнӑ.
—  Итле-ха, вӑл санӑн пурнаҫна ҫӑлчӗ, парар ӑна вунӑ тенкӗ, —  сӗннӗ 

инкекрен хӑтарнӑ арҫынӑн арӑмӗ.
—  Юрать, —  килӗшнӗ лешё. —  Анчах туртса кӑларнӑ самантра эпё 

ҫурри вилӗччӗ ӗнтё. Эппин, пилӗк тенкё парсан та ҫитӗ.

Ҫур сехет ытла троллейбус кӗтсе тӑнӑ метеоролог тарӑхсах канна.
—  Мӗншӗн расписанипе ҫӳреместӗр! —  ятланӑ вал кондуктора. —  

Сире пула ӗҫе вӑхӑтра ӗлкӗреймерӗм.
Кондуктор ку ҫыннӑн ӗҫе ӑҫта каймаллино ыйтса пёлнӗ те ҫапла ху- 

равланӑ:
—  Ара, вӑйлӑ ю р ҫурӗ те, ҫула хупласа хучӗ.
—  Мӗнле вӑйлӑ юр пултӑр! Паян иртенпе пёр пӗрчӗ ӳкмен-ҫке!
—  Ирпе хӑвӑр паян кунӗпех вӑйлӑ юр ҫӑвать терӗр-иҫ радиола, —  

ним пулман пек каланӑ кондуктор.

—  Тинех мотоцикл туянатӑп ӗнтӗ.
—  Еҫе кӗтён-им!
—  Анне харӑсах виҫӗ ҫӗрте ӗҫлеме тытӑнчӗ-ха.

Мастер рабочие ятлать:
—  Пӗр сехет ӑнлантаратӑп сана: эсӗ ӗҫе пилӗк минут юлса килни 

пӗтём цеха чӑрмантарать. Пурпёр тӑна хураймастӑн ҫакна. Эппин, апат 
хыҫҫӑн татах кӗр, калаҫӑва малалла тӑсӑпӑр.

Строительсем колхоз председателӗпе калаҫаҫҫӗ:
—  Эсир пире лроечала смета ҫеҫ хатӗрлесе парӑр. Тата кирпӗч, це

мент, йывӑҫ тупӑр. Хӑйӑрпа известь курсе килӗр. Укҫа вӑхӑтра куҫарса 
тӑрӑр. Ёҫлекенёсем те колхозранах пулччӑр —  пирӗн рабочисем ҫук. 
Вара-и! Вара эпир сире мамент туса парӑпӑр ку объекта.

Вунӑ ҫухрӑм ҫӳллӗшӗнче вӗҫекен самолет аэропорт патнелле ҫыв- 
харса пырать. Пилот хулари хӑй пурӑнакан урама сӑнать. «Ну, ку Ма- 
руҫа, —  тарӑхса мӑкӑртатать вӑл, —  каллех кӳршӗ Йӑванпа калаҫса тӑ- 
рать...»

—  Командир, —  илтӗнсе каять ҫак самантра штурман еасси,— аялал- 
ла анма вӑхӑт. Умра —  аэродром.

—  Аҫта! —  тӗлӗнет пилот. —  Эпӗ нимӗн те курмастӑп-ҫке!

Ашшӗ пиллӗкри ывӑлне ӑс парать:
—  Пилӗк пус та укҫах вӑл, ачам, перекетлӗ тыткаламалла ӑна.
—  Троллейбусра ҫавӑнпа билет илместӗн-и эс, атте!

—  Асанне, ҫӳҫ ҫынна мӗншӗн кирлӗ!
—  Илемшӗн.
—  Эппин, пуҫ ҫинче чечек ӳстермелле.

Амӑшӗ хӗрачине алӑк янахӗ ҫумне тӑратнӑ та ҫу каҫа мӗн чухлӗ ус- 
нине тӗрӗслет.

—  Анне, пирён мачча каллех ҫур шит аннӑ, —  тёлӗнет хӗрача.

С Ӑ Н А Н И С Е М
\

Йытӑсем хушшинче те йытӑсем пур.

«Еҫрен ан хӑр, вӑл хӑй санран хӑртӑр», —  калама юратать Ҫӑпала 
Куҫми.

«Ҫакӑнта ҫуркунне вӑтӑр пин тӗп йывӑҫ лартнӑччб, вӗсенчен... виҫё 
качака ӳёсе ҫитённӗ»,— тӗлённӗ, тет, ял Совет председателӗ уя тухсан.

Кулине инке лаҫҫинче ҫуркуннс шыв тумлать, кӗркуннс —  аншарли.

Ҫын хыҫҫӑн кайма хӑнӑхнӑ: вӑл пусса сиксен те, ӑна путичченех пӑхса 
ӑсатнӑ.

У
Укҫа чун кастарать.

Гений вӑл —  питӗ чӑтӑмлӑ ҫын. Никам йышӑнман гений— тӑванӗсен 
чётӑмлӑхё. Ҫурма йышӑннӑ гений— редакторсен чӑтӑмлӑхӗ.

ҪУЛТАЛӐК ВЁҪЁНЧЕ..

...И. конструктор-инженер хӑйӗн сӑмахне ирттерсе пурнӑҫпанӑ. Вӑп ӗҫ 
вӑхӑтӗнче ҫулталӑкра упӑшкипе ачисене, хуньӑшӗпе хунямӑшне, йӑмӑ- 
кӗпе пиччӗшне икшер свитер ҫыхса пама пулнӑ пулсан, чӑннипе, вӗссм- 
сӗр пуҫне кумӑшне те ҫыхса панӑ.

...М. гражданина ҫӗр варринчех больницӑна леҫме тивнӗ. Врачсем ӑна 
ӑшӑ ҫапнине палӑртнӑ. Ҫӗнӗ ҫул умён М. хваттерне 10 градус таранах 
ӑшӑтма тытӑннӑ иккен.

...Н. гражданин Кӑнтӑр поселокӗнчи пасарта джинсы текен ҫирӗммёш 
йӗм сутнӑ. Суд тенкелӗ ҫине хӑй ахаль йӗмпех ларнӑ.

...Снабпромсельтексмаш кантурӗн снабженецӗсем сӑмах татнӑ хыҫҫӑн 
алӑ ҫапма пӑрахнӑ, ун вырӑнне стакан шаккама тытӑннӑ.

...К. хулинчи СМУра ӗҫе юлса пыракансене тивӗҫлӗ наказани пама ты- 
тӑннӑ: халӗ вӗсене доминолла выляма лартмаҫҫӗ.

—  П. гражданин аллине пӗҫертсе янӑ. Ҫ. —  К. районӗнче вӗри шыв 
уйӑхё-уйӑхӗпе паманран вӑл кранран сивё шыв кӑна мар юхма пулта- 
рассине маннӑ-мӗн.

К А П К Ӑ Н  С А О В А Р Ё

М АСКА —  кӗҫҫе пит Ҫӗнӗ ҫул каҫ уҫҫӑнах кӑтартма пултаракан сӑн.

£ЛКА —  Чӑвашла сӑмах пур ҫёртенех вырӑсла каланӑшӑн чёлхеҫӗсем 
ятламан пӗртен-пӗр йывӑҫ ячӗ.

БАЛ-МАСКАРАД —  йӑпӑлтие пуҫлах умӗнче хӑйӗн пултарулӑхне нихӑ- 
ҫанхинчен ытларах палӑртма май паракан вырӑн.

ХЁЛ МУЧИ —  пуҫлӑха та халӑх умӗнче ташлаттарма хӑраман кӗҫӗн сот
рудник.

М АМ АК —  Ҫӗнӗ ҫул каҫ юр та, сухал тэ, сурӑх тирӗ те пулма пултаракан 
япала.



ЛЕШ ТӖНЧЕРЕ—МУЛ ТӖНЧИНЧЕ

« К И Р Л Ё »  П Р О Ф Е С С И

М айкл Грэддин, хӗрӗхрен иртсе пыракан тӗреклӗ арҫын, ҫӗрӗ- 
пех ҫы вӑраймарӗ. А ра, хӗл сивви витӗрех илет ҫав. А ял  енчен ӑшӑ 
ҫапать-ха, ҫиелтен вара ҫил ачи тустарать. Ю р та пулин таҫтан 
ш ӑтӑк тупать, хӗве кёрсех ыш ыш лантарать. Ҫитменнине, вентиля- 
ци реш утки, чугунран тунӑскер, ҫурӑма касать. Ун ҫине, ҫемҫе 
пултӑр тесе, ҫӗтӗк хурас — метроран тухакан нӳрӗ сы влӑш  ҫулӗ 
хупланать, кӑшт та пулин ӑш ӑнасси ҫинчен ан та ш утла вара. Ҫак 
вырӑншӑн ӗнер икӗ арҫынпа ҫапӑҫни те харам а каять.

Ирхине вуннӑ тӗлнелле ҫанталӑк кӑш тах ҫемҫелчӗ, ҫӗрле ҫуса 
тултарнӑ юр ирӗлме тытӑнчӗ. М айкл тин пӑртак кӑтӑш  пулчӗ. А н
чах ҫак ы рлӑх нумая пымарӗ, вал такам  пилӗкрен аяларахран хы- 
тӑ тапнипе вӑранса кайрӗ. Ҫилли тулса ҫитнӗ М айкл вӑшт ҫеҫ сик- 
се тӑчӗ. Путсӗре лайӑх кӑна тӑн кӗртесшӗнччӗ вӑл, анчах ун 
умӗнче... полисмен тӑрать иккен. Ҫук, М айкл полисменран хӑра- 
масть, пачах урӑхла, савӑнсах ӑна самӑр питӗнчен ҫутӑлтарса 
ярӗччӗ. Вара ӑна хупса хурӗччӗҫ, ҫапла майпа, темиҫе кун кӑна 
пулин те, ӑш ӑ ҫӗрте пурӑнмаш кӑн май килӗччӗ. А нчах паян поли- 
ципе хирӗҫнинчен те усси ҫук: кӗҫӗр Ҫӗнӗ ҫул пуҫланать-ҫке, уяв 
умён, шел, вак-тӗвекш ӗнех ҫынна хупса лартмаҫҫӗ...

— Х алех тасал ман участокран! •— хуш рӗ полисмен, ҫӑварӗн- 
чи резинкӑна ю лхавлӑн кавлесе.

Мён тӑвӑн... Тепӗр тесен, кӑнтӑрла ҫитнӗ ӗнтӗ, кӑшт-кашт ҫырт- 
каласа илмешкӗн вӑхӑт.

М айкл, кутам кка ҫыхса хунӑ пӗчӗкҫӗ урапана туртса, ҫывӑхри 
сквера уттарчӗ, хӗрпе каччӑ тем чёвӗлтетсе ларакан  сак  пуҫне 
пырса вырнаҫрё. Пӗлет вӑл: хырӑнман, чы лайранпа ҫӑвӑнманран 
чӳпӗкленнӗ ҫӳҫлӗ, япӑх тумлӑ ҫынпа юнашар ҫамрӑксем нумай 
лараймёҫ... Чӑнах та, темиҫе минутранах хӗрпе каччӑ тӑчӗҫ те, пу- 
ҫёсене йӗрёнчӗклӗн пӑрса, айккинелле уттарчӗҫ. М айкл кутамккине 
уҫрӗ, аллине чиксе, унта тем пӑтратрӗ. Мур илесш ӗ, ҫимелли пӗр 
тёпренчӗк те юлман иккен. Укҫа тесен, кӗсьене хыпаш ламасӑрах 
паллӑ: унӑн паян пёр пенс та ҫук. Мён тум алла капла? Скверпа

хирӗҫри банк ҫинчи сехет вуниккӗ тинтерех кӑна иртнине кӑтар- 
тать. Эппин, кӗлмӗҫсене пулӑш акансем  яш ка валеҫсе пама тытӑ- 
ниччен тата икӗ сехете яхӑн...

А птранӑ енне, М айкл сак ҫине тӑсӑлса выртрӗ. Ёнер кунӗпе ӗҫ 
ш ы раса ҫӳрерӗ те, ури халӗ те сӑрлатм а пӑрахманнине кура ка- 
нас терӗ.

Тепӗр сехетрен вӑл тӑчӗ те пиллӗкмӗш  авеню еннелле утрӗ. 
Кирлӗ ҫӗре иккӗччен чы лай м аларах ҫитрӗ пулин те, черет вӑ- 
рӑмччӗ ӗнтӗ, юрать-ха пӗр паллакан ҫапкаланчӑк ӑна хӑй умне тӑ- 
ратрӗ.

Иӗрӗнсе пӑхакан м ӑнтӑркка повар хут чаш ӑка яш ка ярса пани- 
пех ҫы рлахм арӗ, тата сендвич тыттарчӗ.

—  А птрам асть пирӗн уяв апачӗ! — савӑнса куҫ хӗсрӗ паллакан 
ҫапкаланчӑк. — Эй, эс илтнӗ-и, паян каҫпа та апат ҫитереҫҫӗ, тет.

М айкл ӑна тимлесе тӑмарӗ, ш алти кӗсйинчен каш ӑк кӑларса, 
яш кана лӗрӗплеттере пуҫларӗ. «К аҫхи апат ҫитерни лайӑх-ха, — 
ш ухӑш ларӗ вӑл, тротуар ҫумӗпех иртекен йӑлтӑркка лимузинсене 
ӑмсанса пӑхса. — Ы ран мӗн тум алла тулӗк? Кантурсем хупӑ, ӗҫ 
ш ыранин усси ҫук. М етрона кӗрсе, ҫынсене ҫаратма та май килмест 
иҫмасса. А ра, унта кӗмеш кӗн укҫа кирлё-ҫке...»

Ҫак самантра тин ҫеҫ иртсе кайнӑ лимузин, темшӗн, инҫех мар 
чарӑнчӗ те, кутӑн чакса М айклпа юнашар ҫитсе тӑчӗ. М ашинӑран 
тӗреклӗ арҫын тухрӗ.

— М айкл, эсӗ-и ку? — ы йтрӗ вӑл тӳрех.
М айкл ӑна пӗр хуш ӑ нимӗн ӑнланмасӑр пӑхса тӑчӗ.
—  Фрэнк! Фрэнк! Кэмпер! Командир! — савӑнса кӑш кӑрса ячӗ 

вара.
—  Мӗн тӑватӑн эсё кунта? — ы йтрё Ф рэнк, ҫавӑнтах хӑех тав- 

ҫӑрса илчӗ. — А пла иккен-ха санӑн пурнӑҫу...
—  Ҫапла ҫав, Ф рэнк... э-э... Кэмпер мистер. Виҫҫӗмӗш ҫул ӗн- 

тӗ ёҫ тупаймасӑр нуш аланатӑп.
—  Епле-ха капла? —  тӗлӗннӗ пек пулчӗ Ф рэнк. —  Ачи эс пул- 

тараканскерччӗ-ҫке. М иҫе хӗсӗк куҫа леш  тӗнчене ӑсатрӑн-ха 
Вьетнамра?

М айкл нимӗн калам а аптӑрарӗ. Чӑнах, те м ухтанм алла ун чух- 
нехи ӗҫсемпе, те пы тарм алла вӗсене. Тепӗр тесен, Ф рэнкран пытар- 
ма кирлӗ мар, вӑл хӑй пӗтӗмпех курнӑ, хӑй хуш нӑ ҫавнаш кал ӗҫ- 
сене тум а...

—  Квалификаци манӑн чакман та-ха, анчах заводра-мӗнре урӑх 
ӗҫе пӗлни кирлӗ-ҫке, —  терё М айкл, пӑш ӑрханса.

Ф рэнк пӗр хуш ӑ ш ухӑш ласа тӑчӗ те:
— Эппин, Дсталӑху В ьетнамра чухнехи пекех-ха? — терӗ. — 

А пла-тӑк, эпё сана ӗҫ тупса пама пултаратӑп.
—  Чӑнах-и? —  савӑнмаллипех савӑнчӗ М айкл. — М ӗнле ӗҫ?
— Л айӑх, пултаруллӑ инструктор кирлё мана. А лабам а шта- 

тӗнче пӗр ш кул пур манӑн. Д иверсант... э-э... патриотсене вӗрен- 
тетӗп эпӗ унта. Чикӗ леш  енчен килекеннисене. Кайран вӗсем тӑ- 
ван ҫӗрш ывӗсене каяҫҫӗ, демократиш ӗн влаҫа хирӗҫ кёреш еҫҫӗ. Ну, 
мёнле, килӗшетӗн-и?

Килӗшмесӗр! М айклшӑн ку мён тери пысӑк савӑнӑҫ, ҫук, чӑн- 
чӑн телей  иккенне пӗлесчӗ Фрэнкӑн!

— Эп вара пирён специальность тек кирлё мар тесе... —  йӑ- 
ваш ланнӑ сасӑпа каларӗ М айкл.

— Ан аташ , каччӑ,— хулпуҫҫинчен ю лташла ҫапрӗ ӑна Ф рэнк.— 
С Ш А ра «демократиш ӗн» кёреш екен правительство влаҫра чух
не пире валли ёҫ ялан  мӑй таран пулё. Ш ы рам а кӑна пӗлмен эсӗ...

К А Л А Ҫ У С Е М

Капитализм обществи ҫӗрсе, пӑнтӑхса, арканса пынине уҫҫӑн 
кӑтартакан япаласем тӗнчери хаҫат-ж урналта кашни кунах вуншар, 
ҫӗрш ер пичетленеҫҫӗ. СШ Аран килнӗ ҫавнаш кал хӑш пӗр хыпар- 
сене «калаҫтарса» пӑхар-ха, эппин.

Полици сотрудникё Сифас Хантер нумаях пулмасть... полици- 
рен пулӑшу ыйтнӑ. Нью-Иоркри метрора ӑна ҫитёнсе ҫнтмен икё 
ҫамрӑк тапӑннӑ нккен те пистолетне, сехетне тата ҫёррине туртса 
илнё...

—  А лло, полици! Сифас Хантер калаҫать. Эпё сиртен халех ул- 
тӑ ҫынлӑ наряд ям а ыйтатӑп. Метрона, Н. станцине.

— Мёншён улттӑ? Саккӑр, тӑххӑр, вуннӑ ям алла мар-и тата?
— Пӗлмесӗр калам аҫҫӗ пуль. Иккӗн станцирен тухмалли ҫур- 

ҫӗр енчи алӑка хураллӗҫ, тепӗр иккӗш ӗ — кӑнтӑр енчине, ытти икӗ 
полицейски вара станцие ухтарӗҫ.

— Пурне те ҫав тери лайӑх пӗлетёр пулсан, ма пире чӗнетӗр 
эсир?

— Ш ӳтлесе ан ларӑр-ха, кашни минут хаклӑ.
— Мён пулса иртрӗ вара унта?
— Пӗлетӗр-и. мана ҫаратрӗҫ.
— И-и-и, ун пеккишӗнех... Мӗн пӗҫертсе кайрӗҫ хуть?
— Сехет, ҫӗрӗ. Чи япӑххи вара — пистолета туртса илчӗҫ.
— Эсир, сэр, хӑвӑр та хурахсен йӑхӗнчен пулӗ-ха, тӑр-кӑнтӑр- 

ла хёҫпӑш алпа ҫӳретӗр.
— Итле-ха, дежурнӑй! Эсё Смит сержант вӗт-ха? Тархасшӑн, 

тем аппаланса ан лар, кашни минут хаклӑ!
— Хӑ, ята та пӗлет... Тӑнла, эппин, ҫав тери ӑслӑ ҫыннӑм: 

кашни сехетпе пистолетшӑнах наряд кӑлара-кӑлара ям а тытӑнсан, 
полици йышне пирён хуларах сахалтан миллиона ҫитермелле.

— Ну, Смит, юра-ать! Манмӑп-ха куна, аса илтерёп хӑҫан та 
пулин. Хӑвӑн хваттерне ҫаратакансене ш ырама мана хуш нӑччӗ-ха...

— А ра, чим, кам терӗн эсӗ хӑвна?
— Сифас эпӗ, пиллёкмӗш  пайран.
— Ма тӳрех калам арӑн, вӑт анкӑ-минкё! Х алех наряд яратӑп, 

халех!
Даллас хулинче (Техас штачё) ашшё-амӑшёсем ачисене тӑлӑх 

ачасен ҫуртне ытларах та ытларах пама тытӑннӑ.
— А лло, муниципалитет? Норман Локетт чӑрмантарать-ха си

ре, тӑлӑх ачасен ҫурчӗн директорё. Сэр, халех пулӑш у кирлё мана, 
унсӑрӑн пётетпёр.

— Мён амакё сиксе тухнӑ тата?
— А ра, правительство чухӑнсене пулӑш ма чарӑннӑ хыҫҫӑл ҫӗр- 

ш ер ҫын ачисене пӑрахса хӑварать пирён пата. Приютра вара, хӑ- 
вӑрах пӗлетӗр, ахаль те тӑвӑр.

— Койкӑсене, салтакри пек, икӗ хутлӑ лартӑр.
— Л артнӑ ӗнтӗ, сэр.
— Кашни койка ҫине икшер ача вырттарӑр.
— Вырттарнӑ, сэр.
— Эппин, урӑх нимпе те пулӑшма пултараймастпӑр.
— Апла пулсан, апат-ҫимёҫ ы тларах туянм алӑх укҫа хуш са па- 

мӑр-ши? Иыш сехетсерен хуш ӑннӑ май...

— Ан та ӗмӗтленӗр, Локетт господин. Эпир хӗҫпӑш ал енӗпе 
вырӑссенчен мён тери кая юлнине хӑвӑрах пӗлетӗр. Вӗсене хӑва- 
ласа ҫитиччен сире паракан пулӑш ӑва ӳстерме мар, татах чакарса 
пырӑпӑр.

— Эппин, ӑҫта чиксе пӗтермелле килсех тӑракан ачасене?
— Сирӗн хӑвӑрӑн пуҫӑра ытларах ӗҫлеттермелле. Пиртен, те- 

пёр хут калатӑп, пулӑш у ан та кётёр... Чимёр-ха, аса илтём! Паян 
хула ҫывӑхӗнчи гарнизона ҫӗнӗ ҫар техники вакунӗ-вакунӗпе кӳр- 
се килчӗҫ. Ҫавсен ещ ӗкӗсене ыйтса пӑхӑр, пӗрех ҫунтарса яраҫҫӗ 
вӗсене. Ещ ӗк хӑмисенчен питӗ чаплӑ кемпингсем туса лартма пу
лать. К ӑмакасӑр, ҫутӑсӑр хӗлле сивӗ те-ха вёсенче, юр ҫӑвиччен та
тах мён те пулин ӑсласа кӑларӑпӑр.

— О’кей, сэр. Калатӑп ҫав пирӗн влаҫсем  халӑхш ӑн тӑрӑш ма 
нихӑҫан та пӑрахмаҫҫӗ тесе. Тавтапуҫ сире ы рӑ канашшӑн, халех 
ҫар командованийӗпе ҫыхӑнатӑп, эппин...

И С Т О Р И  У Р О К Ӗ Н Ч Е

— Ҫапла вара, хаклӑ ачасем, Российӑпа кӗреш есси Хӗвеланӑ- 
ҫӑн хальхи вӑхӑтри чи-чи-чи тӗп тӗллевӗ пулмалла. Мӗншӗн тесен 
Советсем ӗнтӗ демократие хирӗҫ пыраҫҫӗ, этем  прависене нимӗн 
вырӑнне те хумаҫҫӗ, пӗтӗм тӗнчене вӑрҫӑпа хӑратса тӑраҫҫӗ...

Учитель, ҫам рӑках мар пулин те, ҫар ҫынни пек янк тӳрӗ ҫӳре- 
кенскер, мён калас тенине каласа пӗтерчӗ те сӗтел хушшине лар- 
чӗ.

—- Ы йтусем  пур-и? — ы йтрӗ вӑл, ачасене куҫлӑх витӗр шӑта- 
расла пӑхса.

Пёр самант пурте ш ӑпӑрт пулчӗҫ. Унтан хы ҫалта ларакан  ача 
алӑ ҫӗклесе ирӗк илчӗ те хӑю сӑррӑн ыйтрӗ:

— Учитель господин, усал та хаяр  тетпӗр ӑна, ҫапах та мӗнле 
ҫӗрш ыв вӑл, Россия?

— Вӑл-и?— учитель ҫамкине сӑтӑркаларӗ. — В ӑл— халӗ те 
ӗлёкхи-авалхи ш айра пурӑнакан ҫёршыв. Ҫыннисем тискер кайӑк 
пекех, ӑҫта килчӗ унта апат тупкаласа ҫиеҫҫӗ, ҫӑпата сы рса ҫӳреҫ- 
ҫӗ, цивилизади ы рлӑхӗсене пач пӗлмеҫҫӗ. Мӗн ёлёкрен ҫапла пу- 
рӑнаҫҫё вёсем.

— Эппин, мӗншӗн-ха темле Совет туса хурсанах пӗтерсе тӑк- 
ман ҫав Российӑна? — кӑсӑклана пуҫларӗҫ хайхи ачасем. — Тис
кер кайӑксене пӑш аллӑ сунарҫ.ӑсем ун чухнех пӑхӑнтарма пултар- 
нӑ-ҫке?

— Тӗрӗс сӑмах, — килӗш рӗ учитель. — Ман атте калатчӗ, йёр- 
ке туса хурас тёллевпе Российӑна нумай-нумай ҫӗршыв харӑс та- 
пӑннӑ, тетчӗ.

— М ӗнле-ха вара, ҫавӑн чухлӗ йышпа пӗр патш алӑха ҫӗнтерей- 
мен-и?

—  Пӗлетӗр-и, куншӑн пӗтӗмпех хӗрарӑм сем  айӑплӑ. Упӑшки- 
сене инҫе ҫӗре ям а килӗшмен те вёсем, леш сен ирӗксӗрех каялла 
таврӑнм а тивнӗ.

— Эппин, каярах пӗтерсе тӑкмаллаччӗ Российӑна.
Учитель, ачасем ку темӑпа ҫаплах кӑсӑкланасса кӗтменскер, 

хавхаланса кайрё, каллех ура ҫине тӑрса, ӑнлантарма тытӑнчӗ:
— Тӗрёс, пӗтерсе тӑкмаллаччӗ. Ҫав тӗллевпе каярах хӑшпӗр 

ҫӗршывсем татах ты тӑҫкаласа пӑхрӗҫ вырӑссемпе. А нчах вӗсем 
хӑйсем те пит вӑйлах пулман ҫав... Вара Хӗвелтухӑҫӗнче эпир ха- 
мӑр «ҫёнӗ йӗрке» тума шут тытрӑмӑр. Ҫав тӗллевпе хӗрӗх пӗрре- 
мӗш ҫулта Российӑна хирӗҫ вӑрҫӑпа тухрӑмӑр. Эх, мён тери вӑй- 
лӑччӗ эпир! Пӗр-ик уйӑхра СовРтсене тӗппипех аркатса тӑкм а пул- 
тараттӑмӑр...

— Мӗншӗн аркатса тӑкм арӑр вара?
— Пӗлетӗр-и, ҫулсем япӑхчё. Сӗм вӑрмансем анчах-ҫке унта... 

Каларӑм-иҫ, вырӑссем хӑйсем ҫӑпатапа ҫӳреҫҫӗ, ҫавӑнпа вӗсене 
асф альт кирлё пулман. Пирён вара — техника. В ӑл такӑр ҫула 
юратать... Ҫапах кӗркунне Мускав патне ҫитсе тӑтӑмӑр.

— Вара?
— Хӗл чӑрмантарчӗ ӑна тытса илме. Ш артлама сивёсем пит- 

рен пыра-пыра ҫапма тытӑнчӗҫ те, ирӗксӗрех темиҫе ҫӗр ҫухрӑм 
каялла чакма тиврӗ.

— Эппин, тепӗр ҫул ҫӑва тухсан аркатмаллаччӗ вырӑссене.
— Тӑрӑш рӑмӑр, ачасем, тӑрӑш рӑмӑр. Анчах, каларӑм-иҫ, вы- 

рӑссем вӗсем тискер кайӑк евӗр ҫынсем, дикарьсем. В ӑрҫӑра та 
правилӑна пӑхӑнмасӑр ҫапӑҫатчёҫ. Фронтра, калӑпӑр, темле пӗкӗ- 
сем аватчӗҫ, хурансем  тӑватчӗҫ. Ты лра та... Эпир, «ҫӗнӗ йӗрке» 
правилисене пӑхӑнса, ҫынсене ватти-вӗтти таран пере-пере пӑра- 
хаттӑмӑр. Вырӑссем вара ҫавӑншӑн, фронт аякра пулин те, пире 
правилӑсене пӑхӑнмасӑрах пыра-пыра тустаратчӗҫ... Пӗр сӑмахпа, 
Российӑран техникӑна пӑрахсах тарм а тиврӗ. А ра, ҫулӗсем япӑхчӗ, 
терӗм-иҫ, хамӑр урасене кӑна ш анма пулатчӗ.

— Халь вара мёншӗн парӑнтараймастпӑр ҫав вырӑссене? — 
каллех кӑсӑкланаҫҫӗ пуҫтахрах ачасем. — Х ӑвӑр каланӑ тӑрӑх, 
ӗлӗкхи-авалхи ш айра кӑна пурӑнаҫҫӗ-иҫ вёсем?

— Кӗҫех парӑнтарӑпӑр, туссем!— яшт! тӳрленсе тӑчӗ учитель.— 
Вӑхӑт ҫитӗ, тӗппипех пӗтерсе тӑкӑпӑр Советсене...

— Ту ҫинче рак ш ӑхӑра пуҫласан! — каласа хучӗ ҫак самант- 
ра тахӑш  ачи уҫӑ сасӑпа.

Кӑна кӗтмен учитель самантлӑха аптӑраса кайрӗ, пӗр хӗрелсе, 
пӗр ш уралса тӑчё.

— Кам ҫапла калам а хӑйрӗ?— кӑш кӑрса ячӗ вӑл тепӗртакран.— 
Ганс, эсӗ-и?

— Эпӗ, — ура ҫине тӑчӗ Ганс.
— Ку сӑмахсене кам  каларӗ сана?
— Атте. Вӑл нумаях пулмасть Совет Союзёнче пулнӑ. А тӑл 

ҫинчи Ш уйаш кар ятлӑ хулара темле завод тунӑ ҫӗрте ӗҫленӗ. Рос
сия пирки пирён ҫӗрш ывра пӗтӗмпех суяҫҫё. Чӑннипе ҫав тери 
вӑйлӑ патш алӑх вӑл, анчах вӑрҫӑш ӑн мар, миршӗн кӗрешет, халӑ- 
хё те ҫав тери ырӑ кӑм ӑллӑ, тет, атте.

— О, майн гот! Пирӗн демократиллӗ ҫӗрш ывра епле хӑять вӑл 
апла калаҫма?! — пушшех тарӑхса кайрё учитель. — Ана-и? Х а
лех хуптармалла ӑна, халех! Ёҫрен кӑларса сирпӗтмелле! Паянах 
кирлӗ ҫӗре евитлетӗп ун пирки, ӑнлантӑн-и, Ганс, паянах! Эс вара 
тухса кай ш култан. Этем прависене чи м ала хуракан ҫӗрш ывра 
санаш кал ачасем  вӗренме тивӗҫ мар!

Ганс куҫҫульне ш ӑлкаласа класран тухичченех учитель, сётел 
хушшине ларса, ҫӑхав ҫырма тытӑнчӗ.



П Ё Р  С Ӑ Л Т А В

— Отделени, танлаш! Смиррӑ! —  янӑравлӑ сасӑпа команда па- 
чӗ офицер.

Ч ӑм ӑрпа ҫапсах вӑкӑра тӳнтерме пултаракан сакӑр  полицейски 
йӑш! кӑна тӳрленсе тӑчӗҫ.

—  Операци ирттермеш кӗн мёнле хатӗрленнине тепӗр хут тӗрӗс- 
летпӗр, —  пӗлтерчӗ офицер. — Пистолет пурин те пур-и?

— Пур! — хӑватлӑ сасӑпа харӑссӑн хуравларӗҫ полицейскисем.
— Патрон ҫителӗклӗ илнӗ-и?
— Ҫителӗклех!
— Ч укм ар пурин те-и?
— Пурин те!
— Газ гранатисем манса хӑварман-и?
—  Манман!
—  П уля витереймен ж илет каш ниех тӑхӑннӑ-и?
—  Тӑхӑннӑ!
—  Ю рать, — кӑм ӑллӑ пулчӗ офицер. — Эппин, кирлӗ ҫӗре 

вӗҫтерер.
Н умаях та вӑхӑт иртмерӗ, «йӗрке хуралҫисен» машини, хӑруш- 

шӑн уласа, кивӗ ҫурт патне ҫитсе чарӑнчӗ. Т ӗреклӗ полицейскисем, 
пӗтӗм пӳрте кисрентерсе, картлаш касем  тӑрӑх чупса хӑпарчӗҫ, пёр 
хваттер алӑкӗ умне пырса тӑрса, пистолетсене капурсенчен туртса 
кӑларчӗҫ те, кирек мӗнле ӑнсӑртлӑха та халь-халь сирсе ям а ха- 
тӗрленсе, ш ӑнкӑрав пускӑчне пусрӗҫ. Тепӗртакран ш алта такам  та- 
почкӑпа кӑш тӑртатса килни илтӗнчё.

— Кам унта? — ы йтрӗ вӑл сехӗрленчӗк сасӑпа.
—  Полици! Уҫ хӑвӑртрах! — кӑш кӑрчӗ офицер.
— Полици? Мӗншӗн килнӗ эсир? Эпӗ пӗчченех кунта... — 

пушшех сехӗрленчӗклӗн илтӗнчӗ хӗрарӑм  сасси.
—  Уҫ тенӗ! К алаҫса ан тӑр! — хуш рӗ офицер.
Ҫав вӑхӑтрах темиҫе полицейски таканлӑ пуш макёсемпе алӑка 

тапа пуҫларӗҫ. Х ӗрарӑм ӑн ирёксӗрех уҫма тиврӗ... Ҫитмӗлсене ҫыв- 
харса пыракан карчӑк иккен вӑл.

— Эсир Элеонора Бампере госпожа пулатӑр-и? — ы йтрё ун- 
ран офицер.

—  Ҫавӑ, — йӑваш ш ӑн хуравларӗ хӗрарӑм.
—  Эсир темиҫе уйӑх ӗнтӗ хваттер укҫи тӳлеместӗр, ҫапла-и?
— Ы вӑлӑм , укҫа пулмарӗ-ҫке-ха. Тупсанах... — ӑнлантарма 

пӑхрӗ хӗрарӑм .
—  Сире хваттертен хӑваласа кӑларм а хуш нӑ пире, — пӳлчӗ 

ӑна офицер.
—  А ра... епле-ха... А ҫта каяс вара манӑн? —  ш алт аптӑрарё 

хӗрарӑм . — Ы вӑлӑм , укҫа тупӑнсанах...
—  Эй, тупӑнсанах, тупӑнсанах... Текех ӑҫтан тупӑн эс укҫа, 

сана пӑхма хӑруш ӑ, — м ӑш кӑлласа кулчё офицер. — А часем, кар- 
чӑк хӑлтӑр-халтӑрне кӑларса сирпӗтёр!

Полицейскисем ҫакна кӑна кётнӗ тейӗн, кил хуҫин япалисене 
хаваспах алӑкран ы вӑта пуҫларӗҫ.

—  Мӗн тӑватӑр  эсир?! — пёр полицейскине алӑран тытса, чар- 
ма хӑтланчӗ хӗрарӑм .

— А-э-э, эс пире хирӗҫ тӑма-и1 —  пистолетне капуртан кӑларчӗ 
те лешӗ, пӗррех кӗрслеттерчё. Карчӑк тёшёрӗлсе анчё...

Ҫапла тупрӗ 67 ҫулхи Бампере хӑйӗн «хваттерне». А на мӗн- 
шён вӗлернине ӑнлантарса, вырӑнти полици босӗ каярах акӑ мӗн 
каланӑ: «М анӑн каччӑсем инструкцие пӑхӑнса ӗҫленӗ. Бампере 
госпожа влаҫ представителӗсене хирӗҫ тӑнӑ, йӗрке хуралҫисен пур- 
нӑҫӗшӗн хӑруш лӑх кӑларса тӑратнӑ...»

Тен, ку вӑл ӑнсӑртран пулнӑ япала ҫеҫ, тейӗ вулакан. Ҫук ҫав. 
Вунпӗрти Рики Б ардена та, вуниккӗри Клиффорд Гловера та, вун- 
тӑваттӑри Клауд Ризпа Рандольф Эванса та ҫав сӑлтавпах вӗлер- 
нӗ Нью-Иоркри полицейскисем. Унашкал тӗслӗхсем татах вуншар, 
ҫӗрш ер илсе кӑтартм а пулать. Полицейскисене хирӗҫ епле тӑма 
пултарччӑр-ха ҫакнаш кал ачасемпе ватӑсем?

Эппин, ҫын вӗлерекенсене мӗншӗн никам та айӑпламасть? Сӑл- 
тавӗ пӗрре кӑна: «влаҫ ҫыннисене хирёҫ» тӑракансем  ытларахӑ- 
шӗ — хура ӳтлӗ ҫынсем. Е чухӑнсем. Унаш кал ҫынсен ш ӑпи вара 
мул тӗнчинче никама та пӑш ӑрхантармасть.

ҪЁНӖ MAP ҪЁНЁАЁХ

Х ӗвеланӑҫ Германири ытти демонстрацисемпе танлаш тарсан, 
Гросенштинег хули ҫывӑхӗнче пулса иртнӗ демонстраци нимпех те 
палӑрса тӑмасть темелле. Ҫичҫӗр ҫын кӑна хутш ӑннӑ унта. Тытка- 
ласса вӗсем хӑйсене питӗ йӗркеллӗ тыткаланӑ. НАТОн ядерлӑ хӗҫ- 
пӑш ал склачӗ патне пынӑ та ларнӑ — ҫавӑ ҫеҫ. Никампа хирӗҫмен, 
ҫапӑҫман. Пурпӗр полици демонстрантсене хирӗҫ пысӑк вӑйпа тух- 
нӑ, вӗсене васкасах хӑваласа салатнӑ. Тӗрӗсрех каласан, татах хӗҫ- 
пӑш алланассине хирӗҫ тӑракансене фургонсене чыша-чыша тултар- 
нӑ та турттарса кайнӑ...

Пӗр сӑмахпа, тӗлӗнмелли нимӗн те ҫук темелле: кунаш каллине 
Ф Р Г ра кашни кун курм а пулать. Ҫапах та ҫак демонстраци «этем 
правишӗн» кӗрешес ӗҫре малашне паллӑ вырӑн йышӑнса тӑрӗ. А кӑ 
мён пирки:

Баден-Вюртемберг ҫӗрӗн пуҫлӑхӗсем полици демонстрацие са- 
латса яни мён хака ларнине ш утласа пӑхнӑ та тӗлӗннипе шак! хыт- 
са кайнӑ. А ра, ҫак пӗчӗк мероприяти хыснана 150 пин м арка тӑ- 
как  кӳнӗ иккен! В ӑрҫа тата хӗҫпӑш алланассине хирӗҫ кӗрешекен- 
сен юхӑмӗ ҫӗрш ывра вӑйланнӑҫемӗн вӑйланса пынине ш ута илсен, 
капла малаш не полици панкрута_тухма та пултарать-иҫ. В ара йӗр- 
кене кам ты тса тӑрӗ?

Хӑҫанччен ҫапла ш ак хы тса ларатчӗҫ-ш и пуҫлӑхсем, анчах, вё
сен телейне, ҫӗрӗн ш алти ӗҫсен министрне Роман Герцога ҫак са- 
мантра калам а ҫук ӑслӑ ш ухӑш пырса ҫаиӑнать. Пӗтӗм ҫёрш ыври 
конституци сучӗн вице-президенчӗн пуканне йышӑнма хатӗрлене- 
кен профессор ш ухӑш ӗ влаҫсене те ҫийӗнчех хавхалантарса ярать, 
чун кӗртсе, ты ткӑна илет. Хайхискерсем нумай ш ухӑш ласа тӑман, 
тытнӑ та тӳрех ҫапла йышӑннӑ: енчен, малаш не демонстрантсем 
пӗрре асӑрхаттарнипех саланмасан, вёсене салатас ӗҫпе ҫыхӑннӑ 
тӑкаксене пӗтӗмпех вӗсенчен ш ыраса илмелле. Куратӑр-и, мён тери 
ӑслӑ та ы рӑ шухӑш!



Унччен еплерехчӗ-ха? Пӗр-пӗр демонстраци пуҫлансан, полици 
пирвай халӑха саланм а хуш са вӑхӑт ирттеретчӗ. Унтан, ытти май- 
сем хыснана ы тла хакла ларнине ш ута илсе, ҫынсене резина чук- 
марпа кӑна хӗнеме ты тӑнатчӗҫ. К апла та ӗҫ тухмасан, демонстрант- 
сем енне куҫҫуль кӑларакан газ яратчӗҫ, пуш ар машинисемпе шыв 
пӗрӗхтеретчӗҫ. Ун хыҫҫӑн тин тата ҫирӗпрех те хӑватлӑрах меслет- 
семпе усӑ курм а ты тзнатчӗҫ... Х алӗ вара полици демонстрантсене 
хирӗҫ тӳрех броневиксемпе кӗрлеттерсе тухма пултарать. Ҫынсе- 
не те «кирлӗ ҫёре» вунш ар мар, ҫӗршер, пиншер турттарӗҫ фур- 
гонсемпе. А ра, бензиншӑн та, транспортшӑн та, полицейскисен 
«ӗҫӗш ён» те, ҫав «ёҫ»  вӑхӑтӗнче ванса-ҫёмӗрӗлсе пӗтнӗ инвентарь- 
шӗн те пӗтӗмпех демонстрантсем тӳлёҫ, ҫавӑнпа полицишӗн ку чӑн- 
чӑн коммерци кӑна пулӗ.

Баден-Вю ртемберг ҫӗрӗн - влаҫӗсем  право профессорне Роман 
Герцога калам а ҫук чаплӑ открыти тунӑ ятпа халӗ те-ха тав тӑваҫ- 
ҫӗ имӗш. Чӑн та, эпир профессор сӗнӗвне ҫав тери пысӑк ҫӗнӗ- 
лӗх темӗпӗр. Хӑй вӑхӑтӗнче, акӑ, Х ёвеланӑҫ Германири Целле ху- 
линче демонстраци вӑхӑтӗнче тытса хупнӑ вунпилӗк ҫамрӑка суда 
панӑччӗ, суд вӗсенчен полици демонстрацие «сдлатнӑ» чухне ват- 
са пӗтернӗ резина чукмарш ӑн, алӑ ҫыхмалли сӑнчӑрш ӑн тата ытти 
инвентарынӗн, ҫавӑнпа пӗрлех тата пёр полицейский ӑнсӑртран 
пӑрӑнса ларнӑ янахӗш ӗн укҫа ш ы раса илме йышӑннӑччӗ. Ҫапла ва
ра Роман Герцог министр ҫак ҫӗнӗлӗхе кӑна м алалла аталантарнӑ 
пек туйӑнать пире. Ҫапах, тем тесен те, унӑн пуҫарӑвӗ малашне 
хыснана чы лай тӑкаксенчен ҫӑлса хӑварӗ. Ҫавӑниа ӗнтӗ ӑна Хӗвел- 
анӑҫ Германири ытти чылай ҫӗрсенче те ы рласа кӗтсе илнӗ. Бава- 
ри ландтагӗн ХСС фракцийӗн икӗ депутачӗ, сӑмахран, кӳршӗсен 
йӗркисемпе малаш не кунта та усӑ курм алла тесе сӗнӳ тӑратнӑ.

К А М С Е М  В Ё С Е М ?

А лӑк. Килнисенчен пӗри ш ӑнкӑрав тӳми ҫине пусать. Ш алта 
сас-чӳ илтӗнмест. Килнисем каллех ш ӑнкӑравлаҫҫӗ. Хирӗҫ сасӑ 
паракан никам та ҫук.

— Хуҫи килтех пулм а кирлё, — тет  килнисенчен пӗри. — Юри 
пы танать вӑл. Закона пурнӑҫлам асть пулӗ-ха, ҫавӑнпа хӑрать уҫма.

— Эппин, ватас алӑка! — татӑклӑн хуш ать тепри.
Килнисем алӑка  лум па хирме ты тӑнаҫҫӗ. Ш алта тинех такам

кӑш кӑрса ярать:
— Чарӑнӑр! Унсӑрӑн халех пеме тытӑнатӑп!
— ' Хӑ, перен пулать! — лӑх-лӑх кулаҫҫӗ килнисем. —• Ракет- 

кӑпа-и? П ӑш ал пулас-тӑк, тахҫанах алӑк  уҫса кӑтартм алла эсё пире.
— Камсем вара эсир? — ыйтать шалти.
Килнисем хӑйсемпе паллаш тараҫҫӗ.
А лӑк  ҫирӗп сӑнчӑр курӑниччен кӑш т уҫӑлать  те хуш ӑкран ре

вольвер тытнӑ алӑ курӑнса каять.
—  О ’кей, — ҫы рлахаҫҫӗ тӗрӗслекенсем. — М алалла кайӑпӑр. 
Тепӗр хваттерте вӗсене нумай кӗттерм еҫҫӗ. Килнисем шӑнкӑ-

равланӑ-ш ӑнкӑравлам ан алӑк  ҫинчи телекуҫ, сӑрлата-сӑрлата, вӗ- 
сене пӑхса ҫаврӑнать те хуҫа ш алти сӑлӑпа ш алтӑртаттарса уҫни 
илтӗнет. ~~ т

— Х ӑвӑрах куратӑр, эпӗ закона ҫирӗп пӑхӑнакан ҫын, — пӗл- 
терет хуҫа, кӑкӑрӗ ҫине автомат ҫакса янӑскер.

Тӗрӗслекенсем  тепӗр хута хӑпараҫҫӗ, черетлӗ хваттере пырса 
ш ӑнкӑравлаҫҫӗ. Ку алӑк  тата самантрах яри  уҫӑлать те пулемет 
хаяррӑн ш атӑртатни илтӗнсе каять. Сехӗрленсе ӳкнёскерсем са
мантрах касса янӑ пек персе анаҫҫӗ урайне.

— Эс мён, хуҫа, ухмаха ермен пуль?! — кӑш кӑрса ярать пӗ- 
ри, капурӗнчен пистолет туртса кӑларнӑ май. — Курмастӑн-им 
эпир камсем иккенне?

—  А ра, ан хӑрӑр, хисеплӗ господинсем, — хуравлать пулемет 
хыҫӗнче вы ртакан хуҫа. — Пирвайхи патронсем пульӑсӑр манӑн. 
Вӑрӑ-хурахсене хӑратмаллисем. Енчен, вӗсем ман хваттере кӗресех 
тенӗ пӳлсан, халӗ ӗнтӗ пульӑллисемпех пеме ты тӑнаттӑм...

Килнисем ура ҫине тӑраҫҫӗ, тумтирӗсене ш аккакаласа, тусан- 
ран тасалаҫҫӗ. Сехӗрленни иртсе пынӑҫемӗн кӑш т лӑплансан, кӳр- 
шӗ хваттере ш ӑнкӑравлаҫҫӗ. А лӑк кунта та тӳрех яри  уҫӑлать те, 
тёрӗслевҫӗсем  хӳттелле чӑл-пар саланса пӗтеҫҫӗ. А нчах ку хутӗнче 
пулемет ш атӑртатни илтӗнмест. Килнисем хӑра-хӑра алӑкран пӑхаҫ- 
ҫӗ те... кӗпҫине хӑйсем еннелле кӑнтарса тӑракан туппа кураҫҫӗ. 
А на кӗҫ-вӗҫ кӗрслеттерсе ям а хатӗр хуҫи ун хыҫӗнче мӑнаҫлӑн кул- 
каласа тӑрать.

—  О ’кей, сэр! — хисеплесе чыс параҫҫӗ те килнисем, м алалла 
уттараҫҫӗ...

К алӑпӑр, ку ӗҫ С Ш А ра пулса иртес-тӗк, тӗрӗслевҫисем  камсем- 
ши, э? Ш ухӑш лӑр-ха, шухӑшлӑр! Тавҫӑрса илейместӗр-и? Вӗсем — 
полицейскисем! Ҫакнаш кал тӗрёслеве тухса ҫӳренӗ-ши вӗсем — 
эпир пӗлместпёр. Ҫапах Д ж ордж ия штатӗнчи Кеннессо хулинче 
кунаш калли пулма пултарнӑ. Мӗншӗн тесен кунти муниципалитет 
тӗлӗнмелле закон йышӑннӑ. Ҫак хулара пурӑнакансем, енчен, ҫум- 
ра е килте перекен хӗҫпӑш ал тытмасан... преступник ш утланаҫҫӗ. 
Закона пӑсакана 60  кунлӑха тӗрмене хупма тата 200  доллар 
ш траф лам а пултараҫҫӗ.

Эсир калатӑр, пулма пултарайм асть кун пекки, тетӗр...

Т У П Ӑ Н Н Ӑ  Й Ӑ Н Ӑ Ш

Тем сӑлтавпа-ҫке, Ш урӑ ҫуртра ёҫлекен пёр сотрудник пӗрре- 
хинче СШ Ан унчченхи правительствисем кӑларнӑ документсене 
пӑхса ларнӑ. А кӑ, вӑл 1964 ҫулхи мартра ун чухнехи президент 
Линдон Джонсон каланӑ сӑмаха алла илнӗ. Вуланӑ-вуланӑ та хай- 
хискер... яшт! кӑна сиксе тӑнӑ.

—  П улма пултараймасть! — кӑш кӑрса ян ӑ вӑл. — Ҫук, тем 
тесен те, пулма пултараймасть!

Ана илтсе, пӳлӗме юлташӗсем пырса кӗнӗ, кӑсӑкланса кайнӑс- 
керсем, ҫирӗм ҫул каяллахи президент сӑмахне вӗсем те вуласа 
тухнӑ.

— Ҫапла, пулма пултараймасть!— ҫирӗплетнӗ хайхискерсем.— 
Темӗнле пысӑк йӑнӑш пур кунта...

Аптӑранӑ енне, аслӑраххи хушнипе, ҫаксем тӗпчев ӗҫӗ ирттер- 
ме тытӑннӑ.

— Ҫырса хурӑр, — пӗлтернӗ пӗри. — Хальхи вӑхӑтра пирӗн 
ҫӗрш ывра 35 миллион чухӑн ҫын пурӑнать. Килсӗр ҫынсен йышӗ 
Нью-Иорк хулинче кӑна 40 пине ҫитнӗ.

— Ҫакна та ш ута илӗр, — аса илтернӗ тепри. — Н умаях пул- 
масть, ыйтса ҫӳренӗ чухне, ашшӗ-амӑшӗсен 20 проценчӗ: эпир ача- 
сене каҫхи апат час-часах ҫитерейместнёр, тенӗ.

Ы тти сотрудниксем те пӗр-пӗрне пӳле-пӳлех тӗрлӗ тӗслӗхсем 
илсе кӑтартм а тытӑннӑ. Вӗсем вара тӗпчевҫӗсем валли вӗҫӗмсӗр ту- 
пӑнса пынӑ.

Каҫхи апат тенӗрен, ирхине ачасене ш култа ҫитереҫҫӗ-ха. Ан- 
чах халӗ ирхи апат та тутӑ нумай тытмасть, мӗншӗн тесен Ш урӑ 
ҫурт хушнипе ӑна та чакарнӑ. Ҫавӑнпа, «Ю . С. ньюс энд Уорлд 
рипорт» ж урнал ҫырнӑ тӑрӑх, нумай ачасем ш кула ҫӳреме пӑрах- 
нинчен, вӑхӑта урам рах ирттерме тӑрӑшнинчен нимӗн тӗлӗнмелли 
те ҫук. А ра, урам ра, вӑрӑ-хураха пулӑш са та пулин, пӑртак ӗҫ- 
лесе илме май пур. Ш култа илнӗ пёлӳ вара ӗҫ биржинче никама 
та усӑ кӳреймӗ.

Сӑмах май, вӑрӑ-хураха пулӑшнӑшӑн ачасене чухӑнсен кварта- 
лӗсенче никам та сивлемест ӗнтӗ. Хӑвна кашни кунах ҫаратнӑ чухне 
унаш каллине мӗн сивлемелли. Е наркомансем тапӑнаҫҫӗ сана. Е су- 
туҫӑсем япала, апат-ҫимӗҫ хакӗсене ӳстереҫҫӗ. Е ӗҫсӗр пурӑннӑ 
чухне паракан пособие чакараҫҫё. Е пулӑш у кӳрекен ытти пособи- 
сене касаҫҫӗ. Ҫапла майпа правительство юлашки тӑватӑ ҫулта кӑ- 
на халӑхран 110,2 миллиард доллар туртса илнӗ...

— Ю рӗ, ҫитӗ! — чарнӑ ыттисене аслӑраххи. — Х амӑр илсе кӑ- 
тартнӑ тӗслӗхсене пӗтӗмлетме вӑхӑт. Эппин, аса илер-ха. Пирӗн 
хальхи президент час-часах ҫапла калам а юратать: эпӗ ертсе пы- 
ракан правительство унчченхи правительствӑсем пуҫарнӑ ы рӑ ӗҫ- 
сене пурне те м алалла ӑнӑҫлӑ аталантарса пырать, тет. Ҫирӗм ҫул 
каялла вара Линдон Джонсон мён каланӑ-ха? Чухӑнлӑха хирӗҫ чӑн- 
чӑн вӑрҫӑ пуҫласа ям алла, тенӗ вал. Ку — пӗр енчен илсен. Те- 
пӗр енчен илсеи, пирӗн хальхи правительство тӑрӑшнипе, ҫӗршыв- 
ра чухӑнсен хисепӗ ҫирӗм ҫул каяллахи ш аях ҫитрӗ. В ара мӗн-им, 
пирӗн президент суеҫӗ пулса тухать-им? А ра, президент суеҫтерет, 
улталать тесе ҫирӗплетме епле хӑйӑн. Уйрӑмах кӗҫ-вӗҫ суйлав вӑ- 
хӑчӗ ҫитес умён...

Пурте ш ухӑш а путнӑ. Сасартӑк пӗри, Л. Джонсон сӑмахне чи 
пирвай вуласа пӑхни, сиксе тӑнӑ.

— Ҫук, господинсем, апла мар!— савӑнӑҫлӑн кӑш кӑрса янӑ вӑл .— 
Рейган президент вӑл суймасть. Ман шутпа, Джонсон сӑмахне 
пичетленӗ чухне корректорсем йӑнӑш янӑ. «Ч ухӑнлӑха» мар, «чу- 
хӑнсене хирёҫ чӑн-чӑн вӑрҫӑ пуҫласа ям алла», тенӗ пулӗ вӑл чӑн- 
нипе.

— К апла тесен, ч£нах та, пирён президент та тӗрӗсех калать 
эппин, — реххетленсе килӗшнӗ асли.

Ҫак ш ухӑш  пӳлӗме пухӑннисене тинех лӑплантарнӑ...
Х аклӑ вулаканӑм! Ҫакнаш кал тӗпчев Ш урӑ ҫуртра, тен, пулман 

та пулӗ. А нчах ытти тесен — пурте тӗрӗс кунта.

С Ӑ М А Х  Ҫ Ӑ М А Х Ӗ

Наци сӑн-сӑпатне мӗнле лайӑхлатм алла? Ҫёршыври ҫынсем 
пурте тӗреклӗ те сы вӑ пулччӑр тесен, мӗн тумалла?

А кӑ, эсир автортан кулм а та тытӑнтӑр. Епле ачапчалла ыйту- 
семпе аташ ать ку, тетӗр ӗнтӗ. Вӗсене мӗнлерех татса памалли пур- 
не те тахҫанах паллӑ-иҫ, текелем е пӑхатӑр. Сирӗн шутпа, ҫынсем 
сы вӑ та илемлӗ пулччӑр тесен, халӑхӑн пурнӑҫ шайне куллен ӳс- 
терсе пы м алла ҫеҫ. Техӗмлӗ апат-ҫимӗҫ, капӑр ҫипуҫ, хӑтлӑ хват- 
тер, килӗш екен ӗҫ, кӑм ӑла тивӗҫтерекен кану пултӑр кашнин, куль- 
турӑпа искусство, сы влӑха сы хлас ӗҫ, ф изкультурӑпа спорт аталан- 
са  пыччӑр тата ыт. те, тата ыт. те.

Ҫапах та, хаклӑ вулакансем , тӗплӗнрех ш ухӑш ласа пӑхӑр-ха: 
ӗҫӗ ку ҫӑмӑл-ши, ансат-ши? Мӗн чухлӗ вӑй хум алла ҫак япаласем- 
пе пӗтӗм халӑха тивӗҫтермешкӗн! Мӗн чухлӗ укҫа-тенкӗ тӑкакла- 
малла!

Вӑт, халь ӗнтӗ тепре ыйтатпӑр сиртен. Наци сӑн-сӑпатне мӗнле 
лайӑхлатм алла? Ы тлаш ш и вӑй хумасӑр, укҫа-тенкӗ тӑкакламасӑр.

Ҫак ы йтӑва СШ А ри Колорадо штачӗн губернаторӗ Р . Лэмм 
ҫӗнӗлле татса пама сӗннӗ. Ватӑ американецсен наци кунӗнче (ват- 
тисене хисепленӗ пек кӑтартса, ҫак уява С Ш А ра чы лайранпа пал- 
лӑ тӑваҫҫӗ) вӑл хӑйӗн тахҫантанпах ам аланса пынӑ ш ухӑшне пӗ- 
тӗм ҫӗрш ыв илтмелле каланӑ. «Сирӗн тивӗҫ вӑл, — тенӗ губернатор 
стариксемпе карчӑксене, — вилесси тата пире чӑрм антармасӑр пу- 
рӑнасси. Х амӑр общ ествӑна, пирӗн ачасене кӑм ӑллӑ пурнӑҫ тума 
парӑр эсир». Унтан тата, сӑмахне пӗтӗмлетсе, мӑнаҫлӑн ҫапла ка- 
ласа хунӑ: «П урнӑҫ пахалӑхӗн пӗлтерӗш ӗ пурнӑҫӗнчен хӑйӗнчен те 
пы сӑкрах...»

М аларах асӑннӑ ыйтӑва татса парасси епле ансат ӗҫ иккенне 
куртӑр-и ӗнтё? Ваттисен хӑвӑртрах вилсе пӗтмелле ҫеҫ,  вара наци 
сӑн-сӑпачӗ самантрах лайӑхланӗ.

Р . Лэмм ку сӑмахсене уяв ӗҫкинче пӗр-икӗ черкке ы тларах пу- 
ш атнӑран персе ян ӑ тесе ан ш утлӑр тата. Ун пекки пӗтӗм Амери- 
кӑра та пӗртен-пӗр ҫын кӑна пулӗ тесе те ан ш утлӑр.

Сӑмахран, Колорадо губернаторӗпе пӗр ш ухӑш лӑ ҫынсем... 
врачсем  хушшинче те пайтах иккен. Чӑн та, вӗсем Гиппократ сӑ- 
махӗсемпе тупа тунӑскерсем , ватӑсене хӑвӑртрах вилсе выртмаш- 
кӑн хистемеҫҫӗ-ха, вӗсене сиплемеш кӗн ҫеҫ килӗш меҫҫӗ. Больницӑ- 
сенчен пӗрин пуҫлӑхӗ корреспондентсене ку тӗлӗш пе ҫапла ӑнлан- 
тарнӑ: «Пирӗн ресурссем  виҫесёр ыар». Ҫ авнаш кал ш ухӑш лӑ пуҫ- 
лӑхсем  ертсе пы ракан клиникӑсенче ватӑ ҫынсене чылай чир енӗпе 
операци туса сы ватмаш кӑн пӑрахнӑ ӗнтӗ.

М ӗнех вара, губернатор калани, хӑш пӗр больница пуҫлӑхӗсем 
ҫапла хӑтланни ҫапах та ҫӗрш ыв правительстви ҫакнаш кал полити
ка ты тса пынине пӗлтермест-ха, теме пӑхӗҫ хӑш пӗр оптимистсем. 
Чӑнах та, «ваттисем  хӑвӑртрах вилччӗр» тесе калакансем  Ш урӑ 
ҫуртра халлӗхе ҫук. Ку кӑна мар, президент хӑйӗн кашни сӑмахӗн- 
чех С Ш А ра пуриншӗн те ҫӑтмахри пек пурнӑҫ туса хуни, этем пра- 
висене ҫав тери хисеплени ҫинчен пикенсех ӗнентерет. А нчах сӑ- 
махран ҫӑм ах тӑваймӑн. Ёҫӗпе «Рейган команди» ш ӑпах ӗнтӗ Лэмм 
сӗнӗвне пурнӑҫа кёртсе пы рать. Социаллӑ пулӑш у, сы влӑха сыхлас 
ӗҫ бюджечӗсене ҫулсерен каса-каса илет вӑл, этемӗн «пурӑнас пра-

вине» хӳтӗлесе, ҫав укҫа-тенкӗпё ҫӗнӗрен те ҫӗнӗ хӗҫпӑш ал тӑвас 
ӗҫре усӑ курать. Ҫакӑ ватӑсен ҫӑва ҫине ҫитмелли ҫулне кӗскетни 
пулмасть-им? Эппин, чдннипе СШ А правительстви Лэмм губерна
тор шухӑшне тӗпе хурса тахҫантанпах ӗҫлет тени пӗртте йӑнӑш 
м ар ..

Хӑшпёр вулакансем вара, ачапчалла ыйту паратӑр тесе, кул- 
ма пӑхӗҫ пиртен. Кулм алла мар кунта, куҫҫуль кӑларм алла...

«А Р Ӑ С Л А Н Ч Ё Р И»

Кулаш  ж урналӗн ҫынсене пушӑ вӑхӑтра култарм алла, савӑн- 
тармалла, хавхалантармалла. Акӑлчансен кулӑш  ж урналӗ «Панч» 
малтан хӑйён тивӗҫне пурнӑҫласа пыратчӗ. Политика ыйтӑвӗсемпе 
ҫырнӑ материалсем ҫукчӗ унта. К аярах тем пулчӗ ж урнала...

Акӑ, пӗр ӳкерчӗке илсе пӑхар-ха. Салтак тумӗ тӑхӑннӑ ҫын вин
товка тытнӑ. Укерекенё унӑн ҫипуҫне вараласа пӗтернӗ, каскинчен 
темле курӑк ҫакӑнса тӑрать. Э-э, ку ӳкерчёк акӑлчан салтакӗнчен 
тӑрӑхлать пулас-ха... Ун айне вара пӗр шахвӑртмасӑр-ю птармасӑр 
ҫапла кукӑртса хунӑ: -«Кунта вӗренни ӗҫре кирлӗ пулать».

Мӗне пёлтерет ку? А к хайхи, ӳкерчӗк айӗнче текст та пур. 
«Территори ҫарӗн тӗллевӗ — Британии чӑн-чӑн ҫарне пулӑшасси, 
ҫӗрш ыври таркӑнсемпе хурахсене лӑплантарасси», — тесе ҫырнӑ 
унта. А ра, мӗнле карикатура ку? Тимлерех пӑхатпӑр та... пӗртте 
карикатура мар иккен. «Панч» ж урнал акӑлчансен чӑн-чӑн ҫарне 
пулӑш акан территори ҫарӗн рекламине пичетлет-мӗн.

Ҫак ҫара вунҫичӗ ҫул ҫурӑран пуҫласа вӑтӑр икӗ ҫул тултарнӑ 
хӗрсемпе арҫынсене илеҫҫӗ. Вӗсем ш ӑматкунпа вырсарникун ку- 
нӗн-ҫӗрён хӑйсен «пӗлӗвне» туптаҫҫё. Кайран вара, икӗ эрнелӗхе 
пухӑнса, тёрлӗ вӗренӳсем ирттереҫҫӗ. Вӑрҫӑ тухас пулсан, унта вӗ- 
реннисем тӳрех чӑн-чӑн ҫар ретне тӑраҫҫӗ.

Территори ҫарӗ — салтакла выляни мар. Унта хутш ӑнакансене 
ҫар ёҫне вӗрентеҫҫӗ. Ахальтен-им, кулӑш  ж урналӗнче ҫакӑн пек 
ҫырнине вулатӑн: «Тата темиҫе уйӑхран территори ҫарӗнчи 40 пин 
салтак  Х ӗвеланӑҫ Европӑра ирттерекен «А рӑслан чӗри» gap вӗре- 
нӗвӗнче пулӗ...» Ҫак «чӗре» ҫинчен НАТО вӗрентет. Хӗрсемпе ар- 
ҫынсем кунта айккинче ахӑлтатса пӑхса тӑмаҫҫӗ, хӑйсем те ҫар 
ӗҫне ыттисемпе тан хутш ӑнаҫҫӗ.

Чӑн та, ҫакнаш кал вӗренӳсене пур кӑмӑлтан хутш ӑнакансем 
йыш лах мар. Вёсен йышне ӳстерес тесе, тилӗ евӗр чееленме пӑхаҫ- 
ҫӗ реклам а авторӗсем.

Пӗрремӗшӗнчен, вӗсем пёр намӑс-симӗсе пӗлмесӗр ҫынсене ҫап- 
ла ӗнентересшӗн: «Территори ҫарне хутш ӑнакансем Британи да
рён вӑй-хӑватне калам а ҫук ӳстереҫҫӗ тата миршӗн тӑрӑш акансем  
ш утланаҫҫӗ».

Ҫак йӗркесене ку^ӑш  ж урналне чӑннипех юратакан тата урлӑ- 
пирлӗ ш утлам а пӗлекен акӑлчансем  шӳт вырӑнне кӑна хураҫҫӗ.

Енчен те, тӗрлӗ кантурсемпе фирмӑсенче ӗдлекенсен хуҫисем

асӑннӑ ҫара ҫамрӑксене ямасан? Капла та пулма пултарать-ҫке. 
«Панч» ж урнала реклам а паракансем  куна та  ш ута илнӗ. «Арӑс- 
лан чӗрине» хутшӑннисем территори ҫарӗнче тавракурӑмне сараҫ- 
ҫӗ, малтанхинчен лайӑхрах ӗҫлеҫҫӗ», — тесе ҫы раҫҫё вӗсем.

Курӑр-ха, пуртти-аврипе ты ттараҫҫӗ вӗт. Икӗ эрне Х ӗвеланӑҫ 
Германире хёҫпӑш ал йӑтса йытӑ пек хаш каса чупакан ҫыннӑн ӑҫ- 
тан-ха вӑйӗ юлтӑр. К анура пулмаҫҫӗ-ҫке вӗсем.

Территори ҫарне хутш ӑнакансем хӑйсен шӑпи пирки те хаш- 
латсах пӑш ӑрханма пултараҫҫӗ. П ӑш ӑрханаҫҫӗ те! Кулӑш  журна- 
лӗ ҫакна та ш ута илнӗ. «Территори ҫарӗнчи ҫынсем менедж ера вӗ- 
ренмеҫҫӗ, —  ҫы раҫҫӗ реклам а паракансем. — А пла пулин те, ун
та хутш ӑнакан акӑлчан  пурнӑҫра ялан хаваслӑ та йӗркеллӗ пу- 
лать, пуян опыт пухса, производствӑна чӑннипех ертсе пыма пул- 
тарать. Ку вара — кулленхи пурнӑҫра чи кирли...» Еплерех яка 
ҫы раҫҫӗ, ш ельмӑсем.

Пуҫ тавра каллӗ-маллӗ ш ухӑш ласан, ы тла та тӗлӗнмелле. Ҫам- 
рӑксен пуҫне хура чатӑрпа вӑйпах хупӑрлаҫҫӗ те, алла хӗҫпӑш ал 
ты ттарса, вӑрҫм а —  ҫынна хӗнеме, вӗлерм е— вӗрентеҫҫӗ. Мӗн тӑ- 
вӑн, капитал ҫӗршывӗнчен тем те кӗтме пулать. Ҫӗрме пуянсен мул 
пухмалла, ҫамрӑксен вара, вӗсене хӳтӗлесе, урӑх ҫӗрш ывра, вин
товка йӑтса хаш кана ериччен чупмалла.

